
Ag Cothú Phobal na Gaeilge

Ceimicí  i dtáirgí 
cosmaideacha:
maitheas, donas,
nó rud éigin idir
eatartha?
L. 24 Gaelscéal

ar Scoil
L. 19

Craoltóir RTÉ Raidió na Gaeltachta, Eibhlín Ní Chonghaile,
agus Pádraig 'a Tailiúra' Ó Conghaile ar lá a mbainise ar Thrá an
Dóilín, An Cheathrú Rua, Co. na Gaillimhe. Ní mar a shíltear a
bítear maidir leis an mbainis seo, faraor, mar ba cheann bréa-
gach í ar son Ionad Curam Leanaí na Ceathrún Rua. D'fhreastail
os cionn 240 duine ar an bhfailtiú in Ostán na Ceathrún Rua. 

Ulster-Scots – 
An Teanga
Oifigiúil nach
bhfuil á teagasc 
L. 3

Colm Ó Broin 

TÁ cosaint déanta ag Údarás
na Gaeltachta ar pholasaithe
fostaíochta na gníomhaireach-
ta. Shéan cathaoirleach an

Údaráis, Liam Ó Cuinneagáin,
go raibh an eagraíocht ag
déanamh faillí i dtaobh na
Gaeilge de agus iad ag iarraidh
poist a mhealladh chun na
Gaeltachta.   “An príomhfhei-

dhm atá ag Údarás na
Gaeltachta ná fostaíocht a
chruthú agus tagann sé sin ó
roinnt foinsí, infheistíocht ón
taobh amuigh ina measc.

Ar lean ar leathanach 2

Ní féidir poist sa
Ghaeltacht a
shéanadh ar
dhaoine gan
Gaeilge – Údarás
“Tá tráchtairí áirithe ag iarraidh sconsa a thógáil
timpeall na Gaeltachta agus gan ligint do dhaoine
teacht isteach”: Ó Cuinneagáin 

Máirtín Ó Catháin

TUIGTEAR go roghnófar
ceathrar nó cúigear ball den
bhord nua a bheidh ar Údarás
na Gaeltachta de bharr agal-
laimh.  

Ceaptar go roghnóidh chuile
Chomhairle Contae Gaeltachta
duine amháin i dtosach – sin
seachtar.  

Ansin, is cosúil go gcuirfear

fógra poiblí amach ina n-iarr-
far ar dhaoine ar mhaith leo a
bheith ina mbaill den Údarás
cuntas a chur isteach fúthu
féin agus faoin leagan amach
atá acu faoi fhorbairt na
Gaeltachta.  

Beifear sa tóir ar dhaoine a
bhfuil eolas maith acu ar chúr-
saí gnó agus ar chruthú fos-
taíochta. 

De réir an eolais atá ar fáil,

cuirfidh grúpa neamhspleách
agallamh ar na daoine a
d’fhéadfadh a bheith feiliú-
nach agus tabharfar liosta don
Aire.  

Tá caint ann anois gur 12 a
bheidh ar an mbord nua agus
dá réir sin bheadh cúigear le
roghnú as na daoine a chuirfí
faoi agallamh; beidh gearrlios-
ta ann. 

Ar lean ar leathanach 2

Baill Údaráis le roghnú
de bharr agallaimh? 

Go maire sibh an céad! 
PIC: SEAN O MAINNIN

www.gaelsceal.ie

Colm Ó Broin

D’FHÓGAIR Éamon Ó
Cuív ós comhar Theach
Laighean inné go
mbeadh sé ag fanacht i
bhFianna Fáil agus ag
fanacht ina thost faoin
gConradh Fioscach.

Tá an t-iarAire
Gaeltachta in éadan an
chonartha ach fuair sé
litir ón bpáirtí ag an
deireadh seachtaine ag
rá go raibh air cloí le
seasamh Fhianna Fáil
ar son an chonartha.

Dúirt sé inné gur
botún a bheadh ann
glacadh leis an gcon-
radh ach nach raibh sé
chun an páirtí a fhágáil.

Thug an Teachta Dála
do Ghaillimh Thiar le
fios Dé Luain go raibh
“monumental deci-
sion” le déanamh aige
faoina bhallraíocht sa
pháirtí a bhunaigh a
sheanathair Éamon De
Valera.

Ar lean ar leathanach 6

Fianna
Fáil go
fóill! 

Eamon Ó Cuív TD - 
Fianna Fáil go fóill
[PIC : MARK STEDMAN/PHOTOCALL IRELAND]

An tSamhail Nua Mhaoinithe – ní
bheidh an fanacht thart go luath 
Anton Mac Cába

IS féidir nach mbeidh toradh
ar an phróiseas comhair-
liúcháin maidir leis an
tSamhail Nua Mhaoinithe go
dtí deireadh an tsamhraidh. 

Thug idir Phríomhfhei-
dhmeannach agus Leas-
Phríomhfheidhmeannach
Fhoras na Gaeilge seo le fios i
Stormont agus iad ag tabhairt
fianaise ag Coiste na Roinne
Cultúir, Ealaíon agus Fóil-
líochta. 

Leis, dhearbhaigh Ferdie
Mac an Fhailigh, an
Príomhfheidhmeannach, go
raibh cúrsaí deighilte go hiom-
lán idir an Foras agus na hea-
grais Ghaeilge, go háirithe
eagrais an Tuaiscirt, de bharr
an tSamhail Nua Mhaoinithe
(SNM). 

Tugadh le fios, fosta, gur
léirigh measúnú tionchair
comhionannais go rachadh na
moltaí i bhfeidhm ar dhaoine
sa Tuaisceart agus orthu sin, ar
ó chúlra Caitliceach iad. 

Cé gur ag deireadh na míosa
seo caite a bhí an cruinniú, is
anois atá miontuairiscí an
chruinnithe ar fáil. 

Thug Ferdie Mac an Fhai-
ligh, Seán Ó Coinn agus Arthur
Scott, Stiúrthóir Cultúir na
Roinne, fianaise don Choiste.

Dúirt Mac an Fhailigh go
raibh athrú ar chúrsaí
maoinithe riachtanach. Luaigh

sé moladh a cuireadh isteach
don phróiseas comhair-
liúcháin. Ba é an moladh go
gciorrófaí maoiniú – ag
toiseacht le 30% sa chéad bli-
ain, ansin ag tógáil air sin.

Ní cúrsaí airgid amháin a
spreag an SNM, dar leis. Is ceist
éifeachtúlachta agus luach ar
airgead é freisin. 

Tá 19 eagras bunmhaoinithe
ann agus tá foirne ag 18 acu.
“Ciallaíonn sin go bhfuil 18
ceannasaí ann, 18 rúnaí agus
18 foireann tacaíochta,” ar
seisean. “Caithfidh go bhfuil
bealach níos fearr ann leis an
teanga a chur chun cinn, trína
dtig linn cuid de na baill foirne
seo a shaoradh le hobair a
dhéanamh ag cur na Gaeilge
chun cinn, agus ag obair
amuigh ansin sna pobail.” 

Níor chuir ach triúr comhal-
taí den Choiste ceisteanna. Ba
é an Comhalta den Tionól
Reachtach, Dominic Ó
Brolcháin, ba mhó a chuir ceis-
teanna. 

Léirigh sé na hábhair imní
atá ag na heagrais, agus
cheistigh sé cur chuige iomlán
an SNM: “Níl comhartha ar
bith againn go n-éireodh níos
fearr le cur chuige a bheidh
bunaithe ar scéimeanna le cur
chun cinn nó forbairt na tean-
ga, ná mar a rinne an sean cur
chuige bunmhaoinithe.” 

Dar leis go raibh easpa
soiléireachta ann maidir le

sonruithe na scéimeanna. De
réir na miontuairiscí:

“Mr Mac an Fhailigh: The
criteria for each scheme, its
staffing levels and funding are
laid out in the consultation doc-
ument. 

Mr D Bradley: I am thinking
more of the activities that lie
behind the schemes rather than
the staffing levels. 

Mr Mac an Fhailigh: The
results that we expect to get
from the schemes are laid out in
the consultation document as
well.”

Is léir go mbeidh athruithe
áirithe ann. Thug Ó Coinn le
fios go mbeadh solúbthacht
faoi chúrsaí ama, de bharr an
phróisis chomhairliúcháin. Má
bhíonn moill ann dá bharr
“gurbh fhiú iad a bheith ann,
ar mhaithe leis an phróiseas a
bhogadh chun cinn, beidh
orainn ligint do sin tarlú.”

D’admhaigh an bheirt ón
bhForas go raibh deighilt idir
an Foras agus na heagras. Dúirt
Mac an Fhailigh nach ar leas na
Gaeilge an deighilt.

Leis, thug Scott le fios go
mbeadh “maolú” ar an SNM
riachtanach, de bharr na
bhfadhbanna a léirigh an
Measúnú Tionchair Comhio-
nannais. Beidh cruinniú eile,
ar an dóigh céanna, ag an
Choiste nuair a fhoilseofar
tuarascáil an phróisis
chomhairliúcháin ar an SNM.

Ní féidir poist sa Ghaeltacht
a shéanadh ar dhaoine gan
Gaeilge – An tÚdarás

Ar lean ó leathanach a haon
“Ní féidir leis an Údarás

neamhaird a dhéanamh den
ghá atá ann fostaíocht a
chruthú do phobal na
Gaeltachta ach ní féidir linn a
rá le daoine gan Gaeilge nach
féidir leo post a fháil sa
Ghaeltacht, bheadh sé sin in
aghaidh dhlí na hEorpa agus
gach dlí eile a bhaineann le
cearta daonna.”

Dúirt Ó Cuinneagáin nach
féidir leis an Údarás stop a
chur le daoine a bheith ag
bogadh isteach sa Ghaeltacht
chun obair a fháil ná stop a
chur le daoine gan Gaeilge atá
ina gcónaí sa Ghaeltacht
cheana féin fostaíocht a fháil.

“Má tá Gaeilge riachtanach
do phost sin scéal eile ar
ndóigh, ach mura bhfuil, más
líne déantúsaíochta atá i gceist
mar shampla, ní féidir stop a
chur le daoine gan Gaeilge na
poist sin a fháil.”

Dar leis an gcathaoirleach, is
daoine Gaeltachta formhór na
bhfostaithe sna comhlachtaí a
thacaíonn an tÚdarás leo agus
“tríd is tríd labhraíonn siad
Gaeilge lena chéile san ionad
oibre.”

“Tá tráchtairí áirithe ag iar-

raidh sconsa a thógáil timpeall
na Gaeltachta agus gan ligint
do dhaoine teacht isteach, ach
tá roinnt de na tráchtairí seo ag
cónaí sa Ghaeltacht ach ag
obair taobh amuigh den
Ghaeltacht iad féin.”

De réir Uí Chuinneagáin, tá
dhá fhórsa ag creimeadh na
teanga agus iad araon bain-
teach le haistriú daoine, is é
sin, daoine ag fágáil na
Gaeltachta toisc nach bhfuil
fostaíocht sa cheantar agus
daoine gan Ghaeilge ag
bogadh isteach chun fos-
taíocht a fháil nuair atá an geil-
leagar ag dul go maith.

Tá sé mar dhualgas ar an
Údarás a chinntiú “gurb í an
Ghaeilge a úsáidfear a mhéid is
féidir nuair a bheidh a bhfei-
dhmeanna á gcomhlíonadh
aige agus thar a cheann” ach
deir Ó Cuinneagáin nach féidir
iallach a chur ar chomhlachtaí
feidhmiú trí mheán na Gaeilge
sa Ghaeltacht.

“Ní féidir linn póilíní teanga
a chur isteach i monarchana,
ní mar sin a oibríonn an saol,”
A dúirt sé.

Bíonn ar gach comhlacht a
fhaigheann tacaíocht ón
Údarás plean teanga a chur i

bhfeidhm agus ceann de na
coinníollacha ná go gcaithfidh
fostaithe a bheith in ann a
rogha teanga a labhairt.

“Déanann an t-údarás gach
iarracht an Ghaeilge a chur
chun cinn i gcomhlachtaí atá
lonnaithe sa Ghaeltacht agus
tá sé tábhachtach go mbeadh
eagraíocht ar leith ann lena
chinntiú go ndéanfar an méid
agus is féidir leis an Ghaeilge a
chur chun cinn sna
monarchan agus in ionad oibre
eile.”

“Cuireann an t-Údarás
tacaíocht ar fáil do
chomharchumainn agus do
ghrúpaí pobail chun an
Ghaeilge a chaomhnú sa
Ghaeltacht,” arsa Ó Cuin-
neagáin, “agus d’fhostaíocht
teanga-lárnaithe ar nós TG4,
Raidió na Gaeltachta agus
Acadamh na hOllscolaíochta
Gaeilge.”

Níl formhór na bpost a
chruthaítear teanga-lárnaithe,
áfach.

“Tá an dúshlán céanna ó
thaobh na teanga de san ionad
oibre is a bhíonn sna siopaí,
sna scoileanna, sna tithe táb-
hairne agus in áiteanna eile sa
Ghaeltacht,” arsa sé.

Ar lean ó leathanach a haon
Beidh coinníoll ann go

gcaithfidh Gaeilge a bheith ag
na hiarrthóirí seo ach níl a
fhios fós an mbeidh riail ann
go mbeidh cónaí orthu sna
limistéir Ghaeltachta.  Beidh
na dindiúirí sa mBille atá le
foilsiú as seo go ceann
scaitheamh. 

Bhí socrú ann a rinne rialtas
Fhianna Fáil go mbeadh ion-

adaí as na hoileáin Ghaeltach-
ta ar bhord an Údaráis ach níl a
fhios an gcoinneofar leis an
leagan amach sin san reach-
taíocht nua.  

Tá caint ann le fada go
bhfuil Bord an Údaráis rómhór
mar atá sé; tá 20 ar an mBord
faoi láthair.  

Ach fágfaidh laghdú an
Bhoird freisin nach mbeidh
Coistí Réigiúnacha ann feasta.

Tá trí cinn acu sin ann faoi
láthair a dhéanann cúram do
réigiúin éagsúla Gaeltachta.  Is
féidir leo deontais nach
dtéann thar €100,000 a
cheadú.  

Reáchtáileann siad cruin-
nithe i gceantracha éagsúla
agus tugann sé deis dóibh
ceangal a choinneáil le
gnóthaí, coistí agus pobail ar
fud na Gaeltachta. 

Baill Údaráis le roghnú de bharr agallaimh? 

Le go mbeifeá ar an eolas, tá 
an Rialtas ag soláthar eolais 
go díreach chugatsa.

Tá an t-eolas seo ar fáil 
cheana féin ar líne ar 
www.stabilitytreaty.ie. 

Tá téacs iomlán an Conartha 
maraon le Treoir ghairid á 
seachadadh chugatsa sa 
bhaile. 

Reifreann ar an 
gConradh Cobhsaíochta   
31 Bealtaine 2012 

Ag seachadadh 
eolais chugatsa 

Ulster-Scots – An Teanga
Oifigiúil nach bhfuil á teagasc 
Ciarán Dunbar

D’AINNEOIN a stádas oifigiúil
mar theanga, ní feasach don
‘Boord o Ulstèr-Scotch’ go bhfuil
an teanga á teagasc in aon scoil
ó thuaidh.

Níl aon ráiteas cruinn i
gComhaontú Aoine an Chéasta
ar an díospóireacht más ‘tean-
ga’ nó ‘canúint’ í Albainis-Uladh
ach aithnítear mar theanga í
faoin Chairt Eorpach do Thean-
gacha Réigiúnacha nó Mion-
laigh. 

Níl aon bharúil ag an Roinn
Oideachais ó thuaidh faoin
mhéid scoileanna atá ag teagasc
Albainis-Uladh i scoileanna an
Tuaiscirt mar ní bhailíonn siad
a leithéid de staitisticí. 

Dar le ráiteas atá faighte ag
Gaelscéal ón ‘Boord’ :  “The
Ulster-Scots Agency is not aware
of any formal teaching of Ulster-
Scots language in schools here.
Ulster-Scots language does not
form part of the school curricu-
lum.  

“The Ulster-Scots Agency is
currently working with the
Department of Education and
the Department of Culture, Arts
and Leisure to explore ways to
embed Ulster-Scots culture, her-
itage and language within the
education system.”

Dhearbhaigh an Roinn
Oideachais ó thuaidh le
Gaelscéal nach bhfuil aon
staitisticí acu i dtaobh le teagasc
Ulster-Scots agus cuireadh in
iúl dúinn nach dteagasctar trí
mheán Albainis-Uladh i scoil ar
bith, d’ainneoin go maítear go
bhfuil áiteanna ann ina bhfuil
an teanga fós á labhairt mar
phríomhtheanga.  

Dar leis an Roinn Oideachais
ó thaobh theagasc Albainis-
Uladh de, “if there is a demand
for Ulster Scots it is entirely up to
schools to decide if they wish to
offer Ulster Scots as one of their
choices for modern Languages.”

Ach d’ainneoin stádas
oifigiúil Albainis-Uladh, agus cé
“go bhfuil sé suas do na
scoileanna” í a theagaisc sna
scoileanna, ní leor í chun an
curaclam a chomhlíonadh ,
“pupils must study one of the 27
official languages of the Euro-
pean Union (other than English
and, in Irish speaking schools,
Irish)  which does not include
Ulster Scots,” a dúirt urlabhraí
na Roinne Oideachais ó
thuaidh.  Níl Albainis-Uladh ar
fáil i scoileanna na Poblachta
ach an oiread, d’ainneoin go
gcreidtear go bhfuil “Scot-
stacht” le fáil in Oirthear Dhún
na nGall, “Níl Albainis-Uladh ar
churaclam scoile na hÉireann.

Tá cead ag scoileanna an láthair
scoile a úsáid i gcomhair
mhúineadh na teanga nó
gnéithe eile den chultúr de réir
mar is rogha leo,” a deir an
Roinn. Ar ndóigh, tá an Ulster-
Scots Agency, in éineacht le
Foras na Gaeilge mar chuid den
Fhoras Teanga Thuaidh /
Theas.  Ba é buiséad an Boord
do 2011 ná £3,028,116. Íocann
cáiníocóirí an Deiscirt 25% de
sin.

Ach cheana, ní amháin nach
bhfuil Albainis-Uladh  á teagasc
i scoileanna ar bith, ní léir go
bhfuil aon ranganna ann do
dhaoine fásta ach an oiread – níl
aon rang teanga á lua ar
shuíomh idirlín an ‘Boord’ i
láthair na huaire. 

Dar le suíomh idirlíon an
Ulster Scots Agency, atá i
mBéarla amháin, seachas an trí
fhocal ‘Boord o Ulster Scotch’,
“The purpose of the Agency is to
promote the study, conservation
and development of Ulster-Scots
as a living language; to encour-
age and develop the full range of
its attendant culture; and to pro-
mote an understanding of the
history of the Ulster-Scots.”

Taobh amuigh de dhán
amháin agus d’amhrán amháin,
tá an iris a fhoilsíonn an ‘Boord’
ar líne, ‘Oot an aboot, The World
of Ulster-Scots’ i mBéarla
amháin. 

Tuigtear do Gaelscéal, áfach,
go bhfuil rang in Albainis-Uladh
á reáchtáil ag an  Ullans Centre
as Baile Muine, Co. Aontroma
do phaistí scoile in Móin Réidh,
Co. Dhún na nGall ó bhí mí
Feabhra ann. 

Baineann an Ullans Centre
leis na ‘Ullans Speakers Associa-
tions’ a bunaíodh siar in 2008 ag
“Ulster-Scots speakers who felt
that the North Antrim Dialect of
the language was not being pro-
moted in the way that it should
be.”

Labhair Gaelscéal leis an
saineolaí ar chúrsaí Albainis-

Uladh, an Dr. Gabhán Ó Facht-
na, ar an easpa béime a leagan
an ‘Boord’ ar an teanga. 

“Ní dóigh liom go n-éireoidís
as tionscnaimh theanga a
mhaoiniú go hoifigiúil (tá siad
in ainm a bheith ina gcuid den

Fhoras Teanga), ach bím ag
scríobh faoina dtosaíochtaí
maoinithe ar mo bhlag le cuid
mhaith ama. “Is í an bhunfhad-
hb ná nach bhfuil a ndóthain
teangeolaithe Albainise ná
Náisiúnaithe Tuaisceartacha

acu ar an bhord — seachas na
daoine a d'ainmnigh Rialtas an
Deiscirt, ní raibh Náisiúnaí
Tuaisceartach ann riamh. 

“Is polaiteoirí proifisiúnta iad
baill an bhoird; ní thig leo
smaoineamh ar thionscnamh

ar bith a bhaineann le cúrsaí
teanga as a stuaim féin, agus
nuair a ritheann tionscnaimh
eile leo, bíonn siad seicteach,” a
dúirt an Dr. Ó Fachtna.

Tuairisciú sa bhreis le Colm Ó
Broin

'The Ulster-Scot', páipéar i
mBéarla a bhíodh á fhoilsiú ag
an Ulster-Scots Agency go dtí
Nollaig 2011

FOILSEACHÁIN ÁBHAIR SPIORADÁLTA
agus AN TIMIRE (iris Ghaeilge na nÍosánach)

Folúntas do

Riachtanach:
• Ard chumas Gaeilge agus Béarla, idir labhartha agus scríofa
• Scileanna ríomhaireachta - eolas agus taithí ar phacáistí ‘word’, ‘excel’ srl.
• Taithí ar chúrsaí riaracháin

taithí ar chúrsaí foilsitheoireachta ina buntáiste.
20 uair sa tseachtain Tuarastal: €15,000

Spriocdháta: 5.00in. Dé hAoine 18ú Bealtaine 2012

chuig antimire@gmail.com nó sa phost chuig: 37 Sr Líosain Íocht, BÁC 2

Sainchuntas srl le fáil ar iarratas chuig antimire@gmail.com

Is fostóir comhdheiseanna é FS agus An Timire

Feidhmeannach Riaracháin /
Cúntóir Eagarthóireachta

Bunaithe 1956

& Timire Bunaithe 1911

Níl an dara suí sa bhuaile ag
an gCairdinéal Ó Brádaigh
“Ba cheart dó éirí as bliain ó shin,” a deir sagart paróiste 
Anailís le hAnton Mac Cába

IS léir nach bhfuil aon rogha ag
an Chairdinéal Sean Brady ach
éirí as mar Ardeaspag ar Ard
Mhacha. Níl muinín a chuid
sagart as mar easpag – in ain-
neoin iad bheith den bharúil
gur fear deas é.

Dúirt sagart paróiste le
Gaelscéal go raibh easpa cean-
naireachta san Eaglais ó
thuaidh. Ba é an t-ábhar ba
mhó leis seo ná nach raibh
tuiscint ag tromlach na n-eas-
pag ar cad é an obair a bhíonn
ar shiúil ag sagart i bparóiste.  

Dúirt an sagart gurb é an
tEaspag Liam McDaid, Easpag
Clochair, an t-aon easpag ar
dheoise ó thuaidh a bhí riamh
ina shagart i bparóiste sa
Tuaisceart. Ní raibh seisean
ach trí bliain in Achadh Lon:
“Níl sin ar an áit is mó dúsh-

láin,” arsa an sagart.
Tá McDaid ar an aon easpag

nár chaith riamh seal ag obair
sa Róimh. Ar na heaspaig ar
fad ó thuaidh, fuair siad an
chuid is mó dá dtáithí mar sha-
gairt nó i mbun cúrsaí
riaracháin, nó ag teagasc.
D’fhág sin iad i dteangmháil le
maorlathas na hEaglaise.
“Bíonn an Róimh ag cur
daoine cosúil leo féin chun
cinn,” arsa sagart paróiste.

Dúirt an sagart paróiste go
raibh taithí s’acu difriúil ó
thaithí s’aige. “Ní dheachaigh
cuid acu riamh isteach i
dteach, go bhfuair boladh an
bhochtanais,” ar seisean. “Ní
raibh siad ar ghlaoch ola i lár
na hoíche.”

Dúirt an sagart go raibh
tromlach a chomhghleacaithe
den bharúil nár láimhseáil an
Cairdinéal rud ar bith mar is

ceart. 
Nuair a bhíonn an Cairdinéal

ar na meáin, bíonn sé á cho-
saint féin ar drochscéala de
shaghas éigean. Chuir sé an
Cairdinéal i gcomparáid le
Tom Elliott, iarcheannaire
Pháirtí Aontachtaigh Uladh
(UUP). Bhíodh Elliott i gcónaí
ar na meáin le botún éigean a

Dúirt an sagart paróiste
go raibh taithí s’acu
difriúil ó thaithí s’aige.
“Ní dheachaigh cuid acu
riamh isteach i dteach,
go bhfuair boladh an
bhochtanais,” ar
seisean. “Ní raibh siad
ar ghlaoch ola i lár na
hoíche.”

mhíniú. D’éirigh sé as tar éis
bliana. Tá an Cairdinéal ann le
16 bliana. Dúirt an sagart
paróiste gur “cneá silteach” ag
sagairt a dheoise é. “Ba cheart
dó éirí as bliain ó shin,” arsa an
sagart.

Níl tacaíocht na sean-
ghlúine ag na heaspaig. “An
gnáthdhuine a théann ar Aifre-
ann tríd an tseachtain,
baineann siad le glúin níos
sine,” arsa an sagart. “Níl
muinín acu as na heaspaig, tá
muinín acu as an chléir.”

Léiríonn ar tharla leis an
Athair Brian Darcy in Inis
Ceithleann an méid sin. Nuair
a tháinig sé amach ar an altóir
le hAifreann an Domhnaigh a
léamh, i ndiaidh gur tugadh le
fios go bhfuil cinsireacht á
dhéanamh air, d’éirigh an
pobal ina seasamh, gur thug
buaileadh bos dó.   Cardinal Sean Brady's PIC: LAURA HUTTON/PHOTOCALL IRELAND

TÁ Cumann na Gaeilge i
mBostún i mbun feachtais faoi
láthair lena bhallraíocht a
mhéadú agus tuilleadh
beochana a chuir san
eagraíocht.  Reachtáilfear cruin-
niú cinn bhliana an chumainn
san oíche Dé Luain seo
chugainn agus beidh an t-ábhar
seo ar an rud is mó a bheidh ar
an gclár oibre. 

In 1974 a bunaíodh Cumann
na Gaeilge i mBostún agus tá sé
ar cheann de na chéad
eagraíochtaí dá leithéid a
tosaíodh i Stáit Aontaithe
Mheiriceá.  Bhí os cionn 2,000
ball ann ar feadh tamaill ach tá
an líon sin laghdaithe go dtí
tuairim is 300 faoi láthair.

Táthar leagtha ar pholasaí
anois go mbainfear tuilleadh
úsáide as deiseanna ar nós an
ríomhaire, an ríomhphost agus
earnáil ar nós Facebook le scéal
agus aidhmeanna an Chumainn

a scaipeadh níos forleithne.
Táthar ag súil gur féidir daoine a
thabhairt isteach as coláistí ar
nós Harvard agus Stonehill sa
gcumann.  Ach, chomh maith
leis sin, táthar ag súil gur féidir
ceangal níos fearr a dhéanamh
le daoine as an nGaeltacht i
mBostún.  Níor bhac mórán acu
sin leis an gcumann san aimsir a
caitheadh. 

“Ba mhaith linn freisin go
mbeadh foghlaim na teanga
taitneamhach,” a deir
Bernadette Nic Con Iomaire as
Casla atá ina cónaí i mBostún.
Tá sise ar dhuine de na ceannró-
daithe san iarracht le tuilleadh
daoine a thabhairt isteach.
Dúirt sí go bhfuiltear ag cuimh-
neamh freisin ar Oireachtas
Bhostún a reáchtáil.  “Más féidir
leo é a dhéanamh in Toronto
sílim go mbeadh muide anseo i
mBostún in ann iarraidh a thab-
hairt faoi amach anseo,” a deir

Bernadette. 
Is í Peige Ní Chlochartaigh as

Loch Con Aortha an tUachtarán
atá ar Chumann na Gaeilge i
mBostún le scaitheamh maith
blianta agus tá sí i measc na
ndaoine a fuair gradaim
onórach ón nuachtán “The Irish
Echo” as a cuid oibre don
Ghaeilge agus don chultúr
Gaelach. 

Tá Maidhc Newell as Ros Cíde
i Ros Muc ina bhall sinsearach
den Chumann chomh maith; tá
seisean, Peige Ní Chlochartaigh
agus Bernadette Nic Con
Iomaire i measc na ndaoine a
thugann ranganna Gaeilge i
réigiún Bhostúin.

Beidh teacht le chéile seach-
tainiúil san Irish Cultural Centre
i Canton – ionad na gcluichí
Gaelacha – tuairim 15 mhíle
amach ó Bhostún.  Ansin a bhei-
dh an cruinniú cinn bhliana ar
an Luan.   

Beocht úr le cur i gCumann Gaeilge Bhostún 

Anton Mac Cába

RINNEADH líomhaintí trom-
chúiseacha in éadan na comh-
lachta a d’fhorbair an modh
teagaisc Ùlpan le Gaeilge na
hAlban a theagasc.  

Baineann na líomhaintí in
éadan Deiseal le ciapadh, mí-
úsáid foirne agus bradaíl

ríomhphoist. 
Thóg an Ball Pàrlamaid na h-
Alba (BPA), Donald Angus Mac-
Donald (Pàrtaidh Nàiseanta na
h-Alba), na líomhaintí i litir
chuig Bòrd na Gàidhlig. 

Dúirt an BPA, Mary Scanlon
(Pàrtaidh Tòraidheachd na h-
Alba), go raibh imní uirthi faoin
gcomhlacht, leis. 

D’éirigh an scéal níos casta
nuair a dúirt urlabhraí thar
cheann MacDonald nach raibh
sé chun rud ar bith a rá, nó gur
sceitheadh litir s’aige leis an
nuachtán an Herald i ngan cead
dó. 

“Níl mé chun rud ar bith eile
a rá,” arsa urlabhraí thar a
cheann le Gaelscéal.

Líomhaintí Tromchúiseacha i gcoinne ‘Deiseal’

Scéim Chónaithe

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Tá cúrsaí
polaitíochta ina
gcíor thuathail sa
Ghréig tar éis an oll-
toghcháin Dé

Domhnaigh seo caite.
Géarchéim atá ann don tír
agus don Eoraip i gcoitinne.
An fhadhb sa pharlaimint
anois ná go bhfuil na páirtithe
scoilte ina gceithre chuid, idir
fhealsúnacht agus an
dearcadh atá acu i leith thar-
rtháil airgeadaíochta na tíre.

Tá na páirtithe roinnte idir
chinn den eite dheis agus cinn
den eite chlé a thacaíonn leis
an tarrtháil agus cinn den eite
dheis agus den eite chlé atá
ina haghaidh. 

Bhí chomhrialtas idir an dá
pháirtí ba mhó, Daonlathas
Nua (lár-dheis) agus PASOK
(lár-chlé) roimh an toghcháin,
ach chaill siad araon an t-uafás
tacaíochta. 

Fuair siad 77% de na vótaí in
2009 ach thit sé seo go dtí 32%
ar an Domhnach agus ní féidir
leo rialtas nua a bhunú. Tá na
páirtithe frith-tharrthála, a
fuair móraimh sa toghchán,
roinnte idir SYRIZA
(macasamhail Chomhaontas
na Clé Aontaithe), an Páirtí
Cumannach, Gréagaigh
Neamhspleácha (eite dheis),
an Daonlathas Clé agus an
páirtí nua-Naitsíoch,
Caomhaoir Órga, a bhuaigh 7% den vóta.

Níl go leor suíochán ag na
páirtithe ar fad den eite chlé
(PASOK san áireamh) chun
rialtas a bhunú agus bheadh ar
na páirtithe den eite dheis dul
i muinín daoine a dhíolann
Mein Kampf, a dhéanann
cuirtéis Naitsíoch agus a bhfuil
brat thar a bheith cosúil le
svaistice acu chun comhrial-
tas a dhéanamh.

In ainneoin go raibh mion-
pháirtí fíornáisiúnach frith-
Ghiúdach, Tearnamh
Ceartchreidmheach an
Phobail, sa chomhrialtas
deireanach leis an Daonlathas
Nua agus PASOK, agus go
bhfuil beirt iarfheisirí den
pháirtí sin a rinne ráitis frith-
Ghiúdacha cheana mar bhaill
den Daonlathas Nua anois, is
beag seans go mbeidh
Caomhóir Órga mar chuid de
rialtas na Gréige. 

Is cosúil go mbeidh
toghchán eile sa Ghréig ach ní
fios an gcuirfidh sé sin
deireadh leis an scoilt sa tír. Ní
fios céard a tharlóidh má
dhiúltaíonn rialtas nua do
tharrtháil an AE-IMF, má
bhíonn orthu an euro a fhágáil
d’fhéadfadh sé an ghéarchéim
eacnamaíochta reatha a chur
in áit na leathphingine, ach níl
a fhios ag éinne céard a thar-
lódh i ndáiríre.

Faoi láthair tá na páirtithe
traidisiúnta thíos leis go mór,
tá borradh faoin bhfíor-eite-
chlé agus tá Naitsithe ag suí sa
Pharlaimint agus ag ionsaí
mionlach ar na sráideanna. Ní
áibhéal atá ann comparáid a
dhéanamh idir an méid atá ag
titim amach agus Poblacht
Weimar sa Ghearmáin. 

Bhí daoine thar a bheith
míshásta le polasaithe na
bpáirtithe daonlathacha agus
an tionchar eacnamaíochta
agus sóisialta a bhí acu.
Macasamhail Chaomhóir

Órga, d’éirigh leis na Naitsithe
sa Ghearmáin tacaíocht a

mhealladh sa chomhthéacs
seo. Má éiríonn cúrsaí níos
measa sa Ghréig ní féidir a
chur as an áireamh go hiomlán
nach mbeidh coup míleata i
dtír daonlathach Eorpach. 

Sin léiriú ar ché chomh fada
ar strae is atá an tAontas Eor-
pach imithe le blianta beaga
anuas.

Ó thaobh na hÉireann de,
d’fhéadadh cíor thuathail
pholaitíochta a bheith anseo
tar éis an chéad olltoghcháin
eile, cé gur beag seans atá ann
go mbeidh sé chomh dona leis
an nGréig. 

Dá mbeadh torthaí an
toghcháin cosúil leis na
pobalbhreitheanna reatha
bheadh móramh beag ag Fine

Gael agus an Lucht Oibre go
fóill, ach tar éis roinnt
diancháinaisnéisí eile idir seo
agus sin tá gach seans nach n-
éireodh leo móramh a bhaint
amach.

Má thagann páirtí nua den
eite dheis atá in éadan na tar-
rthála chun cinn bheadh an
scoilt ceithre bhealach céanna
in Éirinn is atá sa Ghréig. Is
cosúil, áfach, go mbeadh
móramh ag na páirtithe atá ar
son na tarrthála, Fine Gael, an
Lucht Oibre agus Fianna Fáil –
an é an toradh polaitiúil a
bheas ar an ngéarchéim eac-
namaíochta ná go mbeidh
comhaontú de shaghas éigin
eatarthu tar éis an chéad oll-
toghcháin eile?

Géarchéim pholaitiúil sa Ghréig – rabhadh d’Éirinn

Dioplóma i Múineadh na 
Gaeilge (Foghlaimeoirí Fásta)
Seo Dioplóma nua a bheidh ar siúl in Ollscoil na hÉireann  
Má Nuad ó mhí Mheán Fómhair 2012.

Feidhmeanna an chúrsa 

Struchtúr

Aibreáin 2013. 

ranga agus ar na ceardlanna. 

Critéir iontrála 

€

Dátaí tábhachtacha

 
 

Tús an chúrsa  15 Meán Fómhair

Tuilleadh Eolais

 
   ailin.nichonchuir@nuim.ie

Ollscoil na hÉireann,

Má Nuad
Ollscoil na hÉireann,

Má Nuad
Ollscoil na hÉireann

Má Nuad

Nikos Michaloliakos, ceannaire an pháirtí nua-Naitsíoch,
Caomhóir Órga, a fuair 7% den vóta in olltoghchán na Gréige.

Iarratais á lorg do na scéimeanna
Turasóireachta Cultúrtha
Is í aidhm na scéime Turasóireachta Cultúrtha ná spreagadh agus
tacaíocht a thabhairt chun ócáidí  tarraingteacha d’ardchaighdeán
a reáchtáil sna ceantair Ghaeltachta, breis turasóirí a mhealladh
agus cur le réimse na n-imeachtaí traidisiúnta a bhíonn ar fáil do
thurasóirí sa cheantar.  

Scéim Forbartha na bhFéilte Gaeltachta 2012
Cuirfear fáilte roimh iarratais ó dhaoine aonair, ó choistí agus ó
ghrúpaí ar suim leo Féile Gaeltachta tarraingteach ar ard-
chaighdeán a sholáthar sna ceantair Ghaeltachta trí mheán na
Gaeilge. Glacfar le hiarratais go dtí 1 Meitheamh  2012.

Ceiliúradh Cultúrtha – Scéim Turasóireachta 2012*
Cuirfear fáilte roimh iarratais ó dhaoine, ó choistí agus ó ghrúpaí ar
suim leo sraith imeachtaí cultúrtha tarraingteacha ar ardchaighdeán
do chuairteoirí a reáchtáil sa Ghaeltacht. Glacfar le hiarratais go dtí
1 Meitheamh  2012.

Tuilleadh eolais maidir le foirm iarratais, critéir srl .ar fáil ó:
feilte@udaras.ie nó (091) 503194

*Déanann Údarás na Gaeltachta, Ealaín na Gaeltachta agus Fáilte
Éireann cómhaoiniú ar an scéim seo.

Iarratais á lorg do na scéimeanna seo leanas sa Ghaeltacht
Scéim Forbartha na nEalaíon/Scéim na bhFéilte Ealaíon 2012  
• D’fhorbairt tionscadail nó seirbhísí ealaíon 
• D’fhorbairt féilte ealaíon 
• D’fhorbairt mionthionscadail nó tosaíochta ealaíon

Scéim Forbartha na nEalaíon – Síol 2012 
Cuirfear fáilte roimh iarratais ó dhaoine aonair agus ó ghrúpaí ar suim leo mionthioscadail nó tosaíochta ealaíon a fhorbairt. 
(m.sh, forbairt gairme agus oiliúint faoi leith, tacaíocht le seoladh dlúthdhiosca, réiteach taispeántais, trealamh, cothú imeachtaí
beaga, féilte beaga ealaíon, srl).

Scéim na bPríomhréimsí 2012 
D’fhorbairt tionscadail nó seirbhísí ealaíon i réimsí ealaíon ar leith a théann i ngleic le laigí bunúsacha i bhforbairt na nEalaíon sa
Ghaeltacht

Oíche Chultúir – 2012
Léirithe suime do thograí le tarlú mar chuid d’Oíche Chultúir 21.09.2012.

Spriocdháta:  1 Meitheamh 2012 
Tá sé riachtanach dul i dteagmháil le d’Áisitheoir Ealaíon áitiúil maidir le hiarratais. Breis eolais maidir le foirm iarratais, critéir srl. ar fáil
ó www.ealain.ie nó ealain@udaras.ie 

Tá sé i mbéal an phobail ach    
Katie McGreal

Beidh ar mhuintir na
hÉireann vóta a
chaitheamh ar
Chonradh Fioscach
an Aontais Eor-

paigh ag deireadh na míosa
seo, ar an 31 Bealtaine. 

Tá an rialtas agus Fianna Fáil
ag iarraidh go vótálfaimis ‘Tá’
agus tá Sinn Féin agus
Comhaontas na Clé Aontaithe
ag iarraidh go vótálfaimis ‘Níl’.
Ach céard a chiallaíonn an
Conradh Fioscach, go gin-
earálta, don tír, do limistéar an
euro agus don Aontas Eor-
pach?

Tá ar 17 tír atá i limistéar an
Euro cinneadh a dhéanamh
mar gheall ar an gConradh seo
agus is muidne an t-aon tír atá
ag reáchtáil  reifreann ar an
gceist. Déanfaidh parlaimintí
na dtíortha eile an cinneadh ar
son a bpobal. 

“Mhol an tArd-Aighne do
rialtas na hÉireann gur cheart
reifreann a bheith againn toisc
go n-athróidh an Conradh seo
cuspóir agus spriocanna an
Aontais Eorpaigh,” a deir an
Coimisiún Reifrinn. 

Glaoitear reifreann ar vóta a
athróidh bunreacht na tíre
agus athróidh an Conradh
Fioscach bunreacht na hÉire-
ann.

Má ghlacann 12 tír as an 17
atá i limistéar an euro leis an
gconradh beidh siad in ann é a
chur i bhfeidhm.    

Mura nglacaimid leis an
gConradh, beimid fós san Aon-

tas Eorpach agus beimid fós i
gcóras an euro. Níl baint ag an
gConradh seo leis an Aontas
Eorpach. Baineann sé le lim-
istéar an euro amháin.   

An Conradh
Fioscach
An aidhm atá leis an gConradh
Fioscach ná iarracht a
dhéanamh an euro agus lim-
istéar an euro a chur ina chóras
airgeadra seasmhach (stable
currency system) agus smacht
a choinneal ar thíortha na hEo-
rpa ionas nach mbeadh siad in
ann níos mó airgid a
chaitheamh ná a bhfuil acu. Tá
sé mar aidhm ag an gconradh a
chinntiú nach dtarlóidh cúlú
eacnamaíocht ná borradh
réadmhaoine (property
boom), macasamhail an chinn
a tharla in Éirinn le déanaí.
Déanfar é sin le rialacha nua a
chur i bhfeidhm, a bheidh mar
chuid de dhlíthe na dtíortha a
ghlacann leis an gConradh as
seo amach. 

Rialacha nua:
Beidh ar gach tír aon eas-

namh atá ina mbuiséad a
choinneal faoi 3% den
olltáirgeacht intíre (OTI)
(Gross Domestic Product).
Faoi láthair, tá easnamh na
hÉireann os cionn 8%.

Beidh ar thíortha fiachas
poiblí a choimeád faoi 60 de
OTI  Faoi láthair, tá fiachas
poiblí na hÉireann os cionn
100% dár n-olltáirgeacht
intíre. 

Ní bheidh ‘easnamh
struchtúrtha’ na tíre in ann dul
thar 0.5% de OTI, ach tá go leor
éiginnteachta ann faoi céard
atá i gceist le ‘easnamh
struchtúrtha’.   

Coinneoidh an Coimisiún
Eorpach súil ar na tíortha a
dhaingneoidh an Conradh
chun a chinntiú go mbeidh
siad ag cloí leis na rialacha.
Coinneofar siúl ar pholasaithe

An Taoiseach agus Ceannaire Fhine Gael, Enda Kenny le
postaer Fhine Gael ag iarraidh ar dhaoine vótáil ar son an Chon-
radh Fioscach [ PIC : PHOTOCALL IRELAND / FINE GAEL PRESS]

Treasa Bhreathnach 

TÁ sé i gceist ag an Aire Dlí agus
Cirt, David Ford, tús a chur le dhá
scéim phíolóta i leith cor-
pchuardach (bodysearch) príosú-
naithe i bpríosúin i dTuaisceart
Éireann.   Tá os cionn scór príosú-
nach i bpríosúin Mhaigh gCabraí
ag glacadh páirt in agóid shalach
le hos cionn bliana anuas i
gcoinne nochtchuardach (strip
searching) atá in úsáid faoi láthair. 

Is é an chéad scéim atá i gceist,
ná scanóir dar teideal, ‘Millimetre
Wave Body’ agus beidh sé in úsáid

sna príosúin ag Aird Mhic Giol-
lagáin agus Hydebank Wood le
linn an tsamhraidh ar feadh
tréimhse idir 3 mhí agus 6 mhí.  

Is é an dara scéim ná ceann a
úsáideann teicneolaíocht
‘Trasmission X-Ray’.  Ní féidir an
scéim seo a chur i bhfeidhm go dtí
go nglacfar le hiarratas de chuid
phríosúin  Sasana chun tús a chur
leis an triall.  Níl aon dáta cruinn
socruithe do thús na scéime seo
go fóill, ach meastar go gcuirfear i
bhfeidhm é i bpriosún Aird Mhic
Giollagáin ar dtús, má ghlacfar
leis sna príosúin i Sasana. 

Sonraí piólóta do chorp-
chuardach  seolta  

Fianna Fáil go fóill! 
Ar lean ó leathanach a haon

Ag caint dó le Gaelscéal,
shéan Ó Cuív líomhaintí
go raibh sé ag labhairt
amach in éadan Mhichéal
Martin chun a shuíochán
Dála a shábháil nó chun
cinnireacht Fhianna Fáil a
bhaint amach.

“Baineann sé leis an
gConradh Eorpach,
b’fhéidir ceann de na cin-
ntí is tábhachtaí a dhéan-
faidh muintir na hÉireann
go deo.”

“Tá an Eoraip athraithe go
mór agus an chuma air go
bhfuil dhá Stát ag rith an
tseó. Tá Enda Kenny ag rá
nach féidir na lámha a chur
in airde agus rud ar bith a iar-
raidh ón Eoraip. Tá Eamon

Gilmore ag rá gur féidir le
Francois Hollande athruithe
ar an gconradh a lorg ach ní
féidir linne. Tá sé ag rá gur
buachaillí beaga gan
chumhacht muid. An ar a
shon sin a throid daoine sa
sean-am?”

Ag caint dó faoi
oidhreacht a sheanathar,
dúirt Ó Cuív: “Nach raibh
Eoin Mac Néill i gCumann na
nGaedheal ach anois tá
Michael McDowell sna PDs,
tá Nessa Childers sa Lucht
Oibre ach bhí a seanathair
leis na Poblachtaigh.
B’fhéidir gur cheart an cheist
a chur dá mbeadh Eamon De
Valera beo ceard a cheap-
fadh sé faoi Fhianna Fáil
anois agus faoin gConradh?”

Scéim

Folúntas

Scéim Oiliúna
Tá an Ciste Craoltóireachta Gaeilge ag lorg iarratais ó chainteoirí Ghaeilge don scéim oiliúna 
i scileanna léiriúcháin don teilifís.

I rith na scéime lánaimseartha (Meán Fómhair 2012– Lúnasa 2013), beidh na hoiliúnaithe ag 
foghlaim na ceirde agus iad ar shocrúcháin le comhlachtaí léiriúcháin teilifíse.

Caithfidh na hoiliúnaithe a bheith líofa sa Ghaeilge. Bheadh cáilíocht tríú leibhéal 
inmhianaithe go háirithe sna hábhair seo a leanas: na meáin chumarsáide, an Ghaeilge, 
cuntasaíocht, staidéar gnó, dlí.

Is deis iontach í seo dul le tionscal a bhfuil deiseanna fostaíochta den scoth ann. 

Chun pacáiste iarratais a fháil déan teagmháil le do thoil le:

Bríd Falconer, Scáileáin Thuaisceart Éireann, 21 Sráid Alfred, Béal Feirste BT2 8ED

Teil: 028 90 232444

Láithreán Gréasáin: www.northernirelandscreen.co.uk

Ríomhphost: Brid@northernirelandscreen.co.uk 

Spriocdháta: 5.00 Dé hAoine an 25ú Bealtaine

Is fostóir comhdheiseanna é Northern Ireland Screen.

Fáilteofar roimh iarratais ar na poist seo a leanas:

Níor mhór cáilíochtaí den scoth sa Nua-Ghaeilge (bheadh Dochtúireacht inmhianaithe), agus taithí agus
ardchumas teagaisc ar an tríú leibhéal a bheith ag iarratasóirí. Beidh ar an duine a cheapfar cúrsaí léachta
agus seimineáir theanga a mhúineadh, chomh maith le páirt a ghlacadh in obair acadúil agus riaracháin na
Roinne agus in imeachtaí agus i seirbhísí oideachasúla na Roinne agus an Choláiste i gcoitinne. Fáilteofar go
háirithe roimh iarratais ó dhaoine a bhfuil saineolas agus saintaithí acu sna réimsí seo: an nualitríocht,
amhráin na Gaeilge, agus teagasc na Gaeilge ar an tríú leibhéal.

Níor mhór cáilíochtaí den scoth sa Nua-Ghaeilge (bheadh Dochtúireacht inmhianaithe), agus taithí agus
ardchumas teagaisc ar an tríú leibhéal a bheith ag iarratasóirí. Beidh ar an duine a cheapfar cúrsaí léachta
agus seimineáir theanga a mhúineadh, chomh maith le páirt a ghlacadh in obair acadúil agus riaracháin na
Roinne agus in imeachtaí agus i seirbhísí oideachasúla na Roinne agus an Choláiste i gcoitinne. Fáilteofar go
háirithe roimh iarratais ó dhaoine a bhfuil saineolas agus saintaithí acu i réimse na nualitríochta.

San áireamh ar fhreagrachtaí Oifigeach na Gaeilge beidh: ranganna Gaeilge agus sainchúrsaí oiliúna teanga
don fhoireann; comharthaíocht agus cáipéisí riaracháin cuí i nGaeilge a chur ar fail; clár imeachtaí sóisialta
agus cultúrtha a eagrú a chuirfidh le húsáid na Gaeilge sa Choláiste; leathanach gréasáin a chothú agus a
fhorbairt. Tá fís agus samhlaíocht mar aon le scileanna eagrúcháin and idirphearsanta den scoth ag teastáil
don phost seo. Ta líofacht i labhairt na Gaeilge agus cruinneas i scríobh na teanga bunriachtanach. Ba
bhuntáiste é taithí oiriúnach teagaisc. Tá spéis phearsanta i gcur chun cinn na Gaeilge fíorthábhachtach,
chomh maith le h-ard scileanna san aistriúchán agus sna TÉ.

Fáiltítear roimh iarratais ó mhúinteoirí cáilithe ar Chomhaltacht Taighde agus Teagaisc sa Ghaeilge.
Tabharfaidh an Comhalta faoi chlár taighde iarchéime (clár dochtúireachta a bheadh inmhianaithe) agus
cuideoidh sé/ sí le cúraimí teagaisc Roinn na Gaeilge nó le cúraimí fhoireann Theagasc na Gaeilge de Roinn an
Oideachais. Dhá bhliain nó trí bliana (ar a mhéad) a bheidh i gceist mar ghnáth-thréimhse comhaltachta.
Bronnfar scoláireacht ar an gComhalta agus beidh sé/ sí saor ó tháillí iarchéime. Níor mhór cáilíochtaí acadúla
den scoth (bunchéim onóracha 2:1 nó níos fearr, MA, nó MOid) a bheith ag iarratasóirí.

Tuilleadh eolais agus foirmeacha iarratais ar fáil ar: www.spd.dcu.ie/vacancies.

Is fostóir comhdheise é Coláiste Phádraig.

Comhaltacht Shéamuis Uí Mhórdha

Oifigeach Gaeilge (post leathaimseartha ar chonradh dhá bhliain)

Léachtóir/ Léachtóir Cúnta i Roinn na Gaeilge (post ionadaíochta ar chonradh ceithre mhí)

Léachtóir/ Léachtóir Cúnta i Roinn na Gaeilge (post ionadaíochta ar chonradh bliana)

Coláiste Phádraig
Droim Conrach
Baile Átha Cliath 9

(Coláiste de chuid Ollscoil
Chathair Bhaile Átha Cliath)

St Patrick’s College
Drumcondra
Dublin 9

(A College of Dublin City
University)

   céard é an Conradh Fioscach i ndairíre? 

rialtais nua na tíre freisin, ar
eagla go gcuirfeadh siad
isteach ar shláine airgeadais
(financial security) na tíre nó
limistéar an euro ar fad. Tab-
harfaidh an Coimisiún moltaí
don tír má fheictear aon fhad-
hb leis na rialacha nua. Cuir-
fear smachtbhannaí (sanc-
tions) ar  thíortha a sháraíonn
na rialacha nua ach, ach
amháin sa chás go roghnaíonn
baill an AE gan iad a chur  i
bhfeidhm. 

Murar féidir le tír na rialacha

a choinneáil agus mura gcuir-
fidh sé isteach ar limistéar an
euro ar fad, tá seans nach
gcuirfear aon phionóis ar an
tír. Tharlódh sé sin i gcúinsí
eisceachtúla (exceptional cir-
cumstances) amháin. 

Má sháraíonn aon tír na
rialacha agus mura bhfuil eis-
ceacht i gceist, cuirfear pionóis
airgeadais ar an tír sin - suas go
dtí 0.1% den olltáirgeacht
intíre.   

Deir Airteagal 3, Alt 2 den
Chonradh, “Gabhfaidh

éifeacht leis na rialacha a leag-
tar amach i mír 1 (na rialacha
atá luaite thuas) i ndlí náisiún-
ta na bPáirtithe Conarthacha
bliain amháin, ar a dhéanaí, tar
éis theacht i bhfeidhm an
Chonartha seo trí fhorálacha a
mbeidh feidhm cheangail-
teach acu agus ar de ghné
bhuan iad, ar forálacha bun-
reachtúla de rogha iad, nó ar
forálacha iad trína ráthófar ar
shlí eile go n-urramófar iad go
hiomlán agus go gcloífear leo
go hiomlán ar fud na bpróiseas
buiséadach náisiúnta.” 

Tiocfaidh na rialacha agus
an Conradh i bhfeidhm i mí
Eanáir 2013.

Mura nglacaimid leis an
gConradh, ní bheimíd in ann
airgead a fháil ón an Sásra Eor-
pach um Chobhsaíocht.  

An cás ar son 
‘Tá’
“Tá na rialacha seo i bhfeidhm
cheana féin,” a deir an
Seanadóir Thomas Byrne ó
Fhianna Fáil, atá ar son an
Chonartha. “Ní bheidh mórán
eile le déanamh againn.” 

“Caithimid an-chuid de na
rialacha seo a chur i bhfeidhm
de réir an chonartha atá againn
leis an gCiste Airgeadaíochta
Idirnáisiúnta (IMF) anois,” a
deir Byrne.

Síleann sé go bhfuil cúrsaí
ag feabhsú chuile bhliain. 

“Suas go 2008, ní raibh
fiachas poiblí na tíre níos airde
ná 60% riamh,” a deir Byrne,
“Ba é 2008 an chéad uair a
bhriseamar an riail i dtaca le
heasnamh an bhuiséid a
choinneal faoi 3%.” 

Ní cheapann an Seanadóir
go mbeadh mórán deacrachtaí
againn cloí leis na rialacha
toisc nach bhfuil siad go hiom-
lán nua dúinn. 

“Níl sé soiléir cathain a
thiocfaidh na rialacha seo i
bhfeidhm,” ar seisean. “De réir
airteagail éigin sa Chonradh, ní
bheidh orainn iad a chur i
bhfeidhm go dtí go mbeidh ár
gconradh leis an IMF thart.
Deirtear go bhfuil seans go
dtarlóidh sé sin thart ar 2014,
ach nílimid cinnte faoi sin go
fóill.”

“Tá sé ríthábhachtach go
gcuirfimid amach teach-
taireacht chuig ár gcomhgh-
leacaithe san Aontas Eorpach
go bhfuilimid taobh thiar den
euro agus go bhfuilimid sásta
rialacha a chur i bhfeidhm, ar
mhaithe leis an euro,” a deir
Seán Kyne, TD Iarthar na Gail-
limhe ó Fhine Gael.

Ní dóigh le Kyne go mbeadh
aon tír san Aontas Eorpach
sásta airgead sa bhreis a thab-
hairt dúinn mura mbeimid
sásta na rialacha seo a chur i
bhfeidhm. 

“Mura nglacfaimid leis an
gConradh, beimid ag rá nach
bhfuilimid sásta leis na coin-
níollacha ach beimid fós ag iar-
raidh airgid,” a deir sé. 

Ciallaíonn an Conradh nach
mbeadh aon rialtas ábalta a
bheith meargánta le heacna-
maíocht na tíre arís.

“Beidh aon rialtas a bheidh
ag teacht isteach in ann a
chuid rialacha féin a chur i
bhfeidhm,” a deir Kyne, “a
fhad is go bhfuil siad ag
glacadh le rialacha an
Chonartha.”

Tá Kyne thar a bheith
muiníneach go nglacfaidh
muintir na hÉireann leis an
gConradh seo. “Mura nglac-
faimid leis, ní bheidh aon
mhaoiniú ar fáil dúinn,” a deir
sé. 

Deir Byrne go dtabharfaidh
an Conradh cinnteacht dúinn
go mbeadh airgead ar fail
dúinn amach anseo má bhoinn
gá leis. 

“B’fhéidir go mbeadh tar-
rtháil eile ag teastáil uainn
agus níl airgead ar fáil dúinn ó

na margaí airgeadais faoi
láthair,” a deir sé. 

An cás ar son 
‘Níl’
“Is ball muidne den IMF,” a
deir Peadar Tóibín, TD ó Shinn
Féin, “Beimid in ann airgead a
fháil as má bhíonn sé ag teast-
áil.”

Deir Tóibín go raibh rátaí
níos fearr ag an IMF an uair
deireanach a raibh tarrtháil
uainn, ná na rátaí a bhí ag an
Aontas Eorpach.  

“Tá níos mó ná rogha
amháin againn,” a deir sé, “Níl
an tAontas Eorpach ag iarraidh
go dtitfimis as a chéile. Tá siad
ag iarraidh go mbeimid in ann
an €200 billiún fiachas atá
againn a íoc ar ais.”

Má thagann an Conradh i
bhfeidhm, “ní bheidh aon rial-
tas eile in ann aon rud a athrú,”
a dar le Tóibín. 

De réir an chonartha caith-
fidh tíortha an coibhneas idir
fiacha agus OTI a laghdú go

60%. Is é coibhneas reatha na
hÉireann 108% ach ardóidh sé
seo níos airde sna blianta
beaga amach romhainn. Deir
an conradh go gcaithfidh an
coibhneas a laghdú 5% in
aghaidh na bliana, ach ní dóigh
le Tóibín go bhfuil sé seo
indéanta.

Dar le Richard Boyd Barrett
ó Chomhaontas na Clé Aon-
taithe: “Chun spriocanna an
Chonartha a bhaint amach,
beidh orainn an-chuid cior-
ruithe eile a chur i bhfei-
dhmionas gur féidir linn na bil-
liúin euro sa bhreis a bheidh ag
teastáil a fháil. Má bhreath-
naíonn tú ar spriocanna an
rialtais féin, léiríonn siad go
mbeadh orainn idir €5 billiún
agus €6 billiún sa bhreis a
ghearradh, má táimid chun
spriocanna an Chonartha a
bhaint amach.”

“Tá an rialtas ag díriú an-
iomarca ar na rudaí uafásacha
a tharlóidh mura nglacfaimid
leis an gConradh, ní ar na rudaí
agus na coinníollacha a leagfar
síos sa Chonradh,” a deir sé.

Uachtarán Shinn Féin, Gerry Adams le postaer Shinn Féin ag
iarraidh ar dhaoine vótáil 'Níl' sa Reifreann ar Chonradh
Fioscach na hEorpa. [PIC : MARK STEDMAN/PHOTOCALL IRELAND]

Focail le Gaoth Le Concubhar Ó Liatháin

Níl rogha againn ach vótáil
‘Tá’ don mhargadh lofa seo
Is margadh lofa don tír seo agus

don Aontas Eorpach an ‘Chon-
radh Cobhsaíochta’.   Bheadh
amhras orm faoi aon chon-
radh, dála an scéil, a thabhar-

fadh orm míniú a lorg i bhfoclóir ar a
ainm.   

Táim ar an saol seo fada go leor
ach seo an chéad uair a chuala mé nó
a bhfaca mé an focal ‘cobhsaíocht’ á
úsáid in aon chomhthéacs.  Más
‘seasmhacht’ atá i gceist, cén fáth
nár úsáideadh an fhocal sin seachas
focal a mbaintear feidhm as de
ghnáth chun cur síos a dhéanamh ar
cé acu an bhfuil dúil cheimiceach
chun pléascadh nó nach bhfuil i
gcúinsí ar leith?   

Ní hí an t-aistriúchán aisteach an
fhadhb is mó ata agam leis an gCon-
radh seo - a mbeidh deis agam ‘Tá’
nó ‘Níl’ a vótáil ina leith ag deireadh
na míosa.  Is í m’fhadhb leis an
gConradh seo go gcuirfidh na téar-
maí srian ar an dtír seo
róchaiteachas a dhéanamh ar rud ar
bith as seo amach. 

B’fhéidir go bhfuil ciall le sin,

nuair a chuimhníonn tú ar an tslí ar
fhág Fianna Fáil an tír, agus gan aon
chuma ar an scéal go raibh srian dá
laghad ar chaiteachas.  

Nóta imill: Is fiú a lua go raibh
Éamon Ó Cuív lárnach sa drochobair
a thug sinn go dtí an áit ina bhfuil-
imid anois.   An uair úd, agus é ag
brath ar phostanna sinsearacha a
bhaint amach sa Rialtas, d’fhan sé
ciúin nuair a bhí vótaí le déanamh ar
Chonarthaí Eorpacha, fiú is go raibh
amhras air fúthu.  

Anois tá sé ag labhairt amach
faoin amhras atá air i leith na hEor-
pa, trath nach bhfuil aon phost
údarásach Rialtais i gceist. Cé a
chreidfeadh é?

Níl sé soiléir cad a fuaireamar as
an gcaiteachas go léir agus arbh fhiú
é?  Tharla an caiteachas sin go léir
trath arbh é tionscal na togála
príomhghnó na tíre seo agus go
raibh díle airgid ag teacht isteach
chuig an Rialtas gach bliain, a bhuío-
chas don dleacht stampaí ó dhíol na
dteach agus na n-arasán. 

Anois tá deireadh nach mór leis an

ioncam sin agus táimíd go doimhin
san fhaopach. Táimíd ag brath ar
iasachtaí ón IMF agus ó Bhanc Cean-
nais na hEorpa don airgead a dhíol-
faidh as tuarastal na múinteoirí agus
na n-altraí, as deisiú na mbóthar
agus as togáil ospidéil agus, cinnte,
róthuarastail agus pinsin na bpo-
laiteoirí. 

Chun go n-éireodh linn sinn féin a
tharraingt amach as an iomar aim-
léiseach, tá an Conradh seo á
chaitheamh chugainn, amhail is gur
fáinne tarrthála atá ann. Fáinne tine
atá ann, áfach.  

Báfar sinn mura mbeirimid air -
ach bascfar sin mura mbeirimid air.
Rogha an dhá dhíog gan amhras. 

Toisc go bhfuilimid greamaithe
mar atá, ní fheicim aon dara rogha
ach breith ar an bhfainne nimh-
neach seo. 

An chuid is mó de léitheoirí an
cholúin seo, ní raibh baint nó páirt
agaibh sa drochobair a d’fhag an tír
san áit ina bhfuil sí.  

Ach bhí dóthain daone cosúil le
Seán Quinn, agus a thuilleadh nach

é, lena chinntiú go gcrochfadh a
bpeacaí sinn go léir. 

An oiread is nach dea-pholaitíocht
é vótáil i gcoinne an Chonartha mar
go bhfuil sé á moladh ag Fianna Fáil,
Fine Gael agus an Lucht Oibre, ní
dea-pholaitíocht í chomh beag
vótáil ar a son de bhrí go bhfuil Sinn
Féin, Éamon Ó Cuív, Joe Higgins
agus an Chomhaontais na Clé Aon-
taithe (ULA) i measc a namhaid.  

An deacracht atá agam, nach
gcreidim go bhfuil aon fhírinne le
ráiteas Shinn Féin, mar shampla, go
dtabharfar slán sinn tar éis 2013 má
vótálaimid ‘Níl’.   Ní hionann fearg
agus polasaí.  Cad í leas na tíre sa
chás seo?  Cad é an chinneadh a
chinnteoidh go mbeidh todhchaí
éigean ag ár bpáistí anseo inár measc
seachas i bhfad uainn? 

Ag an bpointe seo, gan fiú na lea-
suithe a thiocfaidh de bharr idirb-
heartaíochta Uachtarán nuathofa na
Fraince, François Holland, a chur
san áireamh, molaim ‘Tá’ a vótáil
agus tá mo chroí trom á mholadh
san.  

Pianta Breithe RnaG

Donncha Ó hÉallaithe 

I mbliana tá Raidió na Gaeltachta ag
ceiliúradh dhá scór bliain ar an aer.
Domhnach Cásca 1972, thosaigh RnaG
ag craoladh. D’éirigh leis an gcéad
Cheannaire, Pádraig Ó Raghallaigh,
éacht a dhéanamh an stáisiún nua a
chur ar an aer Domhnach Cásca, 3
Aibreán, naoi mí tar éis a cheap-
acháin.  

Bhí fadhbanna móra teicniúla le
sárú aige. Bhí foireann úr óg le n-earcú
agus le hoiliúint.  Anuas air sin bhí
ceardchumann  na n-iriseoirí, an NUJ,
ag bagairt cosc a chur ar iriseoirí gair-
miúla a bheith ag soláthar nuachta
don stáisiún nua, mar nach raibh aon
iriseoir i measc an tseachtar a
earcaíodh le dul i mbun  craolta. (Is
cosúil gur cuireadh triúr iriseoir faoi

agallamh - Seosamh Ó Cuaig, Deasún
Breathnach agus Piaras Ó Gaora – ach
tugadh le fios don NUJ nach raibh
ceachtar acu feiliúnach!)

Ní raibh an tseirbhís nua raidió ar
an aer ach mí nuair a d’éirigh Pádraig
Ó Raghallaigh as an gceannaireacht,
de bharr cliseadh sláinte. Ba dhuine
séimh é Pádraig Ó Raghallaigh, arbh
as Cathair na Gaillimhe dó, fear a
fuair ar aghaidh go maith le daoine is
cosúil. Duine de chineál eile ab ea Ain-
drias Ó Gallchóir, an Conallach a cea-

padh ina áit chun déileáil leis na
pianta breithe a bhí ar an stáisiún nua
raidió.  

Seo mar a cuireadh síos ar an athrú
ceannaireachta in alt tuairimíochta, a
foilsíodh gan ainm, ar INNIU, dhá scór
bliain ó shin.

INNIU, 12 Bealtaine, 1972

Ceannaire Nua
– is fadhbanna

Radio na Gaeltachta
‘ […] Cúis mhór bhróin d’éisteoirí

na Gaeltachta a fháil amach go raibh
Pádraig Ó Raghallaigh buailte tinn
agus go raibh sé ag éirí as an gCean-
naireacht.

Éinne a chonaic an obair mhór a
rinne Pádraig leis an tseirbhís nua a
chur ar an aer chomh sciobtha sin
níorbh ionadh leo ar bhealach gur
theip ar a shláinte.

Thug Pádraig Ó Raghallaigh faoi
fhorbairt Radio na Gaeltachta le dío-

grais, le dea-mhéin agus le tuiscint do
thábhacht na hoibre a bhí idir lámha
aige.

Is beag cúnamh ná comhoibriú a
fuair sé ó go leor dreamanna – cuid de
mhuintir na Gaeltachta ina measc,
ach d’éirigh leis an rud a bhí dod-
héanta, nach mór, a dhéanamh.

D’fhág an oscailt luath, i measc
rudaí eile, áfach, go raibh fadhbanna
móra le réiteach, agus, le fírinne is mó
líon na bhfadhbanna atá ag an seirb-
hís anois, roinnt seachtainí tar éis na
hoscailte. Mar nuair nach raibh an
stáisiún  ar an aer bhíothas in ann
roinnt mhaith clár a ullmhú roimh ré.
Is deacra go mór anois na cláir a
choinneáil ag imeacht gan trácht ar
an tseirbhís a fhorbairt.

An Ceannaire Nua
[…]Cainteoir dúchais as Gaoth

Dobhair is ea Aindrias Ó Gallchóir,
fear Gaeltachta – ach duine nach
bhfuil mórán baint aige le Conamara. 

Tabharfadh an méid sin buntáiste
dó nuair a bhíonn  sé ag plé le Cona-
mara, mar is lú an brú ó dhreamanna

áitiúla a bheas air.
Craoltóir go smior é freisin, rinne sé

obair an-tábhachtach le linn dó a
bheith i gceannas ar Radio Éireann i
gCorcaigh sna caogaidí, agus bhí sé
ina Léiritheoir Sinsir teilifíse le
R.T.É.[…]

Caighdeán i mBaol
Gach uile sheans go mbeidh Ain-

drias Ó Gallchóir in aghaidh cur leis
na huaireanta craolta atá ann (ó
6.00p.m. go 8.00p.m., go garbh, gach
tráthnóna) go dtí go mbíonn

(i) Na stiúideonna i gCiarraí
agus i dTír Chonaill ag obair i gceart.

(ii) Go dtí go mbíonn cleach-
tadh maith faighte ag na Clár-reach-
tairí nua-oilte ar na gnéithe den obair
a bhfuil siad ag díriú orthu faoi
láthair.

Tá éacht déanta ag na daoine óga
cheana féin, ach tá ualach mór le
hiompar acu atá ag éirí níos troime in
aghaidh an lae ó tharla an cúlchiste
clár a bhí réitithe roimh oscailt na
seirbhíse a bheith ídithe, nach
mór.[…]’   

SÚIL SIAR na Seachtaine

Aindrias Ó Gallchóir ag a dheasca in 1974
[PIC : RAIDIÓ NA GAELTACHTA]

Yes, No, Tá nó Níl - tá a rogha féin le
déanamh ag gach duine maidir leis
an Chonradh Cobhasaíochta. 
[PIC : SAM BOAL/PHOTOCALL IRELAND]

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Moladh eile do
‘Scéal na Gaeilge’
A chairde,
Ba mhór an tsuim a bhí ag a lán insan gclár
iontach seo a bhí craolta ar TG4 le déanaí -
dhá shraith a bhí ann agus dob e an tOl-
lamh Alan Titley ó Choláiste na hOllscoile,
Corcaigh a chuir i láthair an clár seo. Ba léir
go raibh dian-staidéir déanta aige ar an
ábhar, ag dul siar ar stair agus síolta
bunúsacha na teangan agus conas mar a
chuaigh sí ar aghaidh agus freisin, nuair a
tháinig meath ar an nGaeilge labhartha in
áiteanna ar fúd na tíre.

Molaim TG4 faoi na cláracha den scoth a
chuireann siad i láthair dúinn agus is
dócha go bhfuil beagáinín éada ionam
faoin aicme sin atá sáite chun na súile i
gceartlár na Gaeilge! B'iontach an scéal dá
mbeadh an cúrsai amhlaidh,maidir le  h-
atmasféar na Gaeilge insan chuid is mó den
tír seo ach faraor, níl.  

B'aoibhinn liom dá mbeadh sin le rá
againn agus go rabhamar in ann bualadh
isteach in aon Ionad Ghnó nó seirbhís
phoiblí agus Gaeilge a labhairt agus sinn i
mbun ár ngnó féin... ach ní hé sin an cás in
aon chor.

Ba cheart go mbeadh an rogha sin ag an
bpobal i gcoitinne agus ba cheart go
mbeadh fostaí amháin, nó níos mó, i ngach
oifig/siopa/seirbhís le cumas na Gaeilge a
bheith acu chun ghnó a láimhseáil tré
mheán na Gaeilge. 

Tá a lán daoine,idir óg agus fásta, gur
mhian leo Gaeilge a husáid agus í a
chleachtadh go laethúil ach níl an seans ná
an phríbhléid acu agus is náireach an scéal
é. Buailim le daltaí scoile ag ullmhú don
scrúdú-bhéil as Ghaeilge agus é ag goil-

liúint orthu nach bhfuil an buntáiste acu
chun Gaeilge a chleachtadh lasmuigh den
tseomra ranga, déanann na múinteoirí a
ndíchill ach tá ábhair eile le múineadh
chomh maith i rith an lae ar scoil. 

Tagann an brú dian ansin ag teacht gar
don scrúdu agus gan taithí acu ar an
nGaeilge labhartha laethúil go dtí seo. Ba
bhreá dá mbeimís réidh dos na hócáidí tab-
hachtacha seo agus bheith abalta taith-
neamh a bhaint astu seachas sceon an dia-
bhail a bheith sa chroí againn ag iarraidh
dul i ngleic leis an dTuiseal Ginideach ...
Mar adeireann an seanfhocal críonna agus
mar a deirimse do Roinn na Gaeilge i Rial-
tas na hÉireann... Ní hé lá na gaoithe lá na
scolb!

Mise le meas
Eilís Uí Bhriain
Corcaigh

Easpa Gaeilge ag
Gardaí na
nGaeltachtaí 
A Eagarthóir, a chara
Leis an méid  bhí ráite agus scríofa ar na
mallaibh faoi Gardaí gan Ghaeilge sa
Gaeltacht, shilfeá nach raibh scannal ar
bith eile ar siúl sna ceantracha Gaeltachta. I
mo thuairim, tá rudaí níos measa ar siúl
leis na blianta. Tá a lán scoileanna sna
ceantracha oifigiúla Gaeltachta le múin-
teoirí gan Gaeilge nó ar bheagan Gaeilge.
Agus bíonn an teagasc i gcuid mhaith de na
scoileanna seo i mBéarla. Cén sórt tod-
hchaí atá i ndán don Gaeilge má leantar ar
aghaidh leis an polasaí seo. Níl an tEaglais

gan locht chomh maith. Bíonn roinnt
mhaith de na sagairt breá sásta Béarla a
bhrú síos scornaí na ndaoine. Bheinn ábal-
ta dul ar aghaidh leis na dochtúirí, na
dlíodóirí, na banaltraí, na baincéirí srl.
Nach iad ceannairí an phobail, na daoine le
ardleibhéal oideachais agus den cuid is mo
tá siad breá sásta an méid atá fágtha againn
den Ghaeltacht a scrios agus a mharú gan
deor? 

Le meas   
Gerry Sóna
Droim a' Mhaoir         

‘Cinedhíothú’ na
bProtastúnach?
A Chara,
Bhíos i láthair inniu (Dé Sathairn) ag ollchru-
inniú san Imperial Hotel i gCathair Chorcaí
mar ar phléigh staraithe ainmniúla ó
Ollscoileanna éagsúla na heachtraí staire sin
a tharla in iarthar Chorcaí Aibreán 1922 nuair
a cuireadh 17 Protastúnach agus Caitliceach
amháin chun báis.

Déanann Conchubhar Ó Liatháin tagairt in
Gaelscéal, dar dáta 25 Aibreán, don mhata-
lang a bhain do theaghlach an Chanónaigh
George Salter nuair a ruaig an IRA a mhuin-
tir as a gcuid tailte lasmuigh de Dhún Mán-
mhaí, mar atá, 

“Bhí an cinedhíothú seo ina chuid den
chinedhíothú a tharla ar Phrotastúnaigh an
chontae sa tráth corraitheach sin i stair na
tíre.”

An cheist atá agam ná: Cad a thuigeann an
Liathánach leis an bhfocal 'cinedhíothú'
agus cén bunús atá aige leis an bhfocal sin a
úsáid sa chomhthéacs áirithe sin faoi dhó?

Agus fós deir sé “agus go raibh sé i gceist
ag fórsaí áirithe ó dheas go mbeadh an
'Phoblacht' ina tír Chaitliceach do Phobal
Chaitliceach.”

Cé hiad na fórsaí áirithe sin a raibh an
polasaí sin acu, ós aige atá an t-eolas agus an
fhianaise chun a leithéid a rá, de réir deal-
raimh?

Is mise
Pádraig Ó Donnchú
Corcaigh

Moladh do
‘Mhuintir na
Mara’
A chara,
Deireadh anocht (Oíche Bhealtaine), faraor,
le sraithchlár maith ar TG4 — Muintir na
Mara. Is mealltach í an mhuir i gcónaí ar
ndóigh ach de bhreis ba mhór an t-ábhar
pléisiúir é Pádraig Ó Duinnín a leanúint ó
thuaidh ar a bhealach go Cionn Mhálanna
agus timpeall go Loch Feabhail. 

D'oibrigh sé a Ghaeilge Mhuimhneach
agus a churach (/ naomhóg) Chiarraíoch an
bealach ar fad go héifeachtach i measc
mhuintir na mara. 

Mór idir é agus an Chiarraíoch iom-
ráiteach a chuala i nGaeltacht i gContae
Dhún na nGall á rá leis an slua a bhí bailithe
gur i mBéarla a labharfadh sé ar eagla nach
dtuigfeadh siad a chuid Gaolainne.

Le dea-mhéin,
Art Ó Maolfabhail,
Caisleán Cnucha,
Baile Átha Cliath 15,

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

BA cheart tacaíocht chuí a thabhairt don
teanga Éireannach, Albainis-Uladh. Ní
aontóidh gach Gael leis an ráiteas sin ach
ba cheart go mbeadh tuigbheáil againn ar
chás na hAlbainise in Éirinn.

Rinneadh an teanga, canúint más fearr
leat, a mhionlú agus a imeallú i ndóigh
iontach cosúil leis an scrios a rinneadh ar
an Ghaeilge, go dtí an pointe nach bhfuil
ach giota de bhlas agus corrfhocal anseo
is ansiúd fágtha den teanga. 

Ní haon bhagairt don Ghaeilge fíor
‘Albainis Uladh’. 

Is cinnte, áfach, go mbaintear úsáid as
chun a bheag a dhéanamh as an
Ghaeilge, chun tacaíocht airgid a choin-
neáil ón Ghaeilge agus chun cosc a chur

ar chomharthaíocht Ghaeilge sa Tuais-
ceart. 

Ar go leor bealaí, pléann cuid mhór
polaiteoirí Aontachtacha leis an Albainis-
Uladh sa chaoi go gcreideann siad a
bhaineann náisiúnaigh úsáid as an
Ghaeilge.

Is trua chomh maith go ndéanann cuid
de na polaiteoirí Aontachtacha a bheag as
Albainis-Uladh chun a bheag a
dhéanamh as an Ghaeilge – tríd ghaol
bréagach a chruthú eatarthu. 

Ar ndóigh, bhí sé de pholasaithe ag
rialtas na Breataine an dá theanga a
phósadh le chéile i gcónaí, ní raibh cead
ag urlabharaithe an Ghaeilge a lua gan
Albainis-Uladh a lua leis, ‘Irish and

Ulster-Scots’ an toradh ar an pholasaí sin. 
Ar ndóigh, cruthaíodh an bhréag-

theanga ‘Ullans’ chun dochar a
dhéanamh do chúis na Gaeilge, ach in
mó an dochar a rinne sé don teanga /
canúint thraidisiúnta Albainise ná don
Ghaeilge.

Níl an dóigh a phléann an ‘Boord o
Ulstèr-Scotch’ ar dóigh ar bith sásúil agus
tá gach cuma ar an scéal go bhfuil airgead
a ba cheart a chaitheamh ar chothú tean-
ga á chaitheamh ar gach rud seachas
teanga.

Ní féidir glacadh leis sin. 
Ba cheart don Boord díriú ar an teanga

thar aon rud eile – go háirithe má tá an
teanga thraidisiúnta i mbéal a báis. 

Ba cheart taifeadadh a dhéanamh ar na
cainteoirí dúchais is fearr. 

Ba cheart suirbhé teangeolaíocht a
dhéanamh ar na canúintí a mhaireann.

Ba cheart suirbhé a dhéanamh ar úsáid
na teanga, agus i measc an aosa óig ach
go háirithe. 

Ba cheart seanchas, filíocht agus
saibhreas teanga a bhailiú agus a fhoilsiú. 

Tuigtear go bhfuil an Boord ag iarraidh
Albainis-Uladh (agus táthar ag súil gurb í
an teanga / canúint atá i gceist acu) a chur
ar churaclam an Tuaiscirt, tá go maith. 

Ach tá an Boord ar an tsaol ó bhí 1998
ann, sin 14 bliana ó shin – nár cheart go
mbeadh na rudaí seo socraithe faoin am
seo? 

Ba cheart tacaíocht a thabhairt d’Albainis-Uladh 

Conall Ó Móráin

A
INMHÍ mór ocrach é
meán an raidió cainte
agus alpann sé an t-uafás
rannpháirtithe chun é a
choimeád ar an aer. 

Oibríonn roinnt léiritheoirí (a
chuireann na cláir le chéile) go crua
chun a theacht ar dhaoine atá
spéisiúil, atá éirimiúil ina gcuid tuair-
imí, gur féidir leo na tuairimí sin a
nochtadh go simplí agus go hintu-
igthe agus ar ndóigh daoine nach
ndéarfaidh rudaí a chuirfidh foireann
an chláir os comhair chúirte agus cás
leabhail ina gcoinne. 

Nuair a thagann cláir ar dhuine den
tsórt sin is cosúil é le theacht ar chnap
óir. Is dá bhrí sin go n-úsáidtear arís
agus arís eile na daoine seo. Níos

measa, nuair a chloiseann foireann
cláir eile an duine céanna téann siad
siúd, freisin, ar a lorg agus go tapa
bíonn an duine céanna ar gach clár
cúrsaí reatha, ar gach príomhstáisiún.

Sin taobh amháin den scéal agus ní
haon dea-rud é. 

Tá an dara taobh ar an scéal mar go
bhfuil daoine eile ann, ag obair ar
chláir iomráiteacha, atá leisciúil nó
atá ar bheagán ábaltachta. Daoine iad
a ghlacann an cosán éasca. 

Má éisteann tú go rialta le cláir cúr-
saí reatha agus spóirt cloisfidh tú na
guthanna céanna ag déanamh trách-
taireachta ar chúrsaí. Is gá idirdhealú
a dhéanamh anseo idir duine, cosúil
le Johnny Giles, abair,  a d’imir sacar
ag an leibhéal is airde agus go bhfuil
fios a ghnó aige, agus duine eile a
bhíonn ar chlár díreach de bharr go
bhfuil sé nó sí ar fáil (rud an-táb-
hachtach, creid uaim é) agus go bhfuil
cumas cainte acu. 

Is cuma céard a deir siad, ach rud
éigin a rá, de réir mhodh oibre roinnt
léiritheoirí.

Má cheaptar go bhfuilim ró-dian nó

ró-shoiniciúl, éist leis na bpainéil a
dhéanann plé ar chláir raidió cainte ar
an Aoine, sméideadh cinn glan don
leisciúlacht mar go líonann sé
leathuair an chloig gan stró. 

Is ar na painéil sin a scaoiltear
amach an dream ar a dtugtar an ‘com-
mentariat’. Cairde le léiritheoirí an
chláir iad, go rímhinic,  a dhéanann
tráchtaireacht shaonta den chineál is
measa, agus ar ndóigh ní chuirtear
aon cheist chasta ná domhain orthu
faoina ndeireann siad. Níl iontu ach
fodar deaslabhartha.

Ansin tá an dara sórt duine ann a
thugtar go rialta ar phainéil mar go
gceapann léiritheoirí go bhfuil tuair-
imí  an aoi beagán craiceáilte agus gur
féidir roinnt craic a bhaint astu agus
as an amaideacht a bhíonn le rá acu.
Is úsáid soiniciúil as duine a bhíonn
sa mhéid sin mar i ndáiríre bíonn
foireann an chláir ag gáire taobh thiar
de dhroim an aoi – ach cosnaíonn siad
an beart mar go bhfaigheann siad
‘dea-chlár’ nó ‘dea-mhír’ as. 

Ní chun a gcuid tuairimí domhanda
a chlos a thugtar cuireadh do Willie

Mí-úsáid soiniciúil ar dhaoine 

An Dr. Kieran Allen, Páirtí na nOibrithe Sóisialach

Tá seans anois ann tosú as an nua ar
réiteach fhadhbanna airgeadais an AE

Eoghan Ó Néill

A
N freagra, ‘Tá’ , anois, cad
í an cheist? Sin an
dearcadh atá agus a bhí
ag ‘Official Ireland’ do
gach rud a lorg an Troika

agus an IMF. 
‘Tá.’
Is cuma chomh mire agus chomh

contúirteach is a bhí an t-éileamh ó
mhaithe móra an IMF/Troika, bhí rial-
tas Fhine Gael/Páirtí an Lucht Oibre
iomlán ar a shon. 

Cé gur léir don saol nach féidir le
déine agus le ciorruithe iontu féin
bonn a chur arís faoi gheilleagar na
hÉireann chuir Enda agus Eamon
faobhar ar an tua arís is arís is arís eile
agus iad ag iarraidh Merkozy a
shásamh.

Cad é mar a d’fhéadfaí bonn a chur
faoi gheilleagar na hÉireann trí thab-
hairt orthu glacadh le bliain i ndiaidh
bliana de ciorruithe buiséid dofhu-
laingthe agus le harduithe cánacha
gan áireamh?

Agus sin uilig á chur i gcrích a fhad
is a bhí ciorruithe agus déine á mbrú
ar pháirtithe trádála na tíre seo. 

Ní eacnamaí mise ach is é mo
thomhas nach dtig le déine geilleagar
tíre a athbheochan ann féin.

Ní dócha gur tharla sin riamh sa
stair agus ní dócha go dtarlóidh sé
amach anseo.

Turgnamh contúirteach a bhí i
gceist ag Merkozy agus ag baincéirí
agus eacnamaithe de chuid an Aon-
tais, cionn is nach raibh freagra acu ar
an ghéarchéim airgeadais.  

Ach bhí agus tá a laghad de mha-
gairlí ag Fine Gael agus ag Páirtí an
Lucht Oibre, agus ag Fianna Fáil
rompu, gur thoiligh siad go mba í Éire
an mhuc ghuine don turgnamh con-
túirteach seo. 

‘Tá, a Angela. Agus an leor sin?’
Níl cnámh droma ag aon duine acu. 
Ag Enda ná Eamon ag Micheál Ó

Nuanáin ná Joan Burton. 
Seachas ceannairí se’againne a

bheith ag rá le hAngela agus le
Sarkozy, ‘Níl. Níl se seo cothrom. Níl
sé seo ceart’ d’ionsaigh siad pinsinéirí
agus othair agus múinteoirí agus grú-
paí carthanachta as a bheith ag iar-
raidh ‘aimhleas na tíre’ a dhéanamh. 

Ach seo chugainn an ‘tSeanbhean
Bhocht’ ag teacht thar sáile. 

Díreach in am. 
Francois Hollande, a d’fhógair ar

mo shon, ar ár son, ‘Non. Non, ca ne
marche pas.’

Agus féarplé dó.
Labhair Holland ar son bhunús

Éireannach, ar son bhunús Gréagach,
ar son bhunús Francach, ar son
bhunús Spáinneach agus ar son
bunús de phobal na hEorpa nuair a
d’fhógair sé deireadh le polasaí na
déine an Domhnach seo caite. 

Au revoir leis an déine! Bon débar-

ras!
Ón tús, tá Hollande i ndiaidh clár

oibre a leagan amach atá idir
chiallmhar agus choimeádach. 

Ní féidir le déine bonn a chur faoi
gheilleagar ann féin, a deir sé.

Bíodh déine ann mar chuid den
phacáiste, cinnte. 

Ach taobh le taobh le cruthú jaban-
na, le maoiniú infheistíochta, le
saothrú acmhainní náisiúnta agus
nádúrtha agus le spreagadh fáis.

Tá sé chun níos mó múinteoirí a
fhostú, rud a chuirfidh le caighdeán
oideachais sa Fhrainc agus a
chruthóidh níos mó jabanna.  

Tá sé chun maolú ar thionchar na
gciorruithe ar an aicme is lú airgid
agus tá sé chun cáin níos airde a
ghearradh ar na daoine is airde ion-
cam. 

Dá mbeadh a mbealach ag cean-
nairí eite dheis na hEorpa (agus sin
tromlach mór cheannairí an Aontais)
bheadh ‘Monsieur Bling Bling’ i
gcumhacht go fóill sa Fhrainc
seachas Francois Hollande.

Dúirt Angela Merkel go raibh Nico-
las Sarkozy ‘mar a bheadh ball
clainne ann’ agus chuir sí in iúl go
mbeadh sé deacair aici oibriú le Hol-
lande.

Dhiúltaigh David Cameron bual-
adh le Hollande.

Ach seachas géilleadh don
síorbhrú, sheas Hollande an fód. 

Agus anois tá an Ghearmáin agus
ballstáit eile an Aontais ag maíomh
go bhfuil an ceart ag Hollande agus
gur gá beartas cruthaithe jabanna

agus infheistíochta le taobh na déine. 
Cad é a bhí chomh radacach faoi

sin an chéad lá riamh?
Níl aon rud radacach faoi. 
Le teacht Hollande, le hathrú rial-

tais sa Ghréig, le diúltú na hOllainne
ciorruithe ar luach €16 billiún a chur
i gcrích, tá seans anois ann tosú as an
nua ar réiteach fadhbanna airgeadais
an Aontais.

Tá seans ann polasaithe a thionsc-
namh a réiteoidh fadhbanna
airgeadais agus eacnamaíochta na
hEorpa ar bhonn níos cothroime
agus níos éifeachtaí ná mar a rin-
neadh go dtí seo. 

Agus cá bhfuil rialtas na hÉireann?
An áit a bhí siad le blianta fada.
Ina suí go critheaglach sa chúinne

ag fanacht le boc mór comhairle a
chur orthu.

Ar dtús bhíomar níos cóngaraí do
Bhostún ná do Bheirlín, a dúirt Mary
Harney linn. 

Ansin ba ó Bhonn is Frankfurt a
tháinig an Soiscéal.

Tháinig na Sínigh agus bhí seal ag
Enda agus Eamon ag smaoineamh
go ndéanfadh Beijing sinn a sháb-
háil.

Agus i rith an ama rinne Eamon
Dearg neamhiontas dá chomrádaí sa
Fhrainc. 

Nó deir Hollande an rud a chrei-
deann sé ann seachas a bheith ag
glacadh le Troika-chaint.

Cad faoi Eamon – nach bhfuil sé in
am na súile a chasadh ó Frankfurt
agus an Bhruiséil agus Beirlín agus
iad a chasadh i dtreo Phárais Dhearg?

Is cuma chomh mire agus
chomh contúirteach is a
bhí an t-éileamh ó mhaithe
móra an IMF/Troika, bhí
rialtas Fhine Gael/Páirtí an
Lucht Oibre iomlán ar a
shon. 

Eamon Gilmore

O’Dea agus Michael Healy-Rae dul ar
chláir, ní dóigh liom?

Bhí mé ag éisteacht an lá faoi
dheireadh leis an Dochtúir Kieran
Allen, léachtóir le socheolaíocht i
gColáiste na hOllscoile, Baile Átha
Cliath, ar ball do Pháirtí na nOibrithe
Sóisialach é – dream atá chomh fada
amach ar an eite chlé go bhfuil siad
geal le bheith ag titim den phláinéad. 

Is éard a bhí ag cur isteach ar Kier-
an an tráth seo (éistim go rialta leis
mar go n-úsáidtear ró-rialta ar chláir
é) ná go raibh calaois á dhéanamh ar
chosmhuintir na tíre mar go mbeidh
orthu fanacht ag obair cúpla bliain sa
bhreis sula mbeidh pinsean le fáil
acu. 

Cé go nglacann an Dr. Allen leis gur
de bharr go bhfuil muid ag
maireachtáil i bhfad níos faide go
bhfuil orainn fanacht ag obair, ar
bhealach éigin casta d’éirigh leis an
milleán a chur ar chaipitlithe agus ar
an gcóras eacnamaíoch caipitleach,
córas a bhfuil 99% don phobal sásta
go leor leis.

Seo sampla álainn do dhuine a

bhfuil tuairimí iomlán difriúil aige
agus dá bharr sin go bhfaigheann sé
an t-uafás ama ar an aer, am iomlán
thar cuimse don mhéid tacaíochta atá
aige agus ag a pháirtí. 

Ach níos measa fós tá an leis-
ciúlacht a bhoinn ar an láithreoir, a
d’fhéadfadh a bheith tinn tuirseach
ag éisteacht leis an bhfear céanna ar
ndóigh, ach nach bhfuil sásta ceis-
teanna bunúsacha a chur ar an
dochtúir.

An t-am seo níor stop an láithreoir
é chun ceist a chur air, an maith an
rud é go bhfuil muid ag maireachtáil
níos faide de bharr beathú agus
leigheas níos fearr a bheith curtha ar
fáil ag an gcóras eacnamaíoch is fuath
leis?  

Ar bhealach éigin, is ar an gcóras
eacnamaíoch a bhí an locht go raibh a
leithéid ag tarlú d’oibrithe an
domhain. Bhí sé ag lorg cúitimh
freisin don mhéadú mór i dtáir-
giúlacht atá (cinnte) tarlaithe leis na
blianta fada ach gan aon aitheantas á
thabhairt aige don oiread rudaí atá
faighte againn, leictreachas, teas,

solas, srl, na compoirdí bunúsacha, a
d’eascair as an táirgíocht chéanna,
agus an tseachtain oibre ciorraithe go
mór le céad bliain anuas – roinnt de
na fáthanna go bhfuil muid ag
maireachtáil níos faide, dála an scéil.

Ach níos bunúsaí fós (bhí mé anois
ag béicíl leis an raidió) níor cuireadh
ceist air, ceist fhealsúnachta b’fhéidir,
nach orainn féin an fhreagracht aire a

thabhairt dúinn féin nó an bhfuil an
fhreagracht sin ar dhuine nó dream
eile, an Stáit fiú? 

An iad mo thuistí nó an Stáit a
bheathaigh mé? An ormsa atá an
fhreagracht as na páistí a a chuir mé
ar an saol? Is orm, ar ndóigh.

Áit éigin i gcloigeann an Dr. Allen,
d’éirigh leis comhcheilg a chruthú,
nach raibh iomlán sothuigthe, gur
drochrud a bhí ann go mbeadh ar
dhaoine fanacht ag obair de bharr iad
a bheith ag maireachtáil níos faide
agus go raibh sé mhíchóir go mbeadh
orthu díol as an mbuntáiste sin (cé
nár chuir mé an cheist riamh, is dóigh
liom go bhfuil fonn ar dhaoine
fanacht beo chomh fada agus is
féidir?). 

Arís, níor cuireadh an cheist ar
Allen, mura muid féin chun íoc as
fanacht beo an bhfuil Síóg an Airgid
chun é a dhéanamh?

Tá fear i Sasana,  David Icke a
bhíodh ag craoladh leis an BBC mar
láithreoir ar chláir spóirt go dtí gur
tharla rud éigin don chréatúir agus
gur thosaigh sé ag fógairt gur

cruthaíodh an cine daonna as clár
póraithe á bhí (nó atá?) á reáchtáil ag
buíon reiptílí. 

Chuir Terry Wogan agallamh air
uair, na blianta siar, agus ceap maga-
idh iomlán a bhí sa bhfear. In ain-
neoin gur féidir an-chraic a bhaint as
a bheith ag gáire faoin bhfear, fágann
léiritheoirí cláir ar leataobh anois Icke
bocht mar go bhfuil trua agus tuiscint
acu dó.

B’fhéidir go bhfuil sé in am ag
léiritheoirí cláir sna meáin anseo
breathnú isteach ina gcroíthe agus
fiafraí díobh fhéin ar cleachtais soini-
ciúla a bhíonn ar siúl acu uaireanta nó
an bhfuil siad dáiríre faoi ‘súil eile’
d’fháil ar an saol. Más súil eile atá á
lorg acu caithfidh siad na ceisteanna
crua a chur ar dhaoine, druileáil síos
sa mhéid atá le rá ag daoine agus gan
ligean do thruflais an t-aer a líonadh.

Dála an scéil – ní bheidh Gaeilgeoirí
ag teastáil in aon chor do smaointe
Pháirtí na nOibrithe Sóisialach mar
nach bhfuil  focal amháin Gaeilge ar
an suíomh idirlín cuimsitheach atá
acu – fiú ainm an pháirtí!

sna meáin
Is ar na painéil sin a scaoil-
tear amach an dream ar a
dtugtar an ‘commentariat’.
Cairde le léiritheoirí an
chláir iad, go rímhinic,  a
dhéanann tráchtaireacht
shaonta den chineál is
measa, agus ar ndóigh ní
chuirtear aon cheist chasta
ná domhain orthu faoina
ndeireann siad. 

D’aithneodh
Críost na
héagóirí a
deineadh

Páidí Ó Lionáird 

J
ESUM Christum Cognoscere
(Eoin 17:3)   Idir an chléir agus
na meáin, tá an cluiche
eatarthu mar luascáin agus
timpealláin. 

Ní túisce go raibh toradh bronnta i
bhfábhar an Athar Kevin Reynolds ina
chás clúmhillte in aghaidh RTÉ ná gur
dhún cliarlathas na hÉireann an doras
ar na meáin agus chuir stad iomlán leis
an gcaidreamh. Lánstad. 

I ndiaidh blianta de líomhaintí
tromchúiseacha ina haghaidh, bhí an
móiminteam athruithe anois agus ar
ais ar thaobh an chléire. Bhí an talamh
ard morálta faighte ar ais aici agus níos
mó ná sin fhéin, bhí brú agus bua
faighte aici ar an namhad ba mhó le
glúin anuas – RTÉ.

Ní hé go raibh an craoltóir náisiúnta
ag déanamh aon ní éagórach – níl aon
rud mícheart le héagóir a nochtadh -

ceisteanna a chur faoi chleachtais na
heagraíochta a bhí beag beann ar dhlí
na tíre agus neamhairdeallach ar a
gcleachtais féin, fiú nuair a bhí sáb-
háilteacht páistí i gceist.

Dhein RTÉ gaisce ag craoladh
cláracha a bhreac solas an lae ar
iliomad cásanna mí-úsáide gnéis dar
dhein baill na cléire i gcaitheamh na
mblianta ó na ‘50daí i leith. Fiú mura
raibh RTÉ féin sásta na cláracha a
dhéanamh, bhí cláracha ceannró-
daíocha an léiritheora Mary Rafter
agus eile á gcraoladh ar RTÉ agus an
toradh dearfach céanna orthu.

Chonaiceamar iad san a bhí
ciontach as na huafáis ghnéis agus
mhí-úsáide bhrúidiúla ag teacht os
comhair na cúirte agus – i gcás cuid
acu ar a laghad – ag fáil a raibh tuillte
acu – ainmnithe, náirithe agus téarmaí
príosúin tugtha dóibh. Bheadh
sásamh éigin ann do na mílte íobar-
tach a bhraith go dtí sin, nach raibh
aon chluas chun éisteachta acu.

Chonaiceamar freisin ceannairí na
cléire ag labhairt agus ag umhlú do
dhlí na tíre in áit ‘bheith i bhfolach
taobh thiar dá leabhair dlí Canónaigh.
Agus nach iad a bhí oilte ina gcuid
dlíthe féin? Ba léir go ndeachaigh an

bréantas seo an tslí ar fad go dtí an
barr.

Ina measc siúd ab oilte ar fad, bhí an
tAthair Seán Brady, ‘gnáthfhear
tuaithe’, iarmhúinteoir meánscoile
ach fear a bhí ar bharr an dréimire dia-
gachta – céim agus céim máistreachta
bainte amach aige chomh maith le
céim dochtúireachta sa dlí Canónach.

Ó ghnáthshagart go Moinsíneoir, ó
Mhoinsíneoir go heaspag agus as san
go dtí Cairdinéal – an bord is airde mar
a suíonn an Pápa fhéin ar a bharr. Is
iomaí agallamh atá tugtha ag Brady do
na meáin thar na blianta – é ag geal-
lúint athruithe, comhoibriú agus níos
tábhachtaí ná sin, cosaint dóibh san is
leochailí agus is laige sa sochaí.

Bhain RTÉ, agus na meáin chlóite
gach buntáiste as na geallúintí sin ar
fad, iad ag déanamh mór is fiú de na
briathra breátha a bhí ag eascairt ón
‘ngnáthfhear tuaithe’ seo. Tugadh
gach deis dó a theacht slán leis na
meáin ach níor thapaigh sé iad. Bhí
’fhios againn faoina chuid rúnaíochta
don Easpag MacKiernan sna 1970daí
nuair a bhí líomhaintí á n-éisteacht
faoin Athair Brendan Smyth. 

Ghlac sé nótaí, cuireadh na
buachaillí óga faoi gheasa gan a rún a
chraobhscaoileadh agus níor
deineadh faic.

I ndiaidh fhoilsiú thuairisc an Bhre-
ithimh Yvonne Murphy in 2009, faoi
mhí-úsáid gnéis in Ard-Dheoise
Bhaile Átha Cliath, dúirt an Cairdinéal
le RTÉ dá gceapfadh sé go raibh rud
éigin déanta aige a chuirfeadh sáb-
háilteacht pháistí i mbaol go n-éire-
odh sé as oifig. 

Bhuel a Chairdinéil, seo é do sheans. 
Tá dochar déanta. Gortaíodh na

scórtha páistí idir na blianta 1975
(nuair a thóg sé nótaí rúnaíochta na n-
agallamh úd) agus 1994, nuair a
ceansaíodh Smyth faoi dheireadh ag
na cúirteanna. 

Ag deireadh an lae, ní féidir le cliar-
lathas a mhaíomh go bhfuil na fad-
hbanna a bhain le ré dubh Smyth réi-
tithe nuair atá a gceannairí féin fós i lár
na láibe? 

Tá go leor seo, siúd agus eile á rá
agus á scríobh faoi chinsireacht agus
faoi chiúiniú na nAithreacha Tony
Flannery, Gerard Moloney agus Sean
Fagan. I gcás an triúr acu, tá ceistean-

na diagachta móra agus tábhachtacha
ardaithe agus tugtha chun solais acu
faoi threo na heaglaise faoi léigear. 

I gcás an Athar Brian D’Arcy, áfach,
tagaim le John Waters a scríobh gur
annamh ábhar chonspóide riamh óna
pheann aige. Caithfidh sé cinneadh a
dhéanamh an sagart nó iriseoir é agus
cá luíonn a bhá?

In áit na méide ar fad atá á rá agus á
choinneáil ciúin ag na sagairt céanna
agus gach sagart eile faoi cheannas na
heaglaise Caitlicí in Éirinn, caithfidh
siad seasamh aontaithe a thógaint
agus gan glacadh le treoir ar bith ón
gCairdinéal Brady go dtí go nglacann
seisean an t-aon chinneadh atá ceart
agus cóir. 

Tá laige sa chóras cliarlathais mura
bhfuil deis nó cead ag ‘Saighdiúirí
Chríost’ a gcuid tuairimí a nochtadh
agus cóir a aithint in aghaidh na
héagóra.

Nuair a oirníodh ina easpag é, ghlac
an tAth. Brady an manna eas-
pagóideach Jesum Christum
Cognoscere a aistríonn go Aithne a
chur ar Íosa Críost. D’aithneodh Críost
na héagóirí a deineadh. 

Aghaidh an oilc. An tAthair Brendan Smyth ag fágáil cúirte i mBaile Átha Cliath in 1997. Is fada marbh anois é Smyth
ach maireann an dochar a rinne sé i gcónaí.  [PIC : PHOTOCALL IRELAND]

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Clár Ní Chnaimhsí agus Ciara Nic Ruaidhrí le hAire Stáit na Gaeltachta, Donnchadh Mac Fhionnlaoich, T.D. agus
Máirtín Mac Donnchadha, moltóir, ag an Fhéile Náisiúnta Drámaíochta ag an deireadh seachtaine.  Ghlac Clár
agus Ciara an gradam thar a gceann fhéin agus thar ceann Chiara Uí Mhaoláin, triúr a bhí páirteach sa dráma “An
Teach Mór” le Proinsias Ó Cuilinn, a léirigh Aisteoirí Charn Tóchair, Co. Dhoire. PIC: SEÁN Ó MAONAIGH

An tUachtarán Micheal D. Higgins agus a bhean chéile Sabine ag bualadh le Gael
as Nua Eabharc, Daithí Mac Lochlainn, le linn chuairt an Uachtaráin ar Stáit Aon-
taithe Meiriceá ar na mallaibh. 

Lynette Fay ó BBC Radio Ulster in éineacht le Therese McInerney ó Chontae an
Chláir a bhuaigh an gradam Iriseoireacht trí Ghaeilge (Raidió) ag na Smedias
2012, Gradaim Náisiúnta na Meán do Mhic Léinn le déanaí. Rinne Foras na
Gaeilge urraíocht ar an ngradam sin. Daltaí ó Choláiste Ráithín i mBré, Contae Chill Mhantáin, ag agóidíocht lasmuigh de Theach Laighean faoi

chóiríocht na scoile.

John Sinclair, Martina Holden, Alex Mac Uáid agus Alsún Ní Bhriain ag 'BBQ as
Gaeilge' a d'eagraigh Gaeilgeoirí Chluain Dolcáin Dé Sathairn seo caite.

Aire Stáit na Gaeltachta,
Donnchadh Mac
Fhionnlaoich, T.D. ag
bronnadh Gradam
Náisiúnta ar Phroinsias Ó
Cuilinn, Aisteoirí
Mhíobhaigh, Na Dúnaibh,
Dún na nGall mar údar ar
an dráma úr-scríofa,
‘Taibhsí na nGael, in
éineacht leis an moltóir,
Máirtín Mac Donnchadha
ag an bhFéile Náisiúnta
Drámaíochta sna
Dúnaibh, Tír Chonaill, ag
an deireadh seachtaine
seo caite. PIC: SEÁN Ó MAONAIGH

NUACHTRÉIGIÚNACH

Cois Fharraige 

Lá Oscailte
san Ionad
Tacaíochta
Teaghlaigh
Katie McGreal

BEIDH Clárú agus Lá Oscailte don
bhliain 2012 – 2013 ar siúl san Ionad
Tacaíochta Teaghlaigh (An Crann
Taca) in Indreabhán an Satharn seo,
12 Bealtaine, ó 12in go dtí 2in. 

Is deis é do thuismitheoirí breath-
nú ar an áit agus ceisteanna a chur ar
fhoireann an Ionaid sula gcláraítear a
ngasúir ann. Cuireann an tIonad
seirbhísí naíonra, naíolainne agus
cúram tar éis scoile ar fáil trí

Ghaeilge.
Bíonn dá sheisiún ar siúl sa naíon-

ra ón Luan go hAoine, seisiún
amháin ar maidin ó 9rn go dtí 12in
agus seisiún sa tráthnóna ó 12.30 go
3.30in. Bíonn an seisiún sa tráthnó-
na ar siúl do ghasúir a bhfuil Gaeilge

ó dhúchas acu, agus dóibh sin
amháin, agus is féidir le gasúir atá ar
bheagán Gaeilge freastal ar sheisiún
na maidine, in éineacht le gasúir a
bhfuil Gaeilge ó dhúchas acu. Tá 45
gasúr ag freastal ar an naíonra, idir
na dá sheisiún, faoi láthair. 

Bíonn an naíolann ar oscailt ó 7.30
ar maidin go dtí 6.15 sa tráthnóna
agus is féidir le tuismitheoirí gasúir a
fhágáil isteach agus a thabhairt
amach aon am idir na hamanna sin.
Glactar le gasúir ó 6 mhí d’aois ar
aghaidh.

Bíonn an cúram tar éis scoile ar
siúl ag na hamanna céanna leis an
naíolann. Má thagann na gasúir ar
maidin, tabharfar bricfeasta dóibh
agus tógfar ar scoil iad freisin. Is
féidir leis an Ionad iad a phiocadh
suas ón scoil chomh maith agus din-
néar a thabhairt dóibh. 

Tá tuilleadh eolais faoi na seirbhísí
ar fáil ó 091 593132, nó is féidir freas-
tail ar an Lá Oscailte. Tá fáilte roimh
gach duine. 

Cruinniú
Eolais do
thuismitheoirí
CUIREANN Coiste Cúram Leanaí
Chontae agus Chathair na Gaillimhe
fáilte roimh thuismitheoirí ag cruin-
niú eolais faoi fhóirdheontais do
chúram leanaí a bheidh ar siúl san
Ionad Tacaíochta Teaghlaigh in
Indreabhán ag 7.30in ar an
gCéadaoin, 23 Bealtaine.

Tá maoiniú do chúram leanaí ar
fáil ón Roinn Leanaí agus Gnóthaí
Óige trí chláir éagsúla –  an Clár
Cúraim agus Oideachais Luath-óige
(ECCE), An Fóirdheontas Cúraim
Leanaí sa Phobal (CCS) agus an Clár
Tacaíochtaí  Traenála agus Fos-
taíochta i gCúram Leanaí(CETS).

CONNACHTA
NUACHT

Seoltar scéalta chuig:
nuacht@gaelsceal.ie

Fahey ag cuimhneamh ar 
iarraidh eile a thabhairt faoi?
Máirtín Ó Catháin 

D’FHÉADFADH sé go bhfeicfí
Frank Fahey, iarTheachta Dála Fhi-
anna Fáil i nGaillimh Thiar, agus iar-
Aire Rialtais, ar ais níos gníomhaí sa
bpolaitíocht aríst.  

Chaill Frank Fahey a shuíochán
Dála san Olltoghchán anuraidh.  

Ach cuireadh spéis mhór sa turas
a rinne sé go Tír an Fhia chuig cru-
inniú Chomhairle Ceantair Chona-
mara Theas san oíche Déardaoin
seo caite.  

Ní raibh aon tsúil ag formhór na
ndaoine a bhí ansin go mbeadh
Frank Fahey ann. Tuigtear nach
raibh aon chuireadh oifigiúil faighte
aige ach gur thug sé sciuird amach
ann. 

Ceaptar go raibh an oiread iontais
ar an Teachta Dála Éamon Ó Cuív
agus a bhí ar dhuine ar bith eile
nuair a facthas Fahey ag teacht
isteach an doras.  

D’easaontaigh Fahey leis an
Teachta Ó Cuív ag an gcruinniú faoi
cheist an reifrinn; tá Frank Fahey i

bhfábhar an chonradh fioscach Eor-
pach.  

Tá Fahey freisin go láidir in
aghaidh aon mholtaí go ndéanfadh
Fianna Fáil cleamhnas le Sinn Féin i
gcomhrialtas amach anseo; níor
bhain sé féin ná dream Shinn Féin

aon cheart dá chéile ariamh.
Tharraing cuairt Frank Fahey ar

an gcruinniú i dTír an Fhia caint go
raibh iarrtha ag “daoine áiríthe sa
bpáirtí” ar a dhul ann in aon turas le
dris chosáin a chuir roimh Éamon Ó
Cuív.  Ach níl ansin ach tuairimíocht

nach féidir a dheimhniú. 
Cé nach bhfuil sé gníomhach go

poiblí i bhFianna Fáil ó chaill sé a
shuíochán Dála, tá Fahey tar éis
freastal ar chúpla cruinniú den
eagraíocht anonn agus anall.  

Mar shampla, d’fhreastail sé ar
chruinniú cumainn i gCrois na Tulaí
i Rinn Mhaoile scaitheamh ó shin.
Ach tugadh níos mo airde air ar
chruinniú Thír an Fhia mar gheall
ar an gconspóid a bhain le seasamh
Éamoinn Uí Chuív faoin reifreann.

Chuile sheans gur sna toghcháin
don Chomhairle Contae agus don
Rialtais Áitiúil faoi cheann dhá
bhliain an chéad dheis eile a bheidh
ag iarrathóirí le dhul chun páirce.
Tá Fianna Fáil lag go maith i
gcathair na Gaillimhe le
scaitheamh.  Ach tá dhá cheist ann:
an mbeadh Fahey ag iarraidh a dhul
ar ais sa gcóras rialtais áitiúil san áit
ar thosaigh sé 40 bliain ó shin…nó
an mbeadh Fianna Fáil ag iarraidh
iarrthóirí nua seachas daoine a bhí
bainteach leis an Rialtas deirean-
nach a bhí acu.  

Frank Fahy - ar a bhealach ar ais?

Eagarthóir Gaelscéal, Ciarán Dúnbarrach, le scaifte dáltaí ó Choláiste an Eachréidh agus iad ag tabhairt cuairte ar 'Ghaeltacht' Ros na Rún an tseachtain seo
caite. Scoth na Gaeilge acu go léir agus iad thar a bheith sásta í a labhairt.

Tá maoiniú maidir le cúram leanaí ar fáil ón Roinn Leanaí agus Gnóthaí Óige tríd na cláir a leanas:

1. An Clár um Chúram agus Oideachas Luath Óige (ECCE)
Eolas do Thuismitheoirí:
� Tá gach páiste san aoisghrúpa oiriúnach i dteideal bliain saor in aisce i seirbhís réamhscoile nó i gcreis. Is féidir le páistí

freastal saor in aisce ar feadh 3 huaire an chloig sa ló, 5 lá na seachtaine ar feadh 38 seachtain.
� Tá páistí a rugadh idir 2 Feabhra 2008 agus 30 Meitheamh 2009 i dteideal an chláir ECCE (Bliain Réamhscoile Saor in

Aisce) sa mhí Meán Fómhair 2012.
� Ní mór don tseirbhís cúram leanaí an clár ECCE a chur ar fáil saor in aisce do thuismitheoirí . Is féidir táille a ghearradh

ar sheirbhísí breise nó uaireanta breise ach ní gá do thuismitheoirí leas a bhaint astú seo.

Eolas do Sheirbhísí Cúram Leanaí – Athruithe sa gclár ECCE i Meán Fómhair 2012
- Rogha 38 seachtain amháin (níl rogha 50 seachtain i gceist níos mó)
- Laghdú caipitíochta ó €64.50 sa tseachtain go €62.50 sa tseachtain

2. An Clár Fóirdheontas um Chúram Leanaí Pobail (CCS)
Do thuismitheoirí atá ag fáil íocaíochtaí leasa shóisialaigh agus / nó a bhfuil cárta leighis acu – tá deis acu táillí níos ísle a íoc
i seirbhísí cúram leanaí pobail atá páirteach sa gclár CCS. Tá suas le 70 seirbhís páirteach i gContae agus i gCathair na
Gaillimhe faoi láthair – tá liosta dóibh seo le fáil ar www.galwaychildcare.com

Athruithe maidir leis an gClár CCS ó Meán Fómhair 2012
Laghdú 5% sa ráta fóirdheontais Banda A

Le bheith i dteideal Banda A: ag fáil íocaíochtaí leasa shóisialaigh agus cárta leighis bheith agat.

3. Clár Tacaíochta Oideachais agus Oiliúna (CETS)
Tugann an Clár Tacaíochta Oideachais agus Oiliúna (CETS) deis do thuismitheoirí atá ag freastal ar chúrsaí oiliúna áirithe de
chuid an Choiste Gairmoideachais nó FÁS ráta íseal cúram leanaí a fháil. Tá liosta do sheirbhísí atá páirteach sa gClár CETS le
feiceáil ar www.galwaychildcare.com

Céimeanna do Thuismitheoirí maidir leis an gClár CETS
a. Litir ag rá go bhfuil tú i dteideal CETS ón ionad oiliúna FÁS /Coiste Gairmoideachais

b. Seirbhís cúram leanaí a roghnú ón liosta CETS & do pháiste a chlárú
c. Cuireann an seirbhís cúram leanaí iarratas chuig an gCoiste Cúram Leanaí ina leith

Ó Mí Meán Fómhair 2012, is iad ná rátaí seo a leanas an uasmhéid in aghaidh na seachtaine atá le híoc ag tuismitheoirí
atá i dteideal lascaine:

€25 Seirbhís Lán Lae; €15 Páirtaimseartha; €5 Tar Éis Scoile; €15 Tar Éis Scoile & páiste á bhailiú ón scoil

Breis eolais maidir leis na scéimeanna seo le fáil ag tuismitheoirí ag cruinniú
eolais in Ionad Tacaíochta Teaghlaigh, Teo. Indreabhán ar an gCéadaoin, 23
Bealtaine ag 7.30 i.n. nó má théann siad i dteagmháil le Coiste Cúram Leanaí
Chontae & Chathair na Gaillimhe ag mail@galwaychildcare.com or 091 752039

Féile Nua ar Inis Oírr –
Scaoil Amach É!
Scott De Buitléir

OSCLÓFAR féile nua-
chultúir ar Inis Oírr dar tei-
deal ‘Scaoil Amach É’ – nó
Drop Everything sa Bhéarla
– ón 18ú go dtí an 20ú Beal-
taine. Beidh ceol-
choirmeacha, cainteanna,
ceardlanna, DJ-seiteanna
agus neart ócáidí eile ar siúl
ar an oileán agus in Áras
Éanna – ionad ealaíona an
oileáin – go príomha. Is é
téama na féile na 'ón
bpobal, don phobal' agus is
í a haidhm ná comhrá
cruthaitheach a bhunú
agus a fhorbairt ar an oileán
don náisiún ar fad. 

Cé go mbeadh an fhéile ar
siúl i lár na Gaeltachta,
beidh tionchar Íoslannach
láidir le mothú ag an
bhféile, toisc an méid aoin-
na ón tír sin a bheidh ann.
Ar aon leis an ealaíontóir
Halldór Ragnarsson, beidh
ceoltóirí ar nós an amhránaí
Sóley agus roinnt ceoltóir
ón mbanna, Múm ag seinnt

ar Inis Oírr le linn na féile.
Beidh neart nua-cheol Éire-
annach ann chomh maith,
ar nós Dhaithí Uí Dhrónaí, a
bhain cáil amach ar an gclár
teilifíse 'Must Be The Music'
sa Bhreatain siar in 2010. Ó
shin i leith, tá neart ceol-
choirmeacha déanta aige
fud fad na hÉireann agus na
Breataine. Beidh ceol ann
chomh maith ó DJ Don
Williams as an nGearmáin
agus Soundwalk Collective
as Nua-Eabhrac.

Gael eile a bheidh mórán
le rá aici ná an dearthóir
faisin, Sorcha Ó Raghal-
laigh. Is as Biorra i gContae
Uíbh Fhailí í Sorcha, a
bhfuil obair déanta aici le
John Galliano i bPáras agus
le Diane Von Furstenburg i
Nua-Eabhrac. Duine dá
custaiméirí í Lady Gaga,
agus ta ard-mholadh
faighte aici ó Selfridges i
ndiaidh dóibh a cuid oibre a
chur ar taispeáint i bhfuin-
neog an stórais atá acu ar
Oxford Street i Londain. 

Beidh formhór d'imeach-
taí na féile ar siúl in Áras
Éanna agus iad saor in
aisce, ach toisc easpa spáis,
moltar áit a chur in áirithe
roimh dhul chuig roinnt
dóibh. Cé go bhfuil ‘Scaoil
Amach É’ ar oileán beag ar
chósta thiar na hÉireann, tá
Mary Nally, coimeádaí
(curator) na féile ag súil go
mbeadh rath idirnáisiúnta
ar fhéile 'náisiúnta' ar nós é
seo, ag tabhairt noda go
mbaineann an fhéile le níos
mó ná hInis Oírr amháin,
agus an tír ar fad san
áireamh.

Is as Gaillimh í Mary
Nally, a bhfuil neart tion-
scadal coimeádta (curated)
aici i Nua-Eabhrac, i
Reicivíc, i mBeirlín, i
Londain agus i mBaile Átha
Cliath. 

Le tuilleadh eolais a fháil
faoi ‘Scaoil Amach É’, féach
ar www.dropeverything.net
nó cuardaigh 'Drop Every-
thing' ar Facebook.

Twitter: @scottdebuitleir

Faoin ECCE nó ‘an bhliain
réamhscoile saor in aisce’, tá
gach páiste san aoisghrúpa
oiriúnach i dteideal bliain
amháin saor in aisce i seirbhís
réamhscoile nó i gcreis.
Tugann an clár CCS deis do
thuismitheoirí atá ag fáil
íocaíochtaí leasa shóisialaigh
agus / nó a bhfuil cárta leighis
acu táille níos ísle a íoc ar
sheirbhísí cúram leanaí pobail
atá páirteach sa chlár seo.
Tugann an clár CETS deis do
thuismitheoirí atá ag freastal
ar chúrsaí oiliúna áirithe de
chuid an Choiste Gair-
moideachas ráta cúram leanaí
a fháil chomh saor le €5 sa
tseachtain ó Mheán Fómhair
2012.    

Tá tuilleadh eolais faoi na
cláir seo nó faoin gcruinniú
eolais ar fáil ó 091 752039 nó
ag
www.galwaychildcare.com. 

Cúrsa
Cabhrach i
bhFéinmharú
BEIDH Cúrsa ASIST (Applied
Suicide Intervention Skills
Training) ar siúl in Óstán na
Páirce sa Spidéal ar an 28 agus
29 Bealtaine. 

Is cúrsa garchabhrach i
bhféinmharú atá anseo agus
tugann sé léirmheas do na
rannpháirtithe ar shaol an
duine a bheadh i mbaol lámh
a chuir ina bhás féin ionas gur
féidir leo cabhair a thabhairt
dóibh. 

Tá Feidhmeannach na
Seirbhíse Sláinte ag maoiniú
an chúrsa agus ní bheidh aon
táille ag baint leis. Is féidir le
héinne os cionn 18 mbliain
d’aois freastal air. 

Tá Óige na Gaeltachta ag
eagrú an chúrsa sa Spidéal
agus cuirfear sólaistí agus lón
ar fáil do na rannpháirtithe. 

Má tá spéis agat ann, téigh i
dteagmháil le Joanne Ní
Fhlatharta in Óige na
Gaeltachta ar joanne@onag.ie
nó 091 506014.

Cruinniú
Turasóireachta
BEIDH cruinniú turasóireach-
ta ar siúl i Seanscoil Sailearna
in Indreabhán anocht ag 7in le
plé a dhéanamh faoi
thurasóireacht an cheantair.

Tá muintir na háite ag iar-
raidh plean turasóireachta a
chur le chéile agus tá
smaointe agus daoine ag
teastáil chun é sin a
dhéanamh. 

Tá fáilte roimh éinne atá ag
iarraidh an ceantar ó Ros an
Mhíl go dtí na Forbacha a fhor-
bairt ó thaobh turasóireachta
de, lucht bád, mná tí, lucht
tithe ósta agus éinne eile a
bhfuil suim acu san obair seo.  

90 post i
Longfort ‘slán’
Colm Ó Broin

TÁ 90 post sa chomhlacht
lóistíochta, Flancare Distribu-
tion, i Longfort slán tar éis
infheistíochta nua. Chean-
naigh Total Produce, comh-
lacht idirnáisiúnta glasraí agus
torthaí, 50% de Flancare, atá
lonnaithe i mBaile Longfoirt
agus i gCluain Meala. Tá 200
duine fostaithe ag Flancare, 90
acu sin i Longfort. Bhí baol
ann go gcaillfí na poist nuair a
ceapadh Price Water House
Coopers mar leachtaitheoirí
sealadacha ar an gcomhlachta

LAIGHIN
NUACHT

Seoltar scéalta chuig:
nuacht@gaelsceal.ie

Droichead Átha ag lorg
aitheantais mar ‘chathair’

Colm Ó Broin

BEIDH grúpa ag bualadh
leis an Aire Chomhshaol
an mhí seo mar chuid
d’fheachtas chun aithean-
tas a fháil do Dhroichead
Átha mar chathair.

Dar leis an ngrúpa, ba
cheart an t-aitheantas a
bhronnadh ar an mbaile de
bharr an ardaithe atá
tagtha ar an daonra le
tamall anuas.

Léirigh torthaí ó
Dhaonáireamh 2011 gurb é
Droichead Átha an baile is
mó sa Phoblacht. Tá
38,578 ag cur fúthu ann,
sin méadú 10% ó 2006.

Tá cúig cathair oifigiúil
sa Phoblacht; Baile Átha
Cliath, Corcaigh, Gaillimh,
Luimneach agus Port
Láirge. Is é Port Láirge an
chathair is lú sna 26 con-
tae, le 51,519 duine ag cur
fúthu ann. Léirigh an
Daonáireamh go raibh
37,816 duine ina gcónaí i
nDún Dealgan.

Beidh toscaireacht ón
ngrúpa Drogheda City Sta-
tus ag bualadh leis an Aire
Comhshaoil, Phil Hogan ag

deireadh na míosa. Dar
leo, léiríonn an
Daonáireamh go bhfuil
78,581 ina gcónaí sa bhaile
agus sa cheantar máguaird
agus go gcabhródh
aitheantas mar chathair
leis an turasóireacht.

D’eagraigh an Teachta
Dála áitiúil agus Aire Stáit,
Fergus O’Dowd, an cruin-
niú le Hogan.

“Teastaíonn ó mhuintir
Dhroichead Átha go
mbeadh aitheantas acu
mar chathair agus chuir-
feadh sé leis an meas atá
ag an bpobal ar an mbaile,”
ar seisean le Gaelscéal. “
Tá i bhfad níos mó daoine
ina gcónaí ann ná i
cathracha eile ar nós Chill
Chainnigh. Mar aon leis
sin, tá níos mó daoine
anseo ná mar atá i gcon-
taetha ar nós an Longfoirt
nó Liatroim agus tá
comhairle contae iomlán
acu.”

Níl an tAire O’Dowd cin-
nte áfach an gcuirfí le
cumhachtaí Chomhairle
Buirge Dhroichead Átha dá
mbronnfaí stádas cathrach
air.

Ba cheart aitheantas a thabhairt do Dhroichead Átha mar
chathair dar le grúpaí áitiúla. GRIANGHRAF: LEON FARRELL PHOTOCALL IRELAND.

Iarratais á lorg do
scéim chónaithe TCD
Colm Ó Broin

TÁ Oifig na Gaeilge in TCD
ag glacadh le hiarratais i
láthair na huaire ar Scéim
Chónaithe Dhartraí do
mhic léinn a bheidh ag
teacht go dtí an ollscoil in
2012/2013. 

Tá 12 áit á dtairiscint agus
tabharfar tús aite d'iarratais
a fhaightear in Oifig na
Gaeilge roimh an Déar-
daoin 31 Bealtaine. 

Beidh ar na mic léinn féin
íoc as an lóistín ach beidh
deontas €1,000 ar fáil do
scoláirí a chomhlíonann
roinnt coinníollacha, ina
measc, an Ghaeilge a lab-
hairt ina saol laethúil san
árasán ina bhfuil siad agus
páirt ghníomhach a ghla-
cadh in imeachtaí Gaeilge
an Choláiste agus i saol an
Choláiste i gcoitinne. 

Beidh ar na mic léinn
foirm a shíniú roimh ré ag
dearbhú go gcomhlíon-
faidh siad coinníollacha na
scéime agus tuairiscí a
thabhairt ag deireadh an
chéad théarma agus an
dara téarma d’Oifigeach
Gaeilge an Choláiste ar na
slite inar chomhlíon siad na
gealltanais.

Sa chás nach mbeidh na
coinníollacha á gcomhlíon-
adh ag na mic léinn, beidh

sé de cheart ag an gCoiste a
mballraíocht sa scéim a
scor.

“Eagraíonn na mic léinn
a bhíonn sna scéimeanna
neart imeachtaí Gaeilge ar
nós céilithe, turais, ciorcail
chomhrá, tóraíocht taisce
agus scóráil sciobtha,” arsa

Aonghus Dwane, Oifigeach
Gaeilge na hOllscoile. 

“Tugann siad cuairt ar an
Oireachtas gach bliain.
Bíonn siad páirteach in
imeachtaí Éigse na
Tríonóide agus i seachtain
Gaeilge an Choláiste. Bíonn
réimse leathan cúrsaí á

leanúint ag mic léinn na
scéimeanna, ó leigheas go
dlí agus ón fhealsúnacht go
Gaeilge. Tagann siad ó gach
cearn den tír, Tuaisceart
Éireann san áireamh.”

Tá tuilleadh eolais ar fáil
faoin scéim ag
www.tcd.ie/gaeloifig.

an mhí seo caite. Tá urraíocht
shuntasach tugtha ag an
gcomhlacht do Chumann Peile
Bhaile Longfoirt, foireann a
imríonn ar Pháirc Flancare.

Comhlacht láidir is ea Total
Produce a bhfuil 90 ionad acu i
19 tír ar leith. 

“Tá muid ag súil go ndaing-
neoidh an idirbheartaíocht seo
fostaíocht don 200 duine in
Flancare Distribution agus go
gcinnteoidh sé go leanfar den
tseirbhís ar ardchaighdeán do
chustaiméirí,” arsa urlabhraí
Total Produce. 

Tá 90 duine fostaithe in ionad Flancare i mBaile Longfoirt.

Colm Mac Gearailt, Tiarnán Ó Caithín agus Caitríona Ní Mhaolchathaigh ó Scéim Chónaithe
TCD ag baint sult as Éigse na Tríonóide i mbliana.

Treabhadh le 
€36m a chruthú  
do Loch Garman
Colm Ó Broin

CRUTHÓIDH an Comórtas Náisiúnta Treabhdóireachta
€36 milliún don gheilleagar i Loch Garman i mbliana
de réir staidéir ó Choláiste na hOllscoile, Baile Átha
Cliath.

Beidh an comórtas ar siúl sa Seanros, atá suite 10km
ó Ros Mhic Thriúin, ar 25-27 Meán Fómhair.

Eisíodh an staidéar ag Cruinniú Chinnbhliana an
Chomórtais le déanaí. De réir na taighde, caithfidh
daoine a bheidh ag freastal ar an imeacht suas le €36.5
milliún. Rachaidh thart ar €6.6 milliún den mhéid sin
go dtí an Státchiste. Dúradh sa Staidéar Tionchar Eac-
namaíochta a réitigh UCD gur cuairteoirí a bheas in
80% de na daoine a bheas i láthair ag an gcomórtas. Is
fir 63% de na daoine a théann chuig an gcomórtas tre-
abhdóireachta.

Tá na heagraithe ag súil go bhfreastalóidh 180,000
duine san iomlán ar an imeacht.

Dúirt Bainisteoir Forbartha an Chomórtais, Anna
May McHugh, go raibh a fhios acu gur spreagadh don
gheilleagar áitiúil a bhí san imeacht ach nach raibh a
fhios acu go baileach cé chomh mór is a bhí sé go
ndearna UCD an taighde.Cruthóidh an Comórtas Náisiúnta Treabhdóireachta €36.5m don gheilleagar i Loch Garman dar le taighde a rinne UCD. GRIANGHRAF: EAMONN FARRELL/PHOTOCALL IRELAND.

Thar ceann Aisteoirí an Lóchrainn, Ceatharlach, ghlac an
léiritheoir, Conn Ó Cróinín le Gradam Foirne ó Aire Stáit na
Gaeltachta, Donnchadh Mac Fhionnlaoich, T.D. ag an Fhéile
Náisiúnta Drámaíochta sna Dúnaibh i dTír Chonaill ag an
deireadh seachtaine. PIC: SEÁN Ó MÓONAIGH.

Scéalta Chorca 
Dhuibhne 
Breandán Mac Gearailt 

Siompóisiam
Fhéile na 
Bealtaine
”DÁ ngearrfaí cáin 10% ar lucht rach-
mais na tíre bheadh fadhb  na bhfi-
acha réitithe,” arsa an TD Joe Higgins,
ag Siompóisiam Fhéile na Bealtaine
in Ionad an Bhlascaoid Mhóir ar
maidin Dé Luain. Bhíodar ag plé an
Rúin, ‘An bhfuil ar ár gcumas ár bhfi-
acha a dhíol’. “Gheall an Rialtas atá
againn go mbeadh mórathruithe á
gcur i gcrích acu,” arsa Joe, “ach is é
polasaí Fhianna Fáil agus seans, níos
measa atá againn,” ar sé. Bhí sé an-
diomúch le ‘iompar frith-phobail
pháirtí An Lucht Oibre’. Ag tagairt
don Reifreann, dar le Joe gur
dúmhál[ blackmail] atá i gceist agus
ná fuil san daonlathach, ná cóir. 

“Dá mhéid daoine a chuireann le
chéile is ea is féidir cabhrú leo lucht
morgáistí go bhfuil fadhbanna acu,”,
arsa an fear dlí David Hall, duine de
bhunaitheoirí na heagraíochta, ’New
Beginning’. 

Mheas Elaine Byrne ó Choláiste na
Tríonóide, go bhfuil fadhb mhór féin-
mharaithe sa tír le tamall beag de
bhlianta go mór mór fén dtuath.
Caithfear na beartais bheaga mar
imirt peile dod pharóiste, imirt chár-
taí agus a leithéidí a bhrú ar aghaidh
le misneach a chruthú sa pobail agus i
ndaoine a mheasann go bhfuil siad
fágtha ar an imeall. 

Dar leis an Iriseoir Harry McGee ón
Irish Times go bhfuil fadhb ann agus
gur deacair a theacht ar aon duine, ná
beartas, go bhfuil réiteacht inchreidte
na faidhbe acu. De thoradh athruithe
rialtais ar fuaid na hEorpa go mór
mhór sa bhFrainc tá sé deacair aon
tuar a thabhairt fén dtodhchaí, ná fiú
fén reifreann, dar leis.

Scoir an cruinniú nuair a thárla
argóint leadránach idir Joe Higgins
agus duine sa lucht éisteachta fé
Cháin Chorparáideach. 

Bhí Ionad an Bhlascaoid Mhóir lán
go doras agus ba dhaoine a bhí sa
cheantar don ndeireadh seachtaine,
is dócha don bhFéile, 70% dóibh siúd
a bhí i láthair.

Diarmaid Ó 
Donnchadha
ar Lár
CUIREADH i gcré na cille i nDún
Chaoin inné, Dé Máirt, an scríbhneoir,
léachtóir agus saineolaí Gaeilge, Diar-
maid Ó Donnchadha. Bhí 82 bliain slá-
naithe aige. Bhí Diarmaid, ar Luim-
níoch ó dhúchas é, agus a chuid ag cur
fúthu le blianta i nDún Chaoin mar a
raibh áiseanna múinte Gaeilge agus
Bialann, An Portán, acu. Is mó duine a
dúirt ná raibh a shárú sa tír mar
mhúinteoir dianchúrsa Gaeilge. ”Ní
fhaca a leithéid riamh,” arsa Séamus Ó
Coileáin ó Thobar Phádraig.  “Mhúin-
feadh sé Gaeilge do chloch”. Maireann
a bhean chéile Áine, beirt mhac,

Rónán agus Fiachra agus iníon, Órla.

Ríomhaireacht 
ar na Cluainte 
CHUIR Siobhán Nic Uidhir, saineolaí
ríomhaireachta in iúl an tseachtain
seo go raibh socraithe réitithe aici le
hOllscoil Chorcaí le gearrchúrsa
ríomhaireachta a reáchtáil i nDún
Chíobháin ar na Cluainte i bParóiste
an Fhirtéaraigh go luath. “Beidh caoi
ag daoine ón gceantar cur lena
scileanna ríomhaireachta,”, arsa Siob-
hán. An mbeidh a thuilleadh.? “N’f-
headar fós,”, ar sí, “ach d’fhéadfadh go
mbeadh, ach an beart láithreach an
beart, caithfidh an rath a bheith ar an
gcúrsa atá meáite ar dtúis.”

MUMHAIN
NUACHT

Seoltar scéalta chuig:
nuacht@gaelsceal.ie

Harry McGee : 'tá fadhb ann gur deacair a theacht ar aon duine, ná beartas,
go bhfuil réiteacht inchreidte na faidhbe acu'

An Daingean

Féile na Bealtaine ar Fheabhas
Breandán Mac Gearailt 

IS í tuairim na coitiantachta go
raibh Féile na Bealtaine ar fheabhas
arís i mbliana. Ó thráthnóna Déar-
daoin go tráthnóna Dé Luain seo
caite bhí nócha ócáid ann a bhféad-
fadh duine freastal orthu. 

Gan amhras, fiú is dá  mba gob-
adán tú agus a bheith sa tsiúl ó
dhubh dubh ní bheadh a leath
tugtha leat agat. Is dócha gurb é an
rogha mór a bhíonn ann a chuire-
ann ar chumas daoine freastal ar
imeachtaí a thaitníonn leo. Ba léir
gur tháinig na sluaite ó chian agus
ó chóngar don bhféile. Mar sin bhí
féasta ag scata.  Is i Halla na
Feothanaí a bhí an banna ceoil
‘Dervish’ ag seinnt agus bhíodar
spleodrach binn, agus ardche-
olmhar. 

Tá an banna beagnach trí bliana
fichead ar an mbóthar agus tá a n-
amhránaí, Cathy Jordan, leo le bli-
ain agus fiche. Is ó dheisceart
Shligigh a bhformhór agus ón
Scramóg treasna na teorann i Ros
Comán do Chathy. Thugadar cuairt
ar Coláiste Pobail Chorca Dhuibhne
sa Daingean  ar an Aoine agus
sheinneadar ar feadh leathuair a
chloig ann. Chan Cathy dhá
amhrán as Gaolainn. Bhí duaisean-
na á mbronnadh ar mhic léinn a
chruthaigh go maith in abhair
áirithe mar ‘blogáil’. Bhí luach
€1,200 do dhuaiseanna i gceist.
Dúirt Máire Uí Shíthigh, ó
Oidhreacht Chorca Dhuibhne, gur
ceann dos na beartais atá i gceist go
mbeadh daoine óga ós na Gaeltach-
taí éagsúla ‘ag blogáil’ dá chéile as
Gaolainn. 

Sa Díseart sa Daingean  ar an
Aoine, bhí an séipéal lán go slait le
sólás a bhaint as ‘Vanbrugh Quar-
tet’  RTE. Thíos staighre sa Díseart,
bhí Donie Ó Súilleabháin, an t-
iarpheileadoir Sinsir le Ciarraí, agus
an chéad fhear a thuill gradam réalt
i gCiarraí ag caint. Bhí mórán fíor
shuimiúil le rá ag an Súilleabhá-
nach tar éis do stair CLG ó thús a
ríomh go héifeachtach don lucht
éisteachta. Dar leis go raibh

‘airgead’ agus ‘aithris’ ag milleadh
CLG agus go bhfuil siad ‘ar imeall
pholl an amhrais anois’. Ní róshás-
ta atá sé le leis “an dream a
thugann an GPA orthu féin”. Tá
daoine lánaimseartha ag obair
dóibh nuair ba cheart gur iad na
boird chontae a bheadh i mbun
cúrsaí mar sin, mheas sé. “Mar
bharr ar an aithis, níl focal Gaeilge
le feiscint in aon chuid dá rialacha
ná dá gcur i láthair. Cá bhfágann
san CLG”, ar sé. “Is onóir é imirt
dod chlub, dod pharóiste nó dod
chontae,” ar sé. “Cinnte ‘is ceart
costais taistil, árachas agus
cóiríocht a bheith i gceist, rud atá,
ach fág mar sin é. 

“Ciarraí, Corcaigh, Gaillimh nó
Baile Átha Cliath, mar shamplaí, a
bhuaigh an chluiche ach anois is
iad na bainisteoirí, atá á ndíol gan
amhras, na laochra. Tá na nithe mí-
ámharacha seo ar bun agus na
húdaráis i mbaol mór dul ar strae,”
dar leis. Cháin sé ‘síor-chaitheamh

na peile’ ó dhuine go duine nuair
ba cheart gurb í an bhróig a
d’úsáidfí. ‘Tá cluiche fíorthait-
neamhach á lot de réir a chéile ag
míthuiscintí,” dar leis. Mheas sé
nach gá “turnover” a úsáid ach a rá
gur chaill duine an liathróid, nó cén
fáth go mbeadh taca fén liathróid
nuair a buailtear amach ón gcúl í
agus cén fáth gur beagán airde ata
ar chomórtas na Sraithe? “Conas a
bhraithfeá tar éis taisteal cúpla
céad míle slí agus é le tuiscint ná
raibh an fhoireann iomlán  dáiríre
fén gcluiche,”, a cheistigh sé? An
tsíor-bhaoth aithrise agus  an tsaint
chun airgid na príomhnaimhde atá
ag CLG dar le Donie. Bhí formhór
dá raibh i láthair ar aon fhocal leis
an Súilleabhánach. 

Bhí laoch eile i láthair, Pádraig Ó
Grífin ó Lios Póil a chuaigh go
Londain Shasana sa bhliain 1962. Tá
stair CLG Londain scríte ag Pádraig
agus é ráite faoi go bhfuil sé ar fhe-
abhas. Dúirt Pádraig liom go bhfuil

stair chumann Lios Póil beagnach
críochnaithe aige. Bhí sé an-cháin-
teach ar nuachtáin Shasana, thall
agus anso, a léiríonn dar leis go
bhfuil an chloch sa mhuinchille acu
i gcónaí ó bunaíodh CLG. “Tá an
pheil agus an iomáint láidir sa
Bhreatain,” arsa Pádraig, ‘ach níl
aon halla rince Gaelach i Londain fé
láthair’. Tugadh ard-mholadh do
Phádraig agus do Dhonie Ó Súil-
leabháin. 

Bhí tigh tábhairne Bhric pló-
daithe agus gan slí isteach ag go leor
daoine oíche Dé Sathairn. Ba
chuairteoirí Féile dhá thrian dá
raibh ann. Is é an rinceoir agus an t-
amhránaí Tura Arurura, ón tSiom-
báib a bhí i mbun taispeántais rincí
éagsúla, sean- nós go príomha agus
i mbun amhránaíochta. Bhí Victoria
Breathnach an rinceoir óg sean-nóis
áitiúil ar a triail ina theannta. Dhein
sé a chúram tré mheán na Gaeilge.
“Sin dea-shampla dúinne atá tach-
taithe ag iarsmaí an iar-
choilíneachais,” arsa fear óg ó Chor-
caigh. Mura bhfuair Tura agus
Victoria bualadh bos ní lá fós é. Bhí
oiread taispeántas ealaíona ann gur
dhóigh leat gur sa Louvre a bhís.
Bhí cuid dos na saothair ar ard-
chaighdeán. Bhí taispeántais do shé
ghearrscannán réitithe ag an bhfile
Maria Ní Mhurchú. Bhí filí ag baint
na gcos dá chéile agus bhí ceoltóirí
ag baint raithineacht as fraitheacha
cibé ann nó as iad. Bhí cúrsa Gaeilge
agus siúlóide ann, rothaíocht 110 m
do lucht fuinnimh agus fuadair,
scéalaíocht, paráid mhór, imeachtaí
éagsúla do leanaí, drámaí, amhrá-
naithe mar ghrúpa ó Phoblacht na
Seice a chas amhráin agus iomainn
dhiaga, bheinn ag caint go maidin.
Chuir ionadaí ó Fháilte Éireann, a
labhair roinnt réasúnta Gaeilge, in
iúl go mbionn 11,000 Féile in Éirinn
idir bheag agus mhór gach bliain.
Dúirt Cathaoirleach na Féile, an Dr
Peadar Ó Fionnáin, linn an tseach-
tain seo caite go raibh ciorrú mór ar
chúrsaí airgid ach go raibh dícheall,
díograis agus misneach breise
tagtha ina áit. Is léir go raibh a lámh
ar chuisle na Féile ag an ndochtúir.

Fearg Feirme
NÍ hionadh gur beag canráin atá le
clos ó fheirmeoirí fé phraghas stoic
agus caoire na laethanta seo. I mar-
glann an Daingin ar an Satharn seo
caite ceannaíodh gamhain cúpla
seachtain ar €495 . Cinnte tá siad ag
cnáimhseán fé chostaisí  ‘damanta’
mar a deirid, atá ar leasú tacair talún
agus mine. 

Tá cuid de bhaill Chumann
Feirmeoirí na hÉireann anso [CFE]
‘ardbhailithe’ do  bheartas na hea-
graíochta treoir a thabhairt ar chonas
a chaithfidh siad a vóta sa reifreann
seo chugainn. “Ba cheart go mbeadh
baill na heagraíochta tar éis é seo a
bheith pléite aontaithe acu sula
mbeadh treoracha gan iarraidh
neamhdhaonlathacha á dtabhairt ag
lucht Ceannais CFE,” arsa an
feirmeoir, Pat Ó Scanláin, ón
Leitriúch. Tá dar leis, an iomarca
daoine agus eagraíochtaí ‘ag éirí, ró-
thiarnúil’, agus ag déanamh beag do

thuairimí bhaill a n-eagraíochtaí.
“Táimíd bréan ag treoracha gan iar-
raidh,” arsa an Scanlánach.

Feabhas le cur ar
Bhóthar go dtí an
Daingean  
TÁ €68m áirithe, deirtear i gciorclán,
le feabhas a chur ar an triocha míle
de bhóthar an N86, ón nDaingean go
Trá Lí. Tá lána rothaíochta i gceist
agus deireadh á chur leis na coir sa
bhóthar mar na ‘cruite capall’ agus
na ‘bioráin lúbacha’. Measann  lucht
scríte na cáipéise go bhfágfar
feirmeacha roinnte agus
turasóireacht millte. Cibé ar domhan
é, tá an feachtas tosnaithe agus
daoine áirithe broidiúla ag bailiú
síniúchán agus seoltaí leis an
‘neamh mheabhair seo a stop’ mar a
deir siad.. 

Contae an Chláir

Ceardlann le 
Scríbhneoirí Gaeilge 

Katie McGreal

BEIDH Ceardlann Scríbh-
neoireachta Gaeilge ar siúl mar
chuid de Thionól na Mumhan i
Sionnainn i gCo. an Chláir ón
Aoine, 8 Meitheamh, go dtí an
Domhnach, 10 Meitheamh. 

Stiúróidh an gearrscéalaí agus
an t-úrscéalaí, Mícheál Ó Ruairc,
an cheardlann agus beidh an file
agus an foilsitheoir, Pádraig Ó
Snodaigh, agus eagarthóir na
hirise FEASTA, Pádraig Mac
Fhearghusa, i láthair freisin. 

Beidh sé ar siúl ó 6in go dtí

7.30in ar an Aoine, ó 9.45rn go dtí
11.30rn ar an Satharn agus ó 11rn
go dtí 1in ar an Domhnach. Is
féidir leis na rannpháirtithe páirt a
ghlacadh in imeachtaí na ceard-
lainne ag amanna eile le linn an
deireadh seachtaine.  

Níl spás ann ach do naonúr,
áfach, mar sin má tá spéis agat
ann, téigh i dteagmháil le
feasta@eircom.net roimh 1
Meitheamh. Cuirfidh Scríbhneoirí
Gaeilge Chiarraí an cheardlann ar
siúl. Tá tuilleadh eolais ar fáil ó
Phádraig Mac Fhearghusa ar 087
2901154. 

Pádraig Mac Fhearghusa [PIC : DOMNICK WALSH/EYE FOCUS]

Tír Eoghain

Aitheantas do
Ghaelscoil
Eoghain ar an
gCorr Chríochach 
Colm Ó Broin

TÁ fáilte curtha ag Comhairle na
Gaelscolaíochta roimh chinneadh
Aire Oideachais an Tuaiscirt,  John
O’Dowd, bunscoil lánGhaeilge nua a
cheadú ar an Chorr Chríochach i dTír
Eoghain.

D’eascair Gaelscoil Eoghain ó
Naíscoil Eoghain a bunaíodh sa
bhaile in 2008.

Rinne Príomhfheidhmeannach na
Comhairle, Dr Micheál Ó Duibh,
comhghairdeas le Gaelscoil Éanna i
nGleann Ghormlaithe i gContae
Aontroma a bheas ag oscailt foirgn-
imh nua go luath.

Le ceadú maoinithe ón Roinn

Oideachais do Ghaelscoil Eoghain
agus le hoscailt Ghaelscoil Éanna,
dar leis an Dr Ó Duibh, go bhfuil
muinín an phobail sa ghaelsco-
laíocht ag fás.  

“Ní gan dua a bhunaítear soláthar
gaelscolaíochta, is ceannródaithe
iad na tuismitheoirí seo, ag glacadh
céimeanna stairiúla lena chinntiú go
mbeidh teacht feasta ag daoine óga
ar an Chorr Chríochach agus i
nGleann Ghormlaithe ar an
ghaelscolaíocht. 

“Molaim an obair atá ar siúl ar an
Chorr Chríochach agus i nGleann
Ghormlaithe agus beidh Comhairle
na Gaelscolaíochta ag dúil go mór le
bheith ag leanúint leis an tacaíocht a
chuireann muid ar fáil do phobal na
gaelscolaíochta atá ann agus daofa
siúd ar mian leo gaelscoil a bhunú
ina gceantair féin,” ar seisean.

“Tá súil agam, mar sin, go n-aith-
neoidh an tAire Oideachais
dúthracht an phobail ghaelsco-
laíochta agus go n-amharcfaidh sé
go fabhrach ar na moltaí forbartha
do bhunscoileanna úra i nDún

Geimhin agus i gCill Chaoil, mar aon
leis an mholadh forbartha do
sholáthar meánscoile i Machaire
Ratha agus go gceadófar maoiniú
agus aitheantas daofa,” ar seisean.

ULAIDH
NUACHT

Seoltar scéalta chuig:
nuacht@gaelsceal.ie

Muineachán

Seirbhís Beartaithe do Ghluaisrothaithe caillte 
Anton Mac Cába

TÁ Gaeilgeoir aitheanta ar an
choiste a bheidh atá ag eagrú an
10ú searmanas ‘Gone but not for-
gotten’ Dé hAoine i gCluain Eois. 

Déanfaidh an searmanas
comóradh ar ghluaisrothaithe a
maraíodh thar na mblianta. Beidh
an searmanas in Eaglais an Chroí
Naofa ar an bhaile ag a hocht sa
tráthnóna. 

Tá Brian Mac Uaid as Lios
Darach ar an choiste ‘Gone but
not forgotten’. Dúirt Mac Uaid go
raibh an oíche Aoine iontach táb-
hachtach ag daoine a chaill
buachaill nó cailín i dtimpiste
bóthair. “Aithníonn teaghlach cé
chomh cóngarach agus atá sé don
duine a fuair bás,” arsa Mac Uaid.
“Rud dearfach atá ann do na
teaghlaigh.”

Seirbhís idirchreidmheach a
bheidh ann. Níl Gaeilge ar bith le

bheith mar chuid dhe, go dtí seo.
Níor rud sin a tháinig suas go dtí
seo.

Dúirt Mac Uaid go raibh aithne
aige ar ghluaisrothaithe le

Gaeilge. Bhí, dar leis, seans ann go
raibh níos mó ann. “Nuair a
bhuaileann tú le biker eile, ní
smaointíonn tú ar Ghaeilge a lab-
hairt,” ar seisean.

Brian Mac Uaid

Stiúrthóir Aerfort Dhún
na nGall éirithe as 
Anton Mac Cába

TÁ Brian O’Neill éirithe as a
phost mar stiúrthóir ar Aerfort
Idirnáisiúnta Dhún na nGall, an
dara stiúrthóir a d’éirigh as oifig
sa chomhlacht sin i mbliana.

Níos luaithe i mbliana, d’éirigh
an fear gnó Patrick Forker as an
bhord. Is de bhunadh na Rosann
é Forker, a bhfuil seoladh aige i
Sutton Coldfield, Sasana. Tá Fork-
er ina stiúrthóir ar chomhlachtaí
tógála in Éirinn agus sa
Bhreatain.

Glacadh leis go raibh O’Neill ag

gníomhú thar cheann mhuintir
Forker agus é ar an bhord. Tá seo-
ladh ag O’Neill i nDail-Righ i Sior-
rachd Inbhir Àir na hAlban. Is
céimí le dlí é an Niallach, MBA
aige, agus é ina stiúrthóir ar thrí
comhlacht sa Ríocht Aontaithe. 

Bhí coimhlint le blianta faoi
úinéireacht talún idir an tAerfort
agus Tógáil Dhún na nGall, comh-
lacht de chuid muintir Forker – ar
thaobh amháin – agus grásaeirí fá
Carraig na Finne. Bhí an tAerfort
sásta a theacht ar shocrú leis na
grásaeirí, beart nach raibh muin-
tir Forker sásta leis. 

Seán Ó Dochartaigh agus an Gradam
Foirne a ghlac sé thar ceann Aisteoirí
Mhíobhaigh, Na Dúnaibh, Dún na
nGall ag an Fhéile Náisiúnta Drá-
maíochta sna Dúnaibh i dTír
Chonaill ag an deireadh seachtaine.
PIC: SEÁN Ó MÓONAIGH

Mianach Óir le
cúiteamh a íoc
Anton Mac Cába

D’ORDAIGH Ombudsman an Tuais-
cirt don tSeirbhís Phleanála
cúiteamh £30,000 (€37,190) a dhíol
le háitritheoirí in aice leis an aon
mhianach óir atá sa tír, lonnaithe san
Ómaigh. Chuir an tOmbudsman
‘mal-adiminstration’ i leith na seirb-
híse, as an dóigh ar láimhseáil siad
cúrsaí pleanála ag an mianach.

Is cor eile é seo sa chonspóid faoin
mhianach, atá dhá mhíle siar ó
bhaile na hÓmaí.

Baineann an cúiteamh leis na
céadta mílte tonna carraige a tugadh
chun siúil ón mianach idir 2008 agus
2009. Rinne áitritheoirí gearáin leis
an tSeirbhís Phleanála. Ina ainneoin
sin, thóg sé níos mó ná bliain ar an
tSeirbhís fógra ‘stop’ a sheirbheáil ar
an mhianach.

Tugadh an charraig seo chun siúil
ar bhóithre caola tuaithe. Bhí 800
turas leoraí i gceist, rud a rinne an-
damáiste don dromchla. Bhí sé glan

in éadán an chead pleanála an char-
raig sin a thabhairt chun siúil.
Baineadh úsáid as an charraig i
dtógáil an débhealaigh idir Dún
Geanainn agus Baile Uí Dhálaigh.

Fuair an mianach cead pleanála
sna 90idí i ndiaidh an fhiosrúcháin
phoiblí pleanála ab fhaide dá raibh
riamh ó thuaidh. Tá sé anois istigh ar
chead le mianach faoi thalamh a
fhorbairt. Chomh maith leis an ór,
cuireann an mianach airgead agus
luaidhe ar fáil chomh maith.

Is le comhlacht as  Ceanada,
Galántas Gold Corporation, an
mianach atá san Ómaigh.

Ceiliúradh na
Gaeltachta in
Ard Mhacha
Katie McGreal

BEIDH oíche shiamsaíochta le sean-
chaithe, scéalaithe, ceoltóirí, baird
agus neart eile ar siúl in Ard Mhacha
ar an Satharn seo, 12 Bealtaine i
dTigh Chú Chulainn ag 8.30in. 

Fillfidh Cleamairí Ard Mhacha ar a
gceantar dúchais don oíche, i ndi-
aidh roinnt turas ar fhéilte i
Meiriceá, in Oirthear na hEorpa agus
sna críocha Ceilteacha in Cymru
agus in Albain. Beidh neart scéalta
agus craic ann freisin ón seanchaí
áitiúil, Ciarán Ó Maicín as Lios Iomá-
na, chomh maith le ceoltóirí agus
amhránaithe eile a bheidh ann ar an
oíche. 

Le linn na hoíche freisin, bronn-
faidh CAIRDE Teo agus
Comhthionól Ard Mhacha Thiar dhá
scoláireacht ar bheirt óga as Cathair
Ard Mhacha a bheas ag freastal ar
choláiste Gaeltachta i nDún na nGall
i mbliana.. 

Tá saorchead isteach ag an ócáid
agus tá fáilte roimh Ghaeilgeoirí,
foghlaimeoirí agus daoine nach
bhfuil Gaeilge ar bith acu. Beidh
neart eolais ar fáil ansin faoi

choláistí Gaeltachta, scoláireachtaí
agus faoi ranganna Gaeilge in Ard
Mhacha.  

Tá an oíche á eagrú ag CAIRDE Teo
i gcomhar le Comhthionól Ard
Mhacha Thiar agus le Gael-Linn
chun blas de thraidisiúin Ghaeltacht
Dhún na nGall a thabhairt isteach go
hArd Mhacha. 

Deireadh seach-
taine siúlóide
Katie McGreal

EAGRÓIDH an grúpa cnocadóireach-
ta ‘Siúil’ deireadh seachtaine siúlóide
i nGaeltacht Dhún na nGall ar an 26
agus 27 Bealtaine

Cuirfear rogha de shiúlóidí ar fáil
ar an Satharn ag 1in. Dreapfaidh
grúpa amháin an Earagail agus déan-
faidh grúpa eile, siúlóid níos fusa ag
Caiseal na gCorr ag bun na hEara-
gaile.

Stopfaidh siad thar oíche ar an
Bhun Bheag agus freastalófar ar an
Chabaret Craiceáilte an oíche sin.
Beidh Blunderbrau agus neart
ceoltóirí eile ag seinm agus ag casadh
ann. Beidh costas €5 ar an Chabaret
féin. 

Déanfar siúlóid treoraithe an
mhaidin dár gcionn thart ar an Bhun
Bheag agus sna Doirí Beaga, ag tosú
ag 11rn. Beidh blaiseadh de stair agus
de sheanchas an cheantair ar fáil
freisin. 

Beidh costas £30 ar an turas ach
clúdóidh sé sin lóistín agus na
siúlóidí. Mura mbeidh lóistín uait, is
costas £5 a bheidh ar na siúlóidí. 

Imíodh bus ó Ard Mhacha ag
9.30rn, maidin Dé Sathairn, agus
stopfaidh sé in Oileán an Ghuail agus
i mBaile Uí Dhálaigh. Cuirfear
mionbhus ar fáil saor in aisce ach tá
líon teoranta áiteanna ar an bhus. Má
tá spéis agat sa deireadh seachtaine,
téigh i dteagmháil le Seán ar 028 3751
5229 nó sean@cairdeteo.com le háit
a chuir in áirithe. 

ULAIDH
NUACHT

Seoltar scéalta chuig:
nuacht@gaelsceal.ie

Béal Feirste

‘CowParade’ – Seó
Bhaile Mhoireil linn 
Treasa Bhreathnach 

ÓN 16ú go dtí an 18ú den mhí seo
reáchtáilfear seó talmhaíochta
Balmoral i gcroílár Bhéal Feirste,
agus i measc an 3,500 ainmhí agus
80,000 cuairteoir a bheas i láthair,
beidh suas le 200 bó snáithín
gloine (fibreglass) á dtaispeáint.
Seolfar an taispeántas ealaíne
poiblí, ‘CowParade’ ar an 18ú lá ag
an seó talmhaíochta.  

Beidh an 200 bó seo le feiceáil
thar timpeall chathracha Bhéal
Feirste agus Dhoire ó
Mheitheamh go Meán Fómhair na
bliana seo. 

Reáchtáladh an taispeántas
ealaíne poiblí seo in os cionn 75
cathair fud fad an domhain go dtí
seo; Páras, Nua-Eabhrac agus
Londain ina measc. Ní bhíonn an
méid céanna beithígh á dtais-
peáint ag gach ‘CowParade’, agus
meastar, le timpeall 200 bó mar
chuid de ‘CowParade’ Thuaisceart
Éireann, go mbeidh sé seo mar an
taispeántas is mó i stair na
himeachta. 

Is éard atá i gceist ná beithígh
atá déanta as snáithín gloine, agus
iad maisithe ag ealaíontóirí áitiúla
agus á dtaispeáint go poiblí. Bíonn
trí chineáil bó i gceist; bó ina
seasamh, bó ina leasluí (reclin-
ing), agus bó ag féaránach. I ndi-
aidh an taispeántas, déanfar na
mbeithígh á dhíol ag ceant chun
airgead a bhailiú d’eagraíochtaí
carthanacha.  Go dtí seo, tá os
cionn £25 milliún bailithe ag
‘CowParade’ d’eagraíochtaí
carthanacha domhanda. 

Meastar go mbaileofar os cionn
£280,000 i dTuaisceart Éireann de
thoradh ‘CowParade’ a reáchtáil

anseo. Os rud é gur ceant atá i
gceist, bíonn praghas dhifriúil ar
gach bhó.  Go dtí seo, is is bó a
dhear John Rocha in ‘CowParade’
Bhaile Átha Cliath in 2003, a dío-
ladh ar an méid is mó airgead
riamh.  Díoladh an bhó a bhí
maisithe mar mhósáic de chriostal
Phort Láirge, ar phraghas
€100,000. 

I mbliana is iad na hea-
graíochtaí carthanachta, ‘Barnar-
do’s NI’ agus ‘Depaul Ireland’, atá
mar pháirtithe carthanachta do
‘CowParde’ Thuaisceart Éireann. 

Beidh suas le 15 de na beithígh á
maisiú ag eagraíochtaí pobail,
agus é i gceist go mbeifear ag tais-
peáint agus ag cur chun cinn stair
agus oidhreacht na gcathracha.
Tá Comhairle Chathair Bhéal
Feirste agus Comhairle Chathair
Dhoire tar éis infheistíocht de
£35,000 a dhéanamh sa togra. Tá
ILEX ag tabhairt tacaíochta don
togra chomh maith. 

Cuireadh tús leis an taispeántas
ealaíne seo san Eilvéis in 1998.
Meastar go dtí seo go bhfuil na
mbeithígh ealaíonta feicthe ag os
cionn 100,000 duine ar fud an
domhain agus go bhfuil os cionn
5,000 ealaíontóir tar éis páirt a
ghlacadh in ‘CowParade’, idir
ealaíontóirí gairmiúla agus
amaitéaracha. 

Roinnt d’ealaíontóirí cáiliúla na
mbeithígh go dtí seo is ea, Vivi-
enne Westwood agus Radiohead
agus roinnt d’úinéirí cáiliúla na
mbeithíoch go dtí seo, ná Ringo
Starr, agus Elton John. 

Is féidir tuilleadh eolais a fháil
faoin togra seo agus faoi na suímh
inár féidir leat na mbeithígh a fhe-
iceáil ag cowparadeni.comCleamairí Ard Mhacha a ghlacadh ar na mallaibh ag ceiliúradh Lá Bealtaine ar Charraig an tSeabhaic.

Fíona Pasoma, Aisteoirí Mhíobhaigh, a bhain Gradam Aisteoireachta ag Féile
Náisiúnta Drámaíochta 2012 sna Dúnaibh, Tír Chonaill, le hAire Stáit na
Gaeltachta, Donnchadh Mac Fhionnlaoich, T.D. a bhronn an corn uirthi ag
an deireadh seachtaine. PIC: SEÁN Ó MÓONAIGH

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

Ceapadóireacht - Díospóireacht/Óráid Páipéar 2: Ceist 2 - Prós Ainmnithe

• Níl mórán difríochta, i ndáiríre, idir an díospóireacht (óráid) agus an ghnáthaiste.
• Bíodh struchtúr cinnte agat – díreach cosúil le struchtúr na gnáthaiste (oscailt, corp 

agus críoch).
• Foghlaim roinnt nathanna úsáideacha den chineál a bhíonn ag teastáil sa 

ghnáthdhíospóireacht i mBéarla (c.f., na samplaí thíos).

Nathanna Úsáideacha don Díospóireacht/Óráid
• A uachtaráin agus a chomhscoláirí 
• A chairde Gael 
• A dhaoine uaisle 
• A chathaoirligh agus a chairde 
• A phríomhoide agus a mhúinteoirí 
• Beidh mé ag labhairt in aghaidh an rúin 
• Beidh mise ag labhairt ar son an rúin 
• Lucht an fhreasúra 
• Chun an fhírinne a rá
• A mhalairt ar fad atá fíor 
• Ní aontaím libh in aon chor
• Go raibh maith agaibh
• Ráth Dé oraibh 

Díospóireacht Shamplach
Scríobh an Chaint a dhéanfá, i ndíospóireacht scoile, ar son nó in aghaidh an rúin seo a
leanas: “Is é an t-airgead cúis agus máthair gach oilc.”

A chathaoirligh, a mholtóirí agus a lucht éisteachta, ba mhaith liom a rá go bhfuilim glan in
aghaidh an rúin  seo: ‘Is é an t-airgead cúis agus máthair gach oilc.’ Is rún seafóideach é, dar
liom. Cé a deir gurb é an t-airgead cúis agus máthair gach oilc? Táim cinnte de rud amháin, a
dhaoine uaisle. 

Ní duine bocht a chum ná a cheap an rún seafóideach seo. An-seans gur duine saibhir a chum
is a cheap. Ní duine gan dídean nó duine ón Tríú Domhan atá ag  fáil bháis den ghorta a chum ná
a cheap an rún seafóideach seo, a dhaoine uaisle.

Beidh lucht an fhreasúra ag labhairt libh faoi lucht lucht na mbanc, faoi na polaiteoirí cama
agus faoi thorthaí bhinse fiosrúcháin Mhic Mhathúna. Aontaím go huile is go hiomlán gur
daoine santacha, suaracha iad na daoine sin is ba chóir iad go léir a chur isteach i bpríosún gan a
thuilleadh moille. 

B’iad an tsaint agus an dúil sa rachmas a spreag na daoine sin chun an dlí a bhriseadh agus a
gcuid airgid a charnadh ar an gcéad dul síos. 

Tá daoine den chineál sin i ngach tír ar domhan agus cuirimse an milleán ar an gcóras
polaitíochta agus eacnamaíochta a bhí i bhfeidhm in Éirinn le daichéad bliain anuas agus go
háirithe le linn ré an Tíogair Cheiltigh a thug cosaint agus tacaíocht do na caimiléirí seo. 

Tá an-chuid daoine saibhre inár measc a thuill gach uile phingin den saibhreas sin go crua is
go macánta. Íocann siad a gcuid cánacha. 

Caitheann siad an t-airgead go fial, flaithiúil. Tugann siad tacaíocht airgid do na cumainn
charthanachta agus déanann siad a gcuid seirbhísí a thairiscint go deonach ar mhaithe le daoine
bochta anseo in Éirinn agus sa Tríú Domhan. Mar shampla amháin, is duine an-saibhir go deo é
Bono de chuid U2, ach ní duine santach é, ach duine a oibríonn go crua ar mhaithe leis an gcine
daonna i gcoitinne.

Cinnte, is féidir le hairgead daoine a thruailliú. Is féidir le daoine saibhre dochar a dhéanamh
don timpeallacht agus don domhan ina mairimid. Ach ní hionann sin is a rá gurb é an t-airgead
cúis agus máthair gach oilc. Déarfainn go bhfuil a mhalairt ar fad fíor. ’Sé sin gurb í an
bhochtaineacht cúis agus máthair gach oilc. 

Spreagann an bhochtaineacht daoine chun foréigin agus chun an dlí a bhriseadh. Muna
mbeadh an bhochtaineacht ann ní bheadh leath an méid fadhbanna sa tsochaí ina mairimid.

Níl dabht ar bith faoi ach go ndéanann an iomarca airgid agus rachmais dochar do dhaoine
áirithe atá santach agus mímhacánta ó dhúchas, ach ní hionann sin is a rá gur rud olc é an t-
airgead. Táimse den tuairim go gcoinníonn an t-airgead an domhan ‘ag casadh timpeall’, mar a
deirtear. Dá mbeadh go leor airgid ag chuile dhuine, bheimis go léir ar mhuin na muice, im
thuairimse.  Ar an ábhar sin, a dhaoine uaisle, tá súil agam go n-aontaíonn sibh go léir liom nach
é an t-airgead cúis agus máthair gach oilc ach a mhalairt ar fad. Go raibh míle maith agaibh as
éisteacht chaoin chneasta a thabhairt dom.

Cáca Milis: Gearrscannán
Déan plé gairid ar an bhforbairt a dhéantar ar phearsa Catherine agus ar phearsa Paul sa
ghearrscannán Cáca Milis.

Nuair a chuirimid aithne ar Catherine ar dtús bíonn sí istigh sa charr i dteannta a máthar.
Léirítear í mar dhuine cantalach, mífhoighneach, fuarchúiseach ag an bpointe sin. Cé go bhfuil a
máthair ina cláiríneach
agus í ag brath go mór ar a
hiníon, is beag trua atá ag
Catherine di. Nuair a tha-
gann Nóra, an altra, ar an
láthair bailíonn Catherine
léi i dtreo stáisiún na trae-
nach.

Lasann Paul splanc an
oilc inti. Léirítear dúinn sa
chaidreamh idir í féin agus
Paul gur duine mailíseach,
cruálach, díoltasach í.
Cuireann sí roimpi dochar
a dhéanamh do Paul agus
baineann sí pléisiúr as é a
chrá agus a chéasadh (agus as é a chur chun báis freisin). Ag deireadh an scannáin tuigtear dúinn
gur síceapatach críochnaithe í.

Mar sin, déantar an-fhorbairt ar phearsa Catherine ó thus deireadh an scannáin seo. Ag an tús
feictear dúinn gur bean mhífhoighneach, fhuarchúiseach í ach ag deireadh an scannáin tuigtear
duinn go bhfuil sí mailíseach, cruálach agus go bhféadfadh go bhfuil sí as a meabhair glan.

Is dall é Paul. Fear séimh, cneasta, gealgháireach, muiníneach é. Is é an locht is mó atá ann ná
go bhfuil sé an-chainteach agus go gceapann sé gur mealltóir ban é. Níl an tsláinte go maith aige.
Úsáideann sé analóir mar go bhfuil asma air.  Nuair a bhuaileann sé le Catherine cuireann sé ion-
taoibh inti. Ní fheiceann sé aon dochar inti. Déantar forbairt ar a phearsa sa mhéad is go
dtuigimid ag deireadh an scannáin na fadhbanna a bhíonn le sárú ag easláin i saol an lae inniu.
Os rud é gur duine saonta, muiníneach a bhí ann, d’fhulaing sé dá bharr agus maraíodh é sa
phróiseas.

Is duine an-saibhir go deo é Bono de chuid U2

An tEarrach
Thiar: Máirtín Ó
Direáin
Déan cur síos ar dhá
cheann de na teicníochtaí
fileata a úsáideann an file
sa dán seo.

(i) Dathanna agus
fuaimeanna

Is geall le tírphictiúr daite
é an dán seo. Cuireann an
file sraith de cheithre
phictiúr os ár gcomhair sa
dán, gach ceann acu níos
deise ná a chéile.
Sa chéad véarsa is fuaim-
phictiúr a chuirtear os ár
gcomhair. Feicimid go bhfuil fear ag rómhar sa ghort. Nuair a théann an chré úr greamaithe sa
spád bíonn air an chré a ghlanadh den spád le cloch. Déanann sé seo fuaim agus is binn leis an
bhfile an fhuaim chéanna:

Fear ag glanadh cré
De ghimseán spáide
Sa gciúineas shéimh . . .
Binn an fhuaim . . .

I véarsa a dó dírítear ár n-aird ar na dathanna. Tá codarsnacht idir dheirge na feamainne agus
bháine an chladaigh ach is dathanna iad a thaitin go mór leis an bhfile agus a théann i bhfeidhm
ar an léitheoir:

Is an fheamainn dhearg
Ag lonrú
I dtaitneamh gréine
Ar dhuirling bháin . . .

I véarsa a trí feicimid go bhfuil na mná ar an trá ag baint feamainne. Níl fuaim ar bith le cloisteáil
agus tá sé chomh síochánta sin go bhfeicimid scáileanna na mban sna locháin uisce ar an trá:

Mná i locháin
In íochtar diaidh-thrá,
A gcótaí craptha,
Scáilí thíos thíos fúthu . . .

I véarsa a ceathair tá na fuaimeanna agus na dathanna measctha. Pictiúr den bhfarraige um
thráthnóna atá ann agus tá na hiascairí ag teacht chun cladaigh lena ngabháil éisc. Níl le clos ach
fuaim na maidí rámha:

Toll-bhuillí fanna
Ag maidí rámha . . .

Tráthnóna aoibhinn earraigh atá ann agus tá an ghrian ag dul faoi. Tá dath an óir ar an bhfarraige
faoi sholas na gréine:

Currach lán d’éisc
Ag teacht chun cladaigh
Ar ór-mhuir mhall . . .

(ii) Athrá
Baintear feidhm éifeachtach as athrá sa dán. Is geall le curfá é an líne San Earrach thiar ag
deireadh gach véarsa. Leagann sé béim ar cé chomh tábhachtach is atá an chuimhne áirithe seo
dá oileán dúchais don fhile. Cuireann an líne athráite seo go mór le rithim agus le gluaiseacht
mhall, shíochánta, bhinn an dáin. Ar an ábhar sin tá sé thar a bheith tábhachtach mar theicníocht
fhileata ag an bhfile.     

Colscaradh: Pádraig Mac Suibhne
(i) Scríobh nóta gairid ar fhriotal an dáin.

Friotal lom snoite a chleachtar sa dán seo. Friotal gonta, dúchasach, simplí. Cruthaíonn sé pictiúr
cumasach do na deacrachtaí a bhíonn ag lánúineacha sa lá atá inniu ann go héifeachtach agus go
healaíonta.
Sa chéad véarsa crúthaíonn sé pictiúr den chleamhnas traidisiúnta le nathanna gonta ón gcaint:
nead a chine; leac a thine; tógáil chlainne. Tá binneas agus comhfhuaim ann.
Sa dara véarsa is pictiúr nua-aimseartha atá ann: taobh den bhríste; leath den chíste; saoire thar
lear. Arís, tá an ghontacht agus an focal labhartha chun tosaigh aige.
Tá an dá line dheiridh thar a bheith gonta agus nádúrtha fosta: Thángthas ar réiteach./Scaradar.

(ii) Déan cur síos ar an léargadh a fhaighimid ar an bpósadh sa lá atá inniu ann.

Tá tromlach na ndaoine fós go láidir den tuairim gurbh é an pósadh cloch choirnéil na sochaí ina
mairimid. Tuigeann daoine freisin nach i gcónaí a bhíonn rath ar gach pósadh agus go dteipeann
ar an bpósadh fiú. Sa dán seo cuirtear dhá phósadh éagsúil os ár gcomhair. An chéad phósadh, is
pósadh traidisiúnta é, pósadh a bhfuil cleamhnas mar bhunchloch aige. Pósadh leataobhach a
bhí bunaithe ar an gcleamhnas go minic:

Shantaigh sé bean
i nead a chine,
faoiseamh is gean
ar leac a thine

Tugtar faoi deara anseo gurbh é an fear atá i gceannas: a chine, a thine. Pósadh leataobhach sa
mhéid is go bhfuil an chumhacht ar fad i seilbh an fhir. Ní féidir leis an mbean glacadh le coin-
níollacha an phósta seo.
An dara pósadh, is pósadh nua-aimseartha é, pósadh a raibh cothrom na féinne mar bhunchloch
aige. 

Shantaigh sí fear
is taobh den bhríste,
dídean is searc
is leath den chíste

Tugtar faoi deara go bhfuil comhionannas (equality) á lorg ag an mbean: taobh den bhríste, leath
den chíste. Pósadh ina bhfuil comhaontú réamhphósta (prenuptial agreement) á lorg ag an
mbean, ní foláir:

saoire thar lear
is meas na mílte.

An fhadhb atá ann ná go bhfuil an bhean áirithe seo ag plé le fear seanaimseartha nach bhfuil
sásta comhionannas a ghéilleadh don mbean! Ar an ábhar sin ní bhíonn aon rath ar an bpósadh
áirithe seo:

Thángthas ar réiteach.
Scaradar.

Mar sin, muna bhfuil an lánúin sásta cothrom na féinne a thabhairt dá chéile sa phósadh, 
teipfidh ar an bpósadh luath nó mall. 

Gaelscéal ar Scoil
Tá an forlíonadh

bhriseadh don
samhradh  ó 16 

Bealtaine go dtí 
4 Meán Fómhair.

Más spéis le bhur scoil síntiúis a ghlacadh le haghaidh mhí Mheán Fómhair
téigh i dteagmháil linn ag scoil@gaelsceal.ie/091-897766. 

Ná déan dearmad go bhfaigheann scoileanna síntiúis ar phraghas speisialta! 

Máirtín Ó Direáin

Ceapadóireacht: D  Alt (do nuachtán nó d’iris) 
Iarradh ort alt a scríobh
d’iris na scoile faoi bhu-
laíocht i measc daltaí i do
scoil féin.
Scríobh an t-alt a chuirfeá
chuig eagarthóir iris na
scoile.

Thóg sé tamall fada orm an
t-alt seo a scríobh. Bhí orm
smaoineamh go géar ar
ábhar an ailt ar dtús. Fadhb
mhór agus fadhb atá thar a
bheith casta í fadhb na
bulaíochta, dar liom. Ní
dóigh liom go dtuigeann
daoine cé chomh mór agus
cé chomh casta agus atá sé
mar fhadhb. Bíonn a lán
cainte ina taobh ach bíonn
sé thar a bheith deacair
teacht ar dhuine a
thuigeann cad is brí le
‘bulaíocht’, dar liom.

Cad a chiallaíonn
‘bulaíocht’? Ciallaíonn
‘bulaíocht’ nuair a dhéantar
iarracht cur isteach ar
dhuine eile agus saol duine
eile a scriosadh gan cead.
Cad is bulaí ann? Is duine é
bulaí a chuireann isteach ar
dhaoine eile agus a
dhéanann iarracht saol
duine eile a scriosadh.
Duine gránna, gangaideach,
leithleach atá ann a ghor-
taíonn daoine eile d’aon ghnó. Is maith is eol
domsa mar rinneadh bulaíocht orm féin nuair a bhí
mé sa chéad bhliain. 

Rinne beirt cailíní as Rang Fuinseoige bulaíocht orm.
Chaith mé bliain uafásach de bharr na bulaíochta seo. Bhí
orm cabhair a lorg.

Agus fuair mé cabhair. D’inis mé mo scéal don
bpríomhoide agus tháinig sí i gcabhair orm. Sheas mé an
fód in aghaidh na mbulaithe. D’ainmnigh mé iad agus
náirigh mé iad. 

Anois tá siad ag freastal ar scoil eile agus táim fós anseo. Bhuaigh mé orthu. Chaill siadsan. Tá’s
agam go bhfuil bulaíocht ar siúl sa scoil seo. Caithfidh na daltaí a bhfuil bulaíocht á déanamh
orthu seasamh suas agus labhairt amach mar a rinne mise. Caithfidh siad labhairt le húdaráis na
scoile. Caithfidh siad na bulaithe a ainmniú. 

Caithfidh siad na bulaithe a náiriú. Is ansin a bheidh an bua acu orthu. Mar a bhí agamsa. Is
ansin a thiocfaidh deireadh leis an mbulaíocht sa scoil seo.

Ceist 3: Filíocht
Léigh an dá dhán thíos agus freagair na ceisteanna a ghabhann leo.

Cill Aodáin
Anois teacht an earraigh beidh an lá ‘dul chun síneadh,

Is tar éis na Féil’ Bríde ardóidh mé mo sheol;
Ó chuir mé i mo cheann é ní stopfaidh mé choíche

Go seasfaidh mé thíos i lár Chontae Mhaigh Eo.
I gClár Chlainne Muiris bheas mé an chéad oíche,

Is i mBalla taobh thíos de thosnós mé ag ól;
Go Coillte Mách rachad go ndéanad cuairt mhíosa ann

I bhfogas dhá mhíle do Bhéal an Áth’ Mhóir.

Fágaim le huacht go n-éiríonn mo chroí-se
Mar éiríos an ghaoth nó mar scaipeas an ceo

Nuair a smaoiním ar Chearra nó ar Ghaileang taobh thíos
de,

Ar Sceathach a’ Mhíle nó ar phlánaí Mhaigh Eo.
Cill Aodáin an baile a bhfásann gach ní ann,

Tá sméara is sútha craobh ann is meas ar gach sórt;
Is dá mbeinnse i mo sheasamh i gceartlár mo dhaoine

D’imeodh an aois díom is bheinn arís óg.
Antoine Ó Raifteirí

Crónán na mBeach
Is aoibhinn crónán na mbeach fiáin
Sna scothanna faoi bhláth aon lá dea-shín
Nuair a dhealraíonn grian ar chnoc is ar bhré
Is gáireann an domhan faoi shoilse an lae.

Ach an son is binne a chluintear ann
‘S fuaim na beiche ‘measc bhláth na mbeann,
Nuair a shonann sciatháin gach míl ar an spéir
Is déantar binnchláirseach den mhórchnoc go léir.

Ó tabhair dom sliabh fiáin le fraoch faoi bhláth,
Is spéir an tsamhraidh gan smúit gan scáth,
Scothanna ag dealrú i mo thimpeall go léir,
Is crónán na mbeach os mo chionn ins an spéir.

A (Buntuiscint)
(i) (a) Cad atá i gceist ag an bhfile a dhéanamh san earrach?  (Cill Aodáin)

(b) Cad atá i gceist ag an bhfile a dhéanamh i mBalla? (Cill Aodáin)
(ii) (a) Cén fhuaim is binne leis an bhfile?  (Crónán na mBeach)

(b) Luaigh dhá rud a thaitníonn leis an bhfile i véarsa 2. (Crónán na mBeach)
(iii) (a) Cén sórt áite í Cill Aodáin, dar leis an bhfile? (Cill Aodáin)

(b) Mínigh a bhfuil i gceist ag an bhfile le ‘binnchláirseach’ i véarsa 1, dar leat.
(Crónán na mBeach)

B (Léirthuiscint Ghinearálta)
(i) Cad chuige, dar leat, go dtaitníonn Maigh Eo chomh mór sin leis an bhfile san earrach, 

dar leat? (Is leor dhá phointe eolais)
(ii) Déan cur síos gairid ar chosúlacht amháin agus ar dhifríocht amháin atá idir an dá dhán.
(iii) I gcás dáin amháin den dá dhán thuas, tabhair cuntas gairid ar an tábhacht a bhaineann

le fuaim na bhfocal ann. (Is leor dhá phointe eolais a lua.)

gangaideach – malicious
leithleach – selfish
d’aon ghnó – deliberately
sheas mé an fód – I took a
stand

Gluais

scothanna – bláthanna
dea-shíon – dea-aimsir
dealraíonn – soilsíonn
son – fuaim
sonann – fuaimníonn
míl – moil (uatha)/fly/bee
cláirseach – harp
fraoch – heather
gan smúit gan scáth – gan
scamall gan dorchadas
ag dealrú – ag bláthú/
shining.

Gluais

i bhfogas – 
i bhfoisceacht/within; 
plánaí – machairí/plains.

Gluais

Páipéar 2: ROINN 11

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

Is duine é bulaí a chuireann
isteach ar dhaoine eile agus a
dhéanann iarracht saol duine
eile a scriosadh.

OSPS - Scrúduithe

OSSP - Idirspleáchas- Trádáil talmhaíochta mhíchóir 

Tá sé ag teacht gar d’aimsir scrud-
uithe anois. Faigheann cuid de na
déagóirí an t-am seo deacair de bharr
brú ó thuismitheoirí agus múinteoirí.
Is gnáthrud é go mbeadh tú neirb-
híseach agus faoi beagán bhrú ag an
am seo, áfach. Ní drochrud é a bheith
beagán neirbhíseach agus beagán
faoi bhrú mar go gcuidíonn sé leat
chun níos mó oibre a dhéanamh agus
torthaí maithe a bhaint amach. Ach
má cheapann tú go bhfuil an iomarca
brú agus struis ort, tá sé tábhachtach
go labhróidh tú le duine éigean faoi. 

Seo roinnt leideanna atá cabhrach
don rang chun ullmhú do na scrú-
duithe: 

Éist go maith sa Rang!
Tá sé tábhachtach go n-éisteodh tú
go maith sa rang. Tá an chuid is mó
den ábhar a chuireann múinteoirí i
láthair sa rang déanta ó bhéal. Is rud
amháin é an múinteoir a chloisteáil
ach rud eile a bheith ag éisteacht leis
an múinteoir. Chun éisteacht leis an
múinteoir caithfidh tú aird a thab-
hairt ar a bhfuil á ra, smaoineamh a
dhéanamh faoin ábhar atá á rá agus
próiséail meabhrach a dhéanamh ar
an méid a chloiseann tú. Seo roinnt
noda chun cabhair a thabhairt d’éis-
teacht mhaith sa rang :
• Déan cinneadh go mbeidh tú
aireach sa rang.  Bí cinnte go bhfuil
réamhobair na ranga déanta agat.
Smaoinigh arís tar éis an ranga faoin
méid a bheidh pléite sa rang. 

• Éist go cruinn. Dírigh ar an méid  atá
tú ag iarraidh a fhoghlaim sa rang. Bí
aireach faoi na rudaí a bhí tú ag iar-
raidh a fhoghlaim ón múinteoir le
linn an ranga.
• Éist le hintinn oscailte. Tá sé go
maith ceisteanna a chur chomh fada
agus go go mbeidh tú sásta éisteacht
le pointí ó dhaoine eile chomh maith
le do pointí féin. 
• Tabhar aird ar an méid atá le rá ag
an múinteoir. Cabhraíonn sé chun
d’aird a choinneáil má  shuíonn tú
chun tosaigh sa rang nó i lár an
ranga. Freisin, tá sé go maith súl a
choinneáil ar do mhúinteoir. 
• Bí i d’éisteoir gníomhach. Tá tú in
ann smaoineamh níos sciobtha ná
mar atá an múinteoir in ann labhairt.
Bain buntáiste as an fhíric sin trí
léirmheas a dhéanamh ar an méid
atá ráite agus réamh-mheas a
dhéanamh ar an chéad rud eile a
déarfaidh an múinteoir.

Ag tógáil nótaí sa rang
Tá sé tábhachtach mar ullmhúchán
do scrúdaithe na hArdteis-
timéireachta agus an Teastais
Shóisearaigh go mbeadh nótaí
maithe agat.  Tá an t-eolas a chuire-
ann múinteoirí ar fáil tábhachtach.
Tá sé tábhachtach go mbeadh an
cumas agat nótaí maithe a thógáil
síos ón múinteoir. Deirtear go bhfuil
próiséas trí chéime ag baint le  tógáil
nótaí agus go bhfuil rudaí áirithe le
déanamh roimh an rang, i rith an
ranga agus i ndiaidh an ranga.

Roimh an rang
Breatnaigh siar ar do chuid nótaí ón
rang deiridh. Tabharfaidh sé cúnamh
duit cuimhneamh ar na nithe a bhí
clúdaithe roimhe sinh agus tú ag
réiteach don eolas nua a thabhar-
faidh an múinteoir duit a thuiscint. 

Ag tógáil nótaí i  rith
an ranga
Coinnigh aird ar an méid a bhoinn á
rá ag do mhúinteoir sa rang. Éist le

ráitis a thugann le fios go bhfuil an t-
ábhar atá raider lámha tábhachtach.
Samplaí de ráiteas mar sin is ea “ Is é
an pointe is tábhachtaí ná...” agus “
Cuimhne go...”. Tóg síos na nótaí ar
fad a chuirtear ar an gclár dubh/bán. 

Tar éis an ranga
Ba cheart duit do chuid nótaí a
scríobh amach arís tar éis an ranga.
Ba cheart focail a bhí giorraithe sa
rang a scríobh amach go hiomlán
agus abairtí gearra a scríobh níos

faide. Bain úsáid as téacsleabhar
agus foinsí eile chun ábhar sa bhreis
a chur le do nótaí ranga. 

An tseachtain seo caite labhair muid faoi oib-
rithe  nach rabhthas ag caitheamh go cóir leo  i
gcuid de na corparáidí ilnáisiúnta sa domhan i
mbéal forbartha agus oibríonn formhór d’oib-
rithe an domhan i mbéal forbartha i dtionscal
na talmhaíochta. Déantar dúshaothrú ar na
hoibrithe seo go minic agus iad ag obair ar bhar-
raí cosúil le tae, caife agus cócó. Oibríonn na
hoibrithe sin uaireanta fada ar bheagán pá.
Bíonn gá do páistí ó theaghlaigh bochta dhul
amach ag obair chun airgead a shaothrú agus
cailleann siad an deis chun oideachas a fháil dá
bharr sin.  Oibríonn 69% de na leanaí sa
talmhaíocht. 

Déantar dúshaothrú ar feirmeoirí beaga
freisin, go minic mar go mbíonn an chumhacht
ag na comhlachtaí móra praghas na mbarraí a
shocrú. Uaireanta bíonn an praghas a íoctar níos
lú ná an costas chun na barraí a fhás. Fágann sé
seo feirmeoirí beaga sáinnithe i mbochtanas. 

Fairtrade
Is gluaiseacht é Fairtrade chun margadh níos

fearr a bhaint amach do tháirgeoirí agus
d’fheirmeoirí. Is rogha eile de chóras trádála é a

thugann tairscint níos fearr ar praghsanna agus
ar choinníollacha oibre d’fheirmeoirí agus d’oib-
rithe. Ceannaítear tairgí go díreach ó na
feirmeoirí beaga agus ó na comharchumainn
chun an gníomhaire sa lár a ghearradh amach.
Tugann Fairtrade urrús d’fheirmeoirí go
bhfaighidh siad praghas cothrom ar a mbarraí
ionas go gclúdófar a gcuid costas agus nach
mbeidh siad i mbochtanas. Soláthraíonn siad
ábhar ar chreidmheas má bhíonn sé ag teastáil
chun amhábhar a cheannach. Tugann siad an
réamhíocaíocht seo do na hoibrithe ionas nach
mbeidh gá acu dul chuig iasachtóirí airgid a
bhaineann amach rátaí arda úis.. Soláthraíonn
siad conarthaí fadtéarmacha ionas gur féidir leo
pleanáil don todhchaí agus préimh shóisialta
chun gur féidir leo infheistíocht a dhéanamh i
tionscnaimh pobail cosúil le hoideachas, corás
leighis agus uisce glan.  Tugann Fairtrade urrús
do na hoibrithe go mbeidh cead acu dul isteach i
gceardchumann, coinníollacha sábhailte oibre a
bheith acu agus cosc a chur ar fhostú páistí.
Tugann Fairtrade urrús do thomhaltóirí go
mbeidhna táirgí a cheannaítear trádáilte agus
déanta go heiticiúil. 

Plé sa Rang
Tá bealaí difriúla ag daoine
éagsúla chun staidéar a
dhéanamh. Roinn na noda
úsáideach a bhíonn agaibh ag
staidéar le do chairde sa rang, m.s
má tá sé úsáideach duit líne a
chuir faoi fhocal atá tábhachtach.

Comhairle Gairmthreorach 

Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis : 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí
dearbhán luach €20 saor in aisce a bhuachan má chuireann siad isteach ordú de thrí
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm síntiúis a íoslódáil ag www.gaelsceal.ie nó www.oideachas.gaelsceal.ie . 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

ar
scoil

Le tacaíocht ó

www.oideachas.gaelsceal.ie

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta, 
Comhairleoir Gairmtreorach

MAR a dúirt mé an tseachtain seo caite, tá deis
fós ag lucht na hArdteiste cur isteach ar chúr-
saí 3ú leibhéal suas go dtí an 1 Iúil, 2012. Tá na
cúrsaí seo le fáil san “Lámhleabhair CAO” agus
ar shuíomh an CAO.  Bí cinnte go seiceálfaidh
tú na hathruithe atá déanta ag coláistí ó
foilseoidh an Lámhleabhair ag deireadh 2011.
Tá cúrsaí anois ann atá tú in ann a dhéanamh
nach bhfuil sa Lámhleabhair agus cúrsaí eile
atá sa Lámhleabhar atá curtha ar ceal anois. Tá
an t-eolas uilig le fail ar www.cao.ie

Tá go leor cuideachtaí foilsithe leabhar in
Éirinn, agus i gcás fhormhór na gcuideachtaí
sin níl ach líon beag daoine  a bhfuil post buan
acu iontu. Chun go bhfoilseofaí leabhar duit,
ar dtús ní mór duit foilsitheoir a fháil a bheidh
sásta leis an ábhar atá idir lámha agat.  Ansin
déanfar meastóireacht air agus cuirfear ar
aghaidh chuig 'Eagarthóír Coimisiúnaithe' é
chun a fháil amach an mbeadh aon tóir air ó
thaobh na margaíochta de. 

Má éiríonn leat suas go dtí an pointe sino
d’fhéadfá conradh foilsitheoireachta a fháil
agus ansin caithfear an leabhar a scríobh.
Nuair a bheidh an scríbhneoireacht déanta
agat, eagróidh an chuideachta foil-
sitheoireachta an leagan amach, an dearadh
agus an chlódóireachta duit 

Má cheapann tú go mbeadh tú go maith ag
obair san earnáil seo bheadh sé an-chabhrach
taithí oibre a fháil ann.  D’fheicfeadh tú an
taobh praiticiúil de chomh maith leis na
scileanna uilig eile a bheidh ag teastáil.   Is
deiseanna spreagúla iad na deiseanna san

earnáil foilsitheoireachta, ach ní mór duit a
mheabhrú gur earnáil thar a bheith iomaíoch í. 

Tá sé thar a bheith deacair má bhíonn tú ag
scríobh altanna go seachtainiúil mar caithfidh
tú na spriocdhataí a chomlíonadh an t-am ar
fad.   Ní mór a bheith dírithe díograiseach
tiomanta. Bíonn na daoine a n-éiríonn leo san
earnáil seo cruthaitheach cumasach, ach
chomh maith leis sin bíonn siad dúthrachtach
díograiseach. 

Meáin Nua
Is cuid shuntasach den saol anois na meáin
nua. Cuidíonn siad le daoine cumarsáid a
dhéanamh, a gcúrsaí airgeadais a chur i gcrích,
agus siopadóireacht a dheanamhfiú. Cuidíonn
gréasán domhanda an idirlín, mar shampla, le
daoine seasamh sa bhearna idir na tíortha
éagsúla agus mar sin is féidir leo tuairimí agus
eolas a mhalartú go héasca. Tá bealaí éagsúla
ar an idirlíon chun tabhairt faoi seo: seomraí
caidrimh, suímh wiki, fóraim, linkedin,  teach-
taireachtaí ríomhphoist, físeán ar líne agus
clos-sruthú. 

Ní amháin gur bealach chumarsáide na
meáin nua seo, is uirlis atá iontu le hearraí
agus seirbhísí a mhalartú. Bíonn earraí ar díol
ar leithéidí donedeal.ie, amazon .co.uk, sendit
.com agus go leor suíomhanna eile. Is féidir
tithe agus talamh a chur ar ceant agus araile ar
na láithreáin sin. 

Foilsitheoireacht Ceoil
Seo seirbhís oilte a chuireann an foilsitheoir
ceoil ar fáil do chumadóirí ceoil chun cuidiú

leis na daoine sin píosa ceoil a chur chun cinn
ar an margadh. An post atá ag an bhfoilsitheoir
ceoil ná an méid airgid agus is féidir a thuil-
leamh don chumadóir agus dó/di féin. Gear-
rann an foilsitheoir táille bhliantúil mar
chéatadán de na hamhráin. 

Mar sin, ní mór don chumadóir agus don
fhoilsitheoir socrú a dheanamh ar an
gcéatadán seo ag an tús. Is é an cumadóir an
duine a fhaigheann an céatadán is airde i gcó-
naí. 

Ar na pointí eile ar gá socruithe a dhéanamh
fúthu  tá  fad an chonartha, na hamhráin a
chuimseoidh sé, na háiteanna ina mbeidh fei-
dhm ag an gconradh agus na híocaíochtaí a
bheidh i gceist. 

Is é an rud is fearr faoi shaol na fhoilsitheora
ná go bhfuil gach lá difriúil. Ní mhaireann stíl

áirithe ceoil ach achar gearr agus d’fhéadfadh
sé dul as faisean thar oíche. Bíonn a ndúshláin
féin ag baint le cúrsaí, ar nós cóipcheart agus
úsáid idirlín, agus ní mór do cheoltóirí agus
d’fhoilsitheoirí a bheith suas go dáta leo sin i
gcónaí.  

Scripteanna don Raidió
Tá oscailt ann do scríbhneoirí ábalta scriptean-
na a scríobh don raidió, agus sampla maith de
sin is ea an tsraith nua de “Bhaile an Droichid”
atá ar ais ar RTÉ Raidió na Gaeltachta mar
chuid de cheiliúradh 40 bliain an stáidiúin. Tá
sé 15 bliain ó bhí sé ar an aer cheana agus is faoi
bhaile beag tuaithe é. 

Bíonn an-tóir ar na cineálacha sin scriptean-
na, go mór mór má bhíonn siad dírithe ar
ábhar atá sa nuacht faoi láthair mar a bhoinn i
gcás“Baile an Droichid” faoi láthair. 

Sa scéal tá cúrsaí dífhostaíochta agus an dul
ar gcúl i gcúrsaí eacnamaíochta ag luí go trom
ar phobal an bhaile. 

Ach ní shin é amháin é, tá gnáthimeachtaí
daonna an tsaoil ag luí go trom freisin ar roinnt
de phobal Bhaile an Droichid, pobal atá ag
streachailt leis an saol ó lá go lá. 

Bíonn neart gáire ar an mbaile uaireanta
freisin. Is é Joe Steve Ó Neachtain
cruthaitheoir agus scríbhneoir Bhaile an
Droichid.

Deiseanna. Is sna teicneolaíochtaí dig-
iteacha is mó a bheidh deiseanna fáis agus
gairme san earnáil seo, an t-idirlíon,
leathanbhanda agus earnáil na cumarsáide
soghluaiste, ach go háirithe.

Tá tuilleadh eolais le fáil ag www.qualifax.ie

Foilsitheoireacht agus roghanna fostaíochta



24 • GAELSCÉAL 
Dé Céadaoin, 9 Bealtaine, 2012

BEATHA

An ionann ceimic inár   
maitheas, donas, nó       
An ndéanann sé difríocht ar bith d’ainmhí an ón nádúr a thagann a leigheas?  B’fhéidir nach ndéanann,
ach síleann fear amháin go ndéanann sé difríocht don leigheas. Labhair Treasa Bhreathnach le
húinéir an chomhlachta leighis nádúrtha, Botanica International Ltd., Seán Cooney
CLOISEANN muid an téarma cúram
cnis nádúrtha nó ‘natural skincare’ go
minic, agus é in úsáid níos minicí le
blianta beaga anuas ná mar a bhí,
agus níos mó suime ag an ngnáth-
phobal i gcosmaidí nádúrtha dá
bharr.  Ní haon rud nua é go bhfuil
daoine ag iarraidh a bheith cúramach
faoin gcineál uachtair a úsáideann
siad ar a gcraiceann agus an réimse
ceimicí a bhíonn á úsáid sna comháb-
hair.  

Bhí roinnt dár sinsir ag iarraidh go
mbeadh craiceann níos gile acu agus
dá bharr d’úsáid na Gréagaigh péint
luaidhe chun an íomha seo a fháil.  Cé
go bhfuair siad craiceann níos gile,
chaill siad a gcuid gruaige agus a
gcuid fiacla. Níor chuir sé seo bac
orthu ar úsáid ceimicí ina gcosmaidí
agus bhí luaidhe in úsáid go minic acu
ina dhiaidh seo fiú. 

Bíonn ceimicí á n-úsáid againn fós
inár gcosmaidí sa lá atá inniu ann mar
leasaithigh (perservatives), nó mar
eiblitheoirí (emulsifiers) agus d’úsáid
eile. Is é ceann de na ceisteanna is mó
a bhíonn ann inniu, ná an féidir le
ceimicí inár cosmaidí damáiste a
dhéanamh dár sláinte agus an bhfuil
tionchar ag na ceimicí uile inár sochaí
ar an méid galar a bhfuil muid ag
fulaingt leo inár sochaí inniu?

Caitheann daoine san Aontas Eor-
pach, ar meán, an méid ceánna airgid
ar chosmaidí agus a chaitheann siad
ar arán.  Is earnáil iontach luachmhar
earnáil na gcosmaidí agus in 2010
b’fhiú €67 billiún an earnáil san
Eoraip. Is ionann sin agus timpeall
aon trian den earnáil dhomhanda.  Tá
Éire sa chéad deich dtír san Eoraip a
dhéanann easpórtáil ar chosmaidí
agus muid ag uimhir a 9. Úsáideann
os cionn 450 milliún duine san Eoraip
cosmaidí gach lá. 

Níl aon fhianaise dhaingean ann
gurb iad na ceimicí inár gcosmaidí is
cúis le haon ghalar ar leith, ach tá
ráflaí cloiste againn ar fad fúthu agus
amhras ar roinnt den phobal dá bharr.
Mar shampla, luaitear go minic an

nasc idir díbholaíoch (deodarant)
agus ailse brollaigh.  

Tá éagsúlacht srianta dlíthiúla i
gceist in earnáil na gcosmaidí ag brath
ar an tír ina ndéantar na cosmaidí
agus ar na comhábhair a úsáidtear.
Tá roinnt mhaith comhábhar a bhfuil
amhras fúthu agus a bhfuil nasc le
galair éagsúla luaite leo.  Tá amhras
ann faoin gceimiceán ‘paraben’ a
bhíonn le fáil i roinnt díbholaíoch
agus uachtar craicinn agus an nasc
idir é agus ailse brollaigh.  

Tá fianaise faighte ag eolaithe gur

greannach (irritant) don chraiceann
agus don tsúil é an ceimiceán ‘sodi-
um laureth sulfate’, ceimiceán eile a
bhíonn in úsáid go minic inár n-
uachtar.  Níl anseo ach sampla beag,
ach den chuid is mó níl cead na ceim-
iceáin seo a úsáid i gcosmaidí a
dhéantar san Eoraip, ach ní amhlaidh
atá ar fud an chuid eile den domhan.  

In 2008 cuireadh tús le feachtas i
gCeanada chun deireadh a chur le
dhá cheimiceán a bhí in úsáid ag
Johnson & Johnson sa seampú, ‘No
More Tears’ mar gheall ar an nasc idir

iad agus ailse.  Tar éis feachtas dhá
bhliain, ghéill an comhlacht agus
bhain siad na ceimiceáin seo amach
as an seampú.  Ní raibh siad in úsáid
sa seampú a bhí ar díol sa Bhreatain,
san Afraic Theas ná i gCríoch
Lochlann.    

Dar leis an gcomhlacht aitheanta
cúram cnis nádúrtha, ‘Dr. Hauschka
Skin Care’, tá seans ann gur féidir
lenár gcraiceann suas le 4lb 6oz de
cheimiceáin atá san uachtar a
úsáidtear air a ionsú (absorb) gach bli-
ain. 

Dar le heolaithe, tá ceimiceáin le
fáil i ngach aon áit ar domhan, i gcos-
maidí, in uisce, ionann féin fiú.  Ní
shíleann an chuid is mó d’eolaithe go
bhfuil aon dainséar ag baint le húsáid
ceimiceán inár gcosmaidí mar go
bhfuil tástáil dhaingean i gceist leo.
Ní aontaíonn gach duine leis an
smaointeoireacht seo, agus shocraigh
fear amháin a rogha nadúrtha féin a
fhorbairt don ghrúpa sin inár sochaí
nach mbíonn a nglórtha le cloisteáil
go minic i ndíospóireacht na gcos-
máidí nádúrtha, na hainmhithe. 

 dtáirgí cosmaideacha;
  rud éigin idir eatartha?

Síleann Séan Cooney, úinéir agus
bunaitheoir ‘Botanica International
Ltd’, gur cheart dúinn muinín a chur
sa nádúr agus muid ag cuardach
leighis.  Tá ‘Botanica International
Ltd’, lonnaithe i gContae an Dúin
agus bunaíodh é in 2005.  

Cén fáth ar thug Seán faoin gcomh-
lacht seo a bhunú an chéad lá riamh?
“Is alcólaí mé a stop ag ól ar 4 Aibreán
1989,” a deir sé. “Tar éis na tréimhse
sin i mo shaol chuir mé suim i
mórcheisteanna na timpeallachta
agus bhíos ag iarraidh beagán maith-
easa a dhéanamh sa domhan.  Tharla
sé trí thimpist, i ndáiríre.  Chas mé le
fear a raibh fadhb aige lena chuid
cosa, borrphéist choise (athlete’s
foot).  

Bhí sé tar éis gach rud faoin spéir a
thriáil chun leigheas a fháil dá fhad-
hb, agus ní raibh ag éirí leis.  Dúirt
mise leis gur cheart dó an leigheas a
chuardach sa nádúr agus is uaidh sin
a tháinig an smaoineamh don
chomhlacht.”

Tar éis dó an síol don chomhlacht a
chur, thosaigh Seán ag obair leis an
gceimic chun réimse nádúrtha táirgí a
fhorbairt dá chomhlacht.  Is ar an
eolaíocht talmhaíochta a rinne Seán
staidéar ar dtús, agus ceapann sé go
bhfuil sé seo ina chabhair dó sa

chomhlacht agus síleann sé chomh
maith go gcabhraíonn gnáthchiall leis
i ndéantús na dtáirgí, mar gur sa
nádúr a fuair ár sinsir a leigheas gan
aon cháilíochtaí ollscoile acu ach
gnáthchiall agus ciall a muintire. 

Cé gur thosaigh an comhlacht le
táirgí atá feiliúnach agus cabhrach do
dhaoine, is do tháirgí d’ainmhithe,
agus do chapaill go háirithe, a rin-
neadh an chuid is mó d’fhorbairt an
chomhlachta. 

Níor glacadh go héasca leis an
gcomhlacht agus a gcuid táirgí
nádúrtha d’ainmhithe ar dtús.  Deir
Seán, “Sular bhunaigh mé an comh-
lacht in 1990, thug mé mo chuid táirgí
chuig ‘Seó Capall Bhaile Átha Cliath’,

agus caitheadh liom mar a bheinn i
mo ‘witchdoctor’. Ag an am ní raibh
siad tar éis cloisteáil faoi ola an
chrainn tae (tea tree oil) fiú.”

Cé gur bóthar fada a bhí ann do
Sheán agus dá chomhlacht,  d’éirigh
sé níos éasca le himeacht ama agus le
húsáid fhorleathan na n-uachtar.
Bíonn ionlach (wash) agus uachtar
‘Botanica International Ltd.’ ina gcab-
hair do chapaill agus d’ainmhithe eile
le galair agus tinnis áirithe mar ghear-
radh, agus fadhbanna eile lena
gcraiceann.  Síleann Seán gurb é an
fáth a n-oibríonn a gcuid uachtar ná
mar gheall ar an chaoi a n-oibríonn na
comhábhair ar fad le chéile.  

Is sa chistineach a thosaigh Seán ag
déanamh a chuid uachtar agus ag
déanamh tástála ar an ionlach, agus
síleann sé go raibh neamhaird á
déanamh againn ar feadh tamaill ar
shaineolas nádúrtha ár sinsear. 

Mar shampla, tá fianaise ann go
bhfuil gnéithe frith-athlastacha agus
antaiseipteacha (antiseptic) i labhan-
dar.  Úsáidtear labhandar go minic sa
lá atá inniu ann don bholadh ach le
linn an chéad chogaidh dhomhanda
úsáideadh é chun dífhabhtú a
dhéanamh ar urláir agus ballaí na n-
ospidéal. Úsáideadh é sa stair do
leigheas na ndaoine chomh maith. 

Is é labhandar ceann de na
comhábhair a úsáidtear in uachtar
Botanica International, chomh maith
le alo vera, lus na gcnámh briste (com-
frey) agus ola an chrainn tae. Crei-
deann Seán go fíorláidir sa leigheas
nádúrtha agus sna comhábhair seo
agus easpa muiníne iomlán aige as an
leigheas nua-aimseartha ceimiceach. 

Síleann Seán nach bhfuil ann ach
go bhfuil na comhlachtaí cosmaid-
eacha agus cógaisíochta (pharmaceu-
tical) ag iarraidh airgead a dhéanamh.
“Ní thabharfainn pingin rua do
thaighde ar ailse,” arsa Seán.  “I
Meiriceá faoi láthair tá siad ag iar-
raidh rialachán a chur i bhfeidhm i
gcás galar áirithe nach féidir leigheas
a fháil air ach trí dhrugaí.  Níl ansin
ach bealach eile do na comhlachtaí
móra seo le hairgead a dhéanamh,
mar go mbeidh ar dhaoine a gcuid
drugaí a cheannach uathu.  

Ar ndóigh, tá drugaí agus ceim-
iceáin le fáil gach áit, mar shampla tá
aithne agam ar roinnt mhaith daoine
a thugann a gcuid cúnna rásaíochta
chuig Londain agus ní ligfidh siad leo
an t-uisce ann a ól.  

Déanann siad an cinneadh a gcuid
uisce féin a thabhairt leo do na
madraí le n-ól mar gheall ar an méid
ceimiceán atá in uisce Londan.  Caith-

fidh daoine a bheith eolach agus a
gcuid cinntí féin a dhéanamh.” 

Cé go bhfuil roinnt mhaith
rialachán i gceist d’earnáil na gcos-
maidí, ar fud na hEorpa go háirithe, ní
ionann an scéal do chosmaidí a
úsáideann comhábhair nádúrtha nó
leigheas nádúrtha.  

“Cinnte, tá rialacháin ag teastáil,”
arsa Seán, “mar tá comhábhair
nádúrtha iontach cumhachtach, mar
shampla lus na hoíche (deadly night-
shade) i measc luibheanna eile. Ach, ó
thaobh na gcomhlachtaí cógaisíochta
de, déanann na comhlachtaí féin idir
90-95% den taighde agus ní theast-
aíonn uathu ach ráta rathúlachta idir
30-35% chun drugaí nua a chur ar an
margadh. 

Is é an taighde a dhéanann muid ná
aiseolas ár gcustaiméirí agus thar scór
bliain, ní bhfuair muid aon ghearán.
Ar deireadh thiar ní féidir comparáid
a dhéanamh idir a bhfuil déanta ag
Dia agus a bhfuil déanta ag an duine.”

Tá bliain mhór os comhar an
chomhlachta, conradh mór chun a
dtáirgí a sholáthar don Áis, don tSu-
alainn agus don Danmhairg i measc
eile, ach deir Seán go bhfuil sé ag súil
go mór leis. Is féidir táirgí Botanica
International a úsáid d’ainmhithe
agus is féidir iad a úsáid do dhaoine
chomh maith. 

Ar ndóigh ní féidir a rá riamh nach
bhfuil maitheas, leigheas, agus for-
bairt le fáil sa cheimic agus sa chó-
gaisíocht, ach is faoin duine féin atá
sé rogha a dhéanamh ar mhaith leo a
gcuid ceimiceán a thógáil d’aon turas
nó nár mhaith leo.  Is féidir tuilleadh
eolais a fháil faoin gcomhlacht Botan-
ica International Ltd ag www.botani-
ca.ie

Dar leis an gcomhlacht
aitheanta cúram cnis
nádúrtha, ‘Dr. Hauschka
Skin Care’, tá seans ann
gur féidir lenár gcraiceann
suas le 4lb 6oz de cheim-
iceáin atá san uachtar a
úsáidtear air a ionsú
(absorb) gach bliain. 

TEILIFÍS agus RAIDIÓ
Le Katie McGreal

TABHARFAIDH Uachtarán na hÉire-
ann Michael D Higgins agus a bhean
Sabina cuairt ar oifigí RTÉ Raidió na
Gaeltachta i gCasla i gConamara ar an
Aoine seo, 11 Bealtaine, mar chuid de
cheiliúradh 40 bliain an stáisiúin.

Is Gaeilgeoir é Michael agus bhí
baint lárnach aige le bunú Theilifís na
Gaeilge, nó TG4 mar ata anois air agus
bhí sé le cloisteáil go rialta ar RTÉ

Raidió na Gaeltachta. Cuirfidh foire-
ann RTÉ Raidió na Gaeltachta fáilte
mór roimh an Uachtaráin. 

Ag braith ar an aimsir, cuirfidh sé
crann taobh amuigh den stiúideo
agus casfaidh sé le hEdel Ní
Chuireáin, Ceannaire an raidió agus le
baill de Bhord RTÉ Raidió na
Gaeltachta. Labhróidh sé leis an
bhfoireann freisin. 

Tháinig RTÉ Raidió na Gaeltachta
ar an aer den chéad uair i mí Aibreán
1972 agus tá neart imeachtaí eagraithe
acu le ceiliúradh a dhéanamh ar an 40
bliain a bhfuil siad ar an bhfód. Ceann
de na himeachtaí sin is ea cuairt seo
an Uachtaráin. 

Tá tuilleadh eolais faoin gceiliúradh
ar fáil ar mhionsuíomh nua an raidió
ag www.rte.ie/rnag40. 

Féach ar
TG4:
Craiceann Geal, Croí Marbh
Insíonn Dermot Somers
scéal Robert O’Hara Burke,
an chéad fhear bán a thais-
til trasna mhórthír na hAs-
tráile ach a bhásaigh ar an
mbealach ar ais. Tais-
tealaíonn Somers trasna na
hAstráile, ag tosú i Mel-
bourne, mar a rinne Bourke
chun an scéal a insint. Dé
Luain @ 7.30in

TV3: 
Lean On Me
Sa scannán seo, tá 
‘Crazy’ Joe Clark (Morgan
Freeman) an príomhoide
nua sa mheánscoil is 
measa i New Jersey.
Déanann sé neart athruithe
agus cuireann sé as don a
lán daoine agus é ag 
iarraidh na scoile a fheabh-
sú. Dé Domhnaigh @
11.05in. 

RTÉ a haon: 
The New Irish:
After the Bust
Leanann an dara
clár sa tsraith seo
clann Shíneach i
nDeisceart Baile
Átha Cliath. Bhog
tuismitheoirí na
clainne go hÉirinn
12 bhliain ó shin,
ag fágáil a n-iníon sa tSín. Toisc go bhfuil leanbh eile acu
anois, ní féidir leo dul ar ais go dtí an tSín. Tá siad ag siúl le
go mbeadh a n-iníon in ann víosa a fháil le cónaí in Éirinn.
Dé hAoine @ 8.30in.

Jessie agus Derek

Éist le

RTÉ Raidió na Gaeltachta:
Comhluadar na Leabhar
Tabharfaidh na léirmheast-
óirí, Edel Bhreathnach agus
Alan Titley a dtuairimí ar
an dá leabhar, ‘Ó Chéitinn
go Raiftearaí: Mar a
Cumadh Stair na hÉireann’
le Vincent Morley agus ‘A
Bardic Miscellany’ le Dami-
an McManus agus Eoghan
Ó Raghallaigh an tseach-
tain seo. Dé Sathairn @ 9rn. 

RTÉ Lyric FM: 
The Lyric Concert with
Paul Herriott
Cuirfidh Paul Herriott 
an babhta craoibhe den
Chomórtas Idirnáisiúnta
Pianó i láthair beo ón 
gCeoláras Náisiúnta i
mBaile Átha Cliath.
Cloisimid ó cheathrar
pianódóirí atá fós san
iomaíocht. Dé Máirt 
@ 7in.

RTÉ Raidió a haon:
Documentary on
One: The Secret
Chicken Society
Leanann an clár seo
Jenny agus Willie ó
Thiobraid Árann agus
iad ag ullmhú a
gcearca don Seó
Náisiúnta gCumann
Éanlaith na hÉireann.
Bíonn orthu a chin-
ntiú go bhfuil na
cearca is fearr agus is
deise acu chun an bua a fháil. Dé Sathairn @ 6in. 

TV3 le taifead i nGaillimh
TÁ Tyrone Productions agus Eo
Teilifís, an comhlachtaí léiriúcháin
atá lonnaithe sa Spidéal, chun tosú
ag taifeadadh sraithe de sé chlár
teilifíse do TV3 i nGaillimh ag tús na
míosa seo chugainn. ‘Taylor’s Hill’ a
thugtar ar an tsraith faoi láthair ach
is teideal oibre é sin, ní bheidh sé
lonnaithe ar an mBóthar Ard i
nGaillimh agus ní ‘Taylor’s Hill’ a
thabharfar ar an sraith ag deireadh
thiar. 

Leanfaidh an tsraith sé chlann
éagsúla atá ina gcónaí in eastát
tithíochta éigin.

Beidh Hugh Farley ó Ros na Rún,
mar léiritheoir sraithe.

“Is deis iontach í seo, chun for-

bairt a dhéanamh ar rannóg scan-
náin agus teilifíse na Gaillimhe,” a
deir Hugh, “cuirfidh sé leis an
talann agus leis an saineolas teic-
niúil atá againn (lucht Ros na Rún) i
ndiaidh 15 bhliain de Ros na Rún.”

Beidh Máire Ní Thuathail ó Eo
Teilifís agus Patricia Carroll ó
Tyrone Productions ina léiritheoirí
feidhmiúcháin ar an tsraith. 

Chruthaigh an scríbhneoir agus
léiritheoir scéil do Ros na Rún, Gert
Thomas, an tsraith. 

Tá seisear scríbhneoirí ag obair ar
an tsraith, duine amháin do gach
clár. Is iad sin, Paul Walker agus Ted
Gannon a scríobh do Fhair City, in
Lauren MacKenzie, a scríobh do

‘The Clinic’, Len Collin a scríobh do
‘The Bill’ agus’‘Eastenders’, Chris-
tian O’Reilly a scríobh do ‘Inside I’m
Dancing’ agus is í an Gaeilgeoir agus
scríbhneoir do Ros na Rún, Ailbhe
Nic Giolla Bhrighde an séú scríbh-
neoir. 

Bhí éisteachtaí ar siúl sa Spidéal le
déanaí agus fógrófar an fhoireann
aisteoirí agus na stiúrthóirí go luath.
Déanfar an obair iarléiriúcháin ar an
tsraith i bhfoirgneamh Eo Teilifís sa
Spidéal agus táthar ag siúl le go
mbeadh an tsraith ar an teilifís am
éigin sa bhfómhar.

Fuarthas €600,000, leath den
mhaoiniú, ó Údarás Craolacháin na
hÉireann.    

TÁ Raidió Fáilte, an stáisiún raidió
Gaeilge atá lonnaithe i mBéal Feirste
chun cúrsa traenála i scileanna
raidió agus craoltóireachta a chur ar
siúl i gcomhair le Ciste
Craoltóireachta na Gaeilge le
tacaíocht ó Northern Ireland Screen.
Beidh an cúrsa ar siúl gach maidin
Shatharn, ar feadh 5 seachtainí, ag
tosú an chéad mhí eile. 

Foghlaimeoidh na rannpháirtithe
an dóigh lena gclár raidió féin a
ullmhú, a chur i láthair, a thaifead
agus a chur in eagar.

Foghlaimeofar scileanna agal-
laimh agus le ábhar a chur i láthair,
an dóigh le trealamh ardteicniúil
taifeadta agus eagarthóireachta
Raidió Fáilte a úsáid taobh istigh
den stiúideo agus gléasanna taifead-
ta iniompartha a úsáid le hagal-
laimh, vox-pops agus imeachtaí a
thaifead taobh amuigh den stiúideo,
chomh maith le modhanna taighde
agus scríobh scripteanna le
haghaidh clár raidió, agus
eagarthóireacht agus meascadh
fuaime.  

Ní bheidh aon chostas ag baint leis
an gcúrsa agus is ea Dónall
Chaoimhín Mac Murchaidh,
oifigeach traenála agus léiriúcháin i

Raidió Fáilte, a thabharfaidh an
cúrsa. Beidh neart aoichainteoirí
ann freisin, daoine a d’oibrigh nó atá
ag obair sna meáin chumarsáide
náisiúnta. 

Seo an dara bliain don scéim seo a
bheith ar siúl.

“D’éirigh go han-mhaith leis anu-
raidh,” a deir Dónall, “tháinig daoine
ó chuile áit sa tír, go háirithe ón
taobh ó thuaidh ach bhí neart ann
ón Deisceart freisin.”

Má tá suim agat a bheith páirteach
sa chúrsa, tá tuilleadh eolais ar fáil ó
Dhónall ar donall@raidiofailte.com
nó 0044 (0) 28 90310013. Caithfidh
tú do shuim a léiriú roimh 21 Beal-
taine. 

An tUachtarán le cuairt a thabhairt
ar RTÉ Raidió na Gaeltachta

Dianchúrsa Traenála
i Scileanna Raidió 
ó Raidió Fáilte 

Dónall Mac Murchaidh ó Raidió
Fáilte a thabharfaidh an chúrsa ar
scileanna raidió

NUACHT Litríochta
Le Meadhbh Ní Eadhra

Scríbhneoir Cónaithe Mhaigh Eo fógartha   
TÁ Oifig Ealaíon Chomhairle Contae
Mhaigh Eo tar éis Eoghan Mac Giolla
Bhríde a ainmniú mar Scríbhneoir
Cónaithe Mhaigh Eo 2012. Is as Gaoth
Dobhair i dTír Chonaill d’ Eoghan agus
tá dhá chnuasach gearrscéalta scríofa
aige, Idir Feoil is Leathar agus
Díbeartaigh, a d’fhoilsigh Coiscéim sa
bhliain 2002 agus in 2005.

Le déanaí, ghlac sé an príomhpháirt
aisteoireachta sa scannán Silence, a
léirigh Harvest Films agus South Wind
Blows agus a scríobh sé i gcomhar le
Pat Collins agus Sharon Whooley.
Taispeánadh an scannán den chéad
uair ag Féile Idirnáisiúnta Scanná-
naíochta Jameson i mBaile Átha Cliath
i mí Feabhra agus bhuaigh Eoghan an
Michael Dwyer Discovery Award don
pháirt a ghlac sé sa scannán.

In 2008, bhunaigh Eoghan an
comhlacht ilmheáin, Éabhlóid, agus
bíonn siad ag foilsiú leabhar agus ag
léiriú clár faisnéise. Faoi láthair tá siad
i mbun iarléirithe ar chlár faisnéise
ceoil faoin fhidléir clúiteach, John

Doherty, as Tír Chonaill, clár a
stiúraigh Eoghan freisin. Beidh an clár
sin, John Doherty, Ar Leirg na Gaoithe,
á chraoladh ar TG4 san fhómhar.

Tá Eoghan ag obair ar an dara leab-
har do pháistí, Ní thuigimse daoine
fásta, leabhar dánta nuachumtha a
bheidh á fhoilsiú ag Éabhlóid gan
mhoill. Tugann Eoghan ceardlanna
scríbhneoireacht sa ghearrscéalaíocht
don Chiorcal Scríbhneoireachta i
nGaoth Dobhair agus tá an Ciorcal faoi
láthair ag obair ar chnuasach
nuachumtha gearrscéalta d’arbh ainm
Go dtí an Lá bán a bheidh á fhoilsiú i
mí Aibreán ag Éabhlóid.

Tugann sé ranganna i scríbh-
neoireacht scripte do scoláirí
Acadamh na hOllscolaíochta Gaeilge i
nGaoth Dobhair gach bliain. Beidh
Eoghan ag obair le grúpaí scríbhneoirí
agus le scoileanna fud fad an Chontae
le linn na míosa, agus tabharfaidh sé
ceardlann ar mhearfhicsean i Lóiste
Loch an Eanaigh ó 7.30in go dtí
10.00in ar an 15 Bealtaine. Beidh an

cheardlann saor in aisce agus cuirfear
fáilte roimh gach scríbhneoir sa gCon-
tae freastal uirthi. Téigh i dteagmháil
le hOifig Ealaíon Chomhairle Contae
Mhaigh Eo ar 094 904 7558 nó
mayoarts@mayococo.ie le clárú don
cheardlann.

Mar chuid den chónaitheacht, tab-
harfaidh Eoghan léamh poiblí dá
chuid saothair i Leabharlann
Chaisleán an Bharraigh Dé Céadaoin
25 Bealtaine ag 7in. Cuirfear fáilte
roimh gach éinne freastal ar an ócáid
seo, a bheidh saor in aisce.

Tá rath mór ar an gClár
Cónaitheachta seo atá á reáchtáil ag
Oifig Ealaíon Chomhairle Contae
Mhaigh Eo le trí bliana is fiche anuas.
Tagann sé sna sála ar chuid de na
scríbhneoirí is fearr agus is bisiúla sa
tír a chaith tréimhse mar scríbhneoir
cónaithe i Maigh Eo; Ré Ó Laighléis,
Seán Lysaght, Máire Holmes, John
Breen, Paddy Bushe, Éilís Ní Dhuib-
hne, Nuala Ní Dhomhnaill agus Biddy
Jenkinson. 

Leabhar Pictiúir
nua ó Chló
Mhaigh Eo
Tá leabhar pictiúir álainn nua,
scríofa ag Colmán Ó Raghal-
laigh agus maisithe go gleoite
ag Olivia Golden, díreach foil-
sithe ag Cló Mhaigh Eo. Is é
Cócó an Fear Grinn atá lárnach
sa scéal seo agus taitneoidh sé
go mór le páistí agus le tui-
smitheoirí araon. Tá an sorcas
tagtha agus ar imeall an bhaile,
tá an puball mór á chur suas.

Ach an féidir go bhfuil
deireadh le draíocht an tsor-
cais mar a chreideann Cócó an
Fear Grinn? Is fiú go mór
breathnú ar an leabhar seo
agus is féidir sin a dhéanamh
sna siopaí leabhar nó ar líne ag
www.leabhar.com. Tá costas
€9.00 ar an leabhar agus tá
clúdach ildaite tarraingteach
air.

Comhar mhí na
Bealtaine 
foilsithe
Tá eagrán mhí na Bealtaine
d’irisleabhar Comhar sna
siopaí anois agus dath álainn
na gréine uirthi. Is cosúil nach
bhfuil aimsir an tsamhraidh
linn go fóill, ach tá eagrán úr
nua agaibh anois chun dul i
mbun léitheoireachta agus
sibh os comhar na tine. I
measc ábhair na hirise an mhí
seo tá finscéal, gearrscéal agus

fabhalscéal ó Mhícheál Ó Con-
ghaile, léirmheas ar an leabhar
“Filleann Seoirse” le hAingeal
De Búrca, píosa nua ón
gCúigiú Colúnaí, agus go leor
eile...

An dara sraith
d’oícheanta
speisialta ceoil
agus filíochta
fógartha ag
IMRAM
Tá IMRAM, an Fhéile
Litríochta Gaeilge, tar éis an
dara sraith d'oícheanta
speisialta i gClub Chonradh na
Gaeilge ar Shráid Fhearchair, i
mBaile Átha Cliath, a fhógairt.
Is ardán iad na hoícheanta seo
le haghaidh scoth an cheoil
agus na filíochta i dteannta
scríbhneoirí, ceoltóirí agus
amhránaithe.

I measc na n-ealaíontóirí seo
beidh Colm Mac Con Iomaire,
fidléir le The Frames, fear an
ghiotáir Steve Cooney, filí mór
le rá, Biddy Jenkinson, agus
Stiofán Ó Cadhla agus Séamas
Barra Ó Súilleabháin, mac
léinn agus buaiteoir an All-Ire-
land Poetry Slam 2011. 

Dé hAoine beag seo, 11 Beal-
taine, ag 8.30in, beidh an file
Feirsteach, Gearóid Mac
Lochlainn, agus an t-amhránaí
Caoimhín Mac Giolla Catháin,
ag cur taispeántas speisialta i
láthair. Tá leabhar nua

Ghearóid, Criss-Cross Mo
Chara, díreach foilsithe ag Cló
Iar-Chonnacht. Beidh an file
ag léamh cuid dá dhánta agus
beidh Caoimhín Mac Giolla
Catháin, príomhamhránaí leis
an mbanna reggae Gaeilge,
Bréag, ina theannta.
Chuireadar an taispeántas seo
i láthair ag Féile Cúirt le
déanaí, i nGaillimh, agus
d’éinne nach bhfuair deis
freastal air sin, is iontach an
seans é seo chun an bheirt
fhear a fheiceáil daoibh féin.

Ní hiad Gearóid agus
Caoimhín amháin a bheidh le
feiceáil nó le cloisteáil oíche Dé
hAoine i gclub an Chonartha.
Beidh Biddy Jenkinson agus
Máire Ní Choilm i láthair
freisin. Tá cur síos déanta ag
Ciaran Carson ar Bhiddy Jenk-
inson mar dhuine de
mhórscríbhneoirí na tíre i
gceachtar den dá theanga agus
is é Oíche Bhealtaine an leab-
har is déanaí uaithi. Tá amhrá-
naíocht ghleoite Mháire Ní
Choilm, molta ag saineolaithe.
Deirtear go bhfuil a stíl amhrá-
naíochta ag cur thar maoil le
spraoi, pléisiúr agus dúil sa
chuideachta. Nuair a Théid Sé
Fan Chroí an chéad albam
uaithi. Tá fáilte roimh chách
freastal ar an oíche spéisiúil
seo agus leanfar leis na
hoícheanta go ceann tamaill
eile. Coinnigh súil ar an
leathanach seo chun eolas a
fháil faoi na hoícheanta eile de
réir mar a tharlóidh siad.

Eoghan Mac Giolla Bhríde



NODANNA
TRASNA
2 Féile mhór Chríostaíochta san earrach (5)
5 Sceacha i líne timpeall gairdín (3)
7 Fásann siad ar chrann, aithnítear iad le Contae Ard 

Mhacha (4)
8 Tréigthe, mar sheanteach folamh (nó teach i scáileast

át) (7)
10 Cré, ithir (3)
11 Gruaige (4)
12 Comhfhreagras (5)
14 Tír mhór thionsclaíochta san Oirthear (3)
16 Rud a dearfadh duine (6)
18 Tom, scothán (4)
20 Feirmeoir a thugann aire do chaoirigh (5)
22 Leathan agus ard (3)
23 Caite, úsáidte gan tairbhe (3)
24 Feall in aghaidh an stáit (5)
26 Cumas ar leith le rud a dhéanamh (7)
27 Páiste baineann agat féin (5)
28 Grúpa, baicle, drong (5)

SÍÓS
1 Eolas curtha i dtaisce (3)
2 Díolachán don dhuine atá ag tairiscint an mhéid is mó 

airgid (5)
3 Trí phointe as scór amháin i gcluiche (3)
4 Léim mar a léimfeadh cat ar luch (5)
6 Bog ón imeall go dtí an lár (5)
9 Fóir, féil (3)
10 Is as seo a thagann bainne na bó (3)
12 Tánaisteach (4)
13 Duine de na daoine beaga (2)
14 Capall fireann (5)
15 Masla nó léasadh béil a thabhairt do dhuine (3)
17 Téidéal a bhí ag cheannaire Thír Eoghain agus Thír 

Chonaill (5)
19 Amhrán a chantar in eaglais (6)
21 Duine atá ionraic leis féin faoina féidearachtaí go mbei

dh rud rathúil nó nach mbeidh (6)
22 Go leor (5)
25 Ar ---, dá bharr, ar mhaithe… (3)

Crosfhocal  09.05.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
14.05.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
02.05.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Eilís Ní Bheaglach
Caisleán Gearr, Gaillimh

An focal deireannach
Le Síle Ní Bhraonáin

Is breá liom codladh!
CODLADH, is breá liom codladh.
Chodlóinn fiche ceathair uair a chloig dá
bhféadfainn é.  Ach bíonn uaireanta ann
nach féidir liom codladh ar chor ar bith. 

Dár le sean-phiseog, is mar gheall go
bhfuil duine éigin ag smaoineamh ort,
nach bhfuil tú in ann codladh.

B’fhéidir é. Ach nuair a chodlaím, cod-
laím go maith. Ansin bím ag brionglóidí.
Bíonn brionglóidí aisteacha agam go
mion minic. 

Cloisim daoine ag caint faoin bhri-
onglóid ina mbíonn siad ag titim agus iad
ag titim go tapa agus ansin dúisíonn siad
go tobann. Ní raibh an ceann sin agam
riamh. 

Ach dár le roinnt daoine, tá míniú ag
baint le brionglóidí an duine. B’fhéidir go
bhfuil baint ag an mbrionglóid le rud
éigin atá ag dul ar aghaidh i do shaol, nó
go bhfuil freagraí an tsaoil le fáil i do
chuid brionglóidí. 

Bhuel má tá, níl a fhios agamsa céard
atá mo chuid brionglóidí ag iarraidh rá
liomsa! 

Bíonn na cinn a bhíonn agamsa ais-
teach go maith. 

Mar shampla, bhreathnaigh mé ar an
gclár teilifíse Ross Kemp on Pirates, agus
dhúisigh mé suas i lár na hoíche scan-
raithe mar go raibh mé ag brionglóidí go
raibh foghlaithe mara do mo ghoid. 

Thóg sé cúpla nóiméad orm a theacht
ar ais chugam féin agus a fheiceáil gur i
mo leaba féin sa mbaile a bhí mé. 

Ba bhreá liom a fháil amach céard a bhí
i gceist leis sin! B’fhéidir nár chóir dom
dul ar bhád arís. 

Níl fhios agam! Uair eile, dhúisigh mé
suas ar maidin siúráilte gurbh í an Nollaig
í, i lár mhí Feabhra!  

Bhí mé díomách go maith faoin gceann
sin. Is é an ceann is mó a chuir as dom ná
go raibh cara liom ag cur buamaí ar fud
an tí agus ag gáire ag fanacht go bpléasc-

faidís. 
Tá mé amhrasach faoin gcara sin go dtí

an lá atá inniu ann. 
Arís, deirtear go bhfuil míniú ar leith ag

baint le brionglóidí, mar sin chuaigh mé
ar an idirlíon ag cuardach freagraí. 

Ach tá an oiread mínithe éagsúla
tugtha faoina brionglóidí céanna, gur
féidir leat an mhíniú is deise leat féin a

phiocadh amach agus a dhul leis sin. 
Sórt cosúil leis na réaltchomharthaí i

ndáiríre. Creid é nó ná creid. Ach tá rud
amháin atá mé a goil a dhéanamh agus
sin iad a scríobh síos. 

Mar ar a laghad, fiú mura bhfuil tuair-
im faoin spéir agam céard a chiallaínn
siad, beidh mé in ann léamh siar orthu
agus dreas gáire a dhéanamh fúm fhéin. 

Bíodh Eolas Agat ar do Chearta: Cártaí leighis a choinneáil 

Freagra: 
Má tá íocaíocht leasa shóisialaigh á fáil
agat agus má fhilleann tú ar an obair (cibé
acu go lánaimseartha nó go páirtaim-
seartha) is féidir leat do chárta leighis a
choimeád ar feadh 3 bliana ar a mhéid fiú
má sháraíonn d'ioncam na teorainneacha.
Ní mór go raibh ceann amháin de na hío-
caíochtaí mar a leanas á bhfáil agat ar
feadh 12 mhí nó níos faide:

• Sochar Cuardaitheora Poist 
• Liúntas Cuardaitheora Poist 
• Íocaíocht Teaghlaigh 

Aontuismitheora 
• Sochar Breoiteachta 
• Liúntas Míchumais 
• Pinsean na nDall 
• Nó bheith ar scéim dreasacht 

fostaíochta nó scéim um 
dheiseanna oideachais 

Má ghlacann tú le fostaíocht lánaim-
seartha coinneoidh tú do chárta leighis ar
feadh 3 bliana ón dáta a thosaíonn tú ag
oibriú. Má ghlacann tú le fostaíocht pháir-
taimseartha, tosóidh an tréimhse 3 bliana
ón dáta a sháraíonn d’ioncam an teorainn
chuí um chárta leighis. 

Tá an socrú seo i gceist le daoine ag a

bhfuil baint i scéimeanna faoi urraíocht an
Rialtais chomh maith, lena n-áirítear an
Liúntas um Fhilleadh ar Oideachas, an
Liúntas Fiontraíochta um Fhilleadh ar
Obair, JobBridge (an scéim náisiúnta
intéirneachta), an Scéim Shóisialta
Tuaithe, scéimeanna Tús agus Fos-
taíochta Pobail. 

Tá breis faisnéise ar fáil ón Ionad Fais-
néise do Shaoránaigh thíos.

Chuir an tSeirbhís Faisnéise do Shaorá-
naigh ‘Bíodh Eolas agat ar do Chearta’ lé
chéile a chuireann seirbhís shaor in aisce
agus faoi rún ar fáil don phobal. 

Tá faisnéis ar fáil freisin ar líne ag citi-
zensinformation.ie agus ón tSeirbhís
Ghutháin um Fhaisnéis do Shaoránaigh,
0761 07 4000.

Ceist: 
Beidh mé ag filleadh ar an obair i 
ndiaidh tréimhse dhífhostaíochta. 
An féidir liom mo chárta leighis a
choinneáil?

PEIL NA MBAN

Dúshlán Mór roimh Ghaillimh
Ardú Céime a Fháil

Gráinne McElwain

“TÁIM féin ag súil go mór leis an
chluiche Dé Sathairn. Is dúshlán mór
é chuile bliain in aghaidh Mhaigh Eo
agus i gceann cúpla seachtain feic-
fimid iad arís sa Chraobh do chluiche
ceannais Chonnacht. Tá muid
ullmhaithe agus táim ag ceapadh go
dtiocfaimid amach leis an mbua,” a
deir Máire Ní Bhraonáin a imríonn le
mná na Gaillimhe agus iad ag imirt
in aghaidh Mhaigh Eo i gCluiche
Ceannais na Sraithe, Roinn a Dó
Bord Gáis Energy ag an deireadh
seachtaine.

D’éirigh le Gaillimh cúig chluiche
as seacht gcinn a bhuachan sa
tSraith i mbliana ach chaill siad in
aghaidh Fhear Manach (3-14 V 2-10)

sa bhabhta deireanach den tSraith
agus in aghaidh Mhaigh Eo an chéad
lá amach (1-7 in aghaidh 3-14). An
drochchomartha é sin do Ghaillimh?

“Ní raibh muid socraithe mar
fhoireann an lá sin, bhí gortuithe ag
roinnt imreoirí agus bhí muid ag
fanacht ar chúpla duine a theacht ar
ais ar an fhoireann ach táim ag cea-
padh go bhfuil muid ullmhaithe
agus níos fearr dóibh an uair seo, ach
beidh dúshlán ann cinnte”

“Tá Maigh Eo láidir arís agus i
mbliana, tá cúpla duine de na him-
reoirí mionúir tagtha isteach ar an

fhoireann. Tá meascán arís acu idir
na himreoirí óga seo agus léithéidí
Cora Stauntaon, Claire Egan agus
Fiona McHale”

Bhí drochbhliain ag Gaillimh anu-
raidh. Dícháilíodh iad ó Roinn a
hAon, chaill siad in aghaidh Mhaigh
Eo i gCluiche Ceannais Chonnacht
agus fuair Baile Átha Cliath an lámh
in uachtar orthu sna babhtaí cáilithe
den Chraobh. Dá bharr sin, tá neart
athraithe le feiceáil i mbliana.

“Tá bainisteoir nua againn, is é sin
Con Moynihan a bhí mar bhainis-
teoir ar na mionúir le cúpla bliain

agus tá aithne againn ar fad air. Tá go
leor imreoirí óga tar éis a theacht
isteach ón chraobh anuraidh agus tá
seans tugtha d’imreoirí sa tSraith
b’fhéidir nach bhfuair seans sa
tSraith anuraidh agus a tháinig
isteach ró-luath sa chraobh. Teast-
aíonn cleachtadh agus taithí a bheith
ann le go mbeidh tú in ann do
chluiche is fearr a imirt ar an pháirc.
Tógann sé tamall foireann nua a
chur le chéile agus bhí sé sin ag tosú
anuraidh agus tá sé ag leanúint ar
aghaidh arís i mbliana.”

“Táim féin ag imirt in áit difriúil ar

an pháirc chomh maith. Bhí mé mar
uimhir a trí ach anois táim mar lán-
tosach. Dúradh liom go dtosaíonn an
chosaint sna tosaithe agus thosaigh
mé amach ag imirt sa chosaint agus
anois táim tar éis bogadh ar aghaidh
go dtí na tosaithe. Táim sásta leis
agus scaití is buntaiste é gur imir mé
mar chosantóir mar go dtuigim cad a
bheas uimhir a trí in aice liom ag
smaoineamh nó cad atá siad ag iar-
raidh a dhéanamh”

“Bhí sé deacair athrú ar dtús ar slí
amháin mar mar chúlaí bíonn tú i
gcónaí ag iarraidh an liathróid a fháil
agus an príomhrud ná cosaint an
chúil. Tá tú ag iarraidh dul amach
agus gan fanacht gar don chúl. Mar
thosach tá tú chun fanacht isteach
agus casadh chun cúl nó cúilín a aim-
siú ach thóg sé cúpla cluiche dom a
theacht isteach air agus táim ag cea-
padh go bhfuil mé ag éirí níos fearr”

I mbliana ní bheidh ach foireann
amháin ag fáil ardú céime go Roinn a
hAon ach cad a mhothaíonn Máire
faoi sin? 

“ Tá sé mar an gcéanna do gach
foireann agus tá dúshlán ann ansin
d’iarracht is fearr a chur isteach sa
tSraith. Ach tá muid ag súil go mbei-
dh muid ar ais i Roinn a hAon agus
táim cinnte go mbeidh Maigh Eo ag
iarraidh dul ann chomh maith. Cibé
foireann a chuirfeas an méid iarrach-
ta is mó isteach ar an Satharn sin an
fhoireann a thiocfas arís go barr na
Sraithe”

Na Cluichí Ceannais
Sraithe Bord Gáis
Energy
Roinn a Trí 
An Iarmhí v Liatroim 
Roinn a Dó
Gaillimh v Maigh Eo
Roinn a haon
Corcaigh v
Muineachán
Beo ar TG4 @ 1.00i.n

Trí-atlan ar an Chósta Thiar
Gráinne McElwain

REACHTÁILFEAR dhá thrí-atlan i
gcontaetha Gaeltachta ar an Domh-
nach, i gCiarraí agus i Maigh Eo.  Tab-
harfaidh lúthchleasaithe ó chlubanna
ar fud na tíre agus thar lear a n-
aghaidh ar Dhairbhre in oirdheisceart
Chiarraí.  Cuireadh tús leis an trí-atlan
in 2006 agus tá sé ar cheann do na trí-
atlain ‘Sprint’ atá mar chuid do
Shraith Náisiúnta Vodafone 2012.  Tá
cáil ar leith ar an trí-atlan seo mar
gheall ar áilleacht na háite agus ó
bunaíodh club áitiúil in 2009 tá fás ag
teacht air i gcónaí.

Is i Maigh Eo atá an trí-atlan eile,
Trí-atlan an Quiet Man.  Is i Lios
Lachaire, i gConga a bheas sé á
reáchtáil agus tabharfar bonn
speisialta do gach duine a
chríochnóidh an cúrsa atá deartha go
speisialta don ócáid.  Is ionann fad an
dá chúrsa agus 750m do shnámh le

déanfaidh sula dtabharfar faoin turas
20km ar na rothair agus 5km rith ina

dhiaidh sin.  Tá gach eolas le fáil ag
www.triathlonireland.ie.

Na himreoirí nach
mbeidh ag dul go
dtí an Pholainn 
Gráinne McElwain 

DO scata imreoirí, beidh orthu
fanacht go dtí Corn an Domhain
chun deis a fháil imirt ar son na
hÉireann. Ar an Luan luaigh sé Andy
Reid agus Stephen Ireland i dtaca
leis na babhtaí cáilíochta do Chorn
an Domhain.   I dtaobh Wes Hoola-
han, a ghnóthaigh cúl eile ag an
deireadh seachtaine, dúirt sé go
mbeadh deis aige a bheith páirteach
amach anseo. Ach ag aois 30, caith-
fidh go bhfuil Hoolahan ag
smaoineamh cad go díreach is gá dó
a dhéanamh agus é ar an imreoir lár

páirce Éireannach is fearr sa
Príomhroinn faoi láthair.   "Is imreoir
iontach é (Hoolahan), ach bhí a fhios
againn faoi nuair a bhí sé 28/29.
Chonaic mé féin agus Marco Tardelli
an-chuid cluichí agus ní déanfaimid
dearmad air amach anseo."   Sin mar
atá, ach seans nach aon sólás é sin
do Hoolahan. Beidh James
McCarthy ar ais ar an bhfód nuair a
thiocfaidh na babhtaí cáilíochta do
Corn an Domhain chugainn. Ach
roimhe sin, tá deis ag imreoirí na tíre
a thaispeáint don Eoraip cad is féidir
leo a bhaint amach le spiorad
Iodálach iontu

Mná na Gaillimhe, Clare Hehir, ar chlé, in éineacht le Maire Brennan agus iad ag ceiliúradh tar éis gur bhuail siad Contae an
Chláir i gCluiche Leathcheannais na Sraithe i bPeil na mBan, Roinn a 2, ag deireadh na míosa seo caite [PIC : DAVID MAHER / SPORTSFILE]

Ar an gclaí Le John Allen 

Bhí an cluiche bainte ag
na Cait tar éis 10 noiméad 
B

HUEL tá an séasúr sraithe
críochnaithe agus na
craobhchomórtais
tosaithe cheana féin le
cuairt Shligigh ar Nua-

Eabhrac an Domhnach seo chaite.  
Bhí  seachtar ar phainéal na

Meiriceánach (ceathrar díobh a tho-
saigh an cluiche) nár rugadh in Éire-
ann agus imreoir amháin ón Phor-
taingéil , nár thosaigh ag imirt peil
Ghaelach go dtí 2006 ach faraor bhí
fhoireann an iarthair i bhfad
rómhaith dóibh. 

Ach cad é mar chluiche ceannais
sraithe iománaíochta a bhí ann ag an
deireadh seachtaine más leantóir de
na Cait thú. Bhí an cluiche seo thart i
ndiaidh deich nóiméad agus Cill
Chainnigh aon chúilín déag chun
tosaigh.  

Rugadar greim ar an gcluiche ón
chéad imirt. D’imir na leath-thosaithe
an-doimhin do phocanna amach na
gCorcaíoch agus níor thugadar aon
seans d’ógánaigh leathlíne thosaithe
Jimmy Barry Murphy greim a fháil ar
an gcluiche.   Bhí beirt agus triúr acu
ar thóir gach liathróide agus ar
ndóigh scóráladar dhá chúl sa chéad
tréimhse sin. 

Chun a bheith macánta faoi, ní
raibh aon seans ag Corcaigh ag teacht
amach sa dara leath agus, cé gur
thosaíodar go tréan le dhá chúilín,
d’fhreagair Cill Chainnigh iad go
tapaidh le cúpla cúilín gleoite. As sin
amach bhí an cluiche ar nós ceann
taispeántais. 

Mar sin, an bhfuil aon rud athraithe
ar bharr an dréimire iománaíochta?
Tá, is dócha, mar ar fhianaise an
Domhnaigh tá na Cait ar barr ina n-
aonar agus na foirne eile ag féachaint
suas orthu. Ag tús na sraithe bhíomar
fós ag ceapadh go raibh Tiobraid
Árann beagnach ar aon dul le foire-
ann Bhrian Cody, ach mar a sheasann
rudaí faoi láthair tá na Cait ina n-
aonar ar barr. 

Agus céard faoi Corcaigh? Bhuel
cinnte tá díomá orthu i ndiaidh cail-
liúint an Domhnaigh ach níl aon
dabht ach go bhfuil dul chun cinn
déanta acu agus gach seans go mbei-
dh siad ag imirt i gcraobhchluiche na
Mumhan i mbliana.  Is fada uathu
anois 2006, an uair dheireanach a
thógadar an craobh sin leo, ach cea-
paim go bhfuil seans réasúnta acu sa
chomórtas sin i mbliana. 

Tá craobh na Mumhan an-oscailte,
rud nach féidir faoi chraobh
Laighean. Is dócha go bhfuil Tiobraid
Árann fós mar rogha na n-údar ann,
bunaithe ar an phainéal láidir atá acu
má bhíonn gach duine ar fáil, ach fós

ní féidir aon cheann de na ceithre
fhoireann a rialú amach ag an bpointe
seo. 

Ach, nuair a bheidh an gabhar á

róstadh ag tús Mheán Fómhair, is
deacair féachaint thar na Cait arís  i
mbliana, go háirithe má bhíonn
Richie Power, Henry Shefflin, Michel

Rice agus Noel Hickey ar ais ar an
bhfoireann. 

Seoladh ríomhphost ó chean-
ncheathrú chuig na bainisteoirí chon-

tae go léir le déanaí chun iad a chur ar
an eolas faoi na treoracha nua a
bhaineann leis an chraobhchomórtas
i mbliana. 

Níl aon rud róchonspóideach ann.
An ceann is tábhachtai ná an riail nua
sa pheil faoin chearnóg  cé nach
bhfuil aon bhaint ag an riail seo leis an
iománaíocht. 

Deireann an riail gur féidir leis an
imreoir dul isteach sa chearnóg bheag
chomh luath agus a chuirtear isteach
an liathróid ann, is é sin le rá nach
féidir leis an imreoir a bheith istigh
ann sula fhágann an liathróid lámh
nó cos an imreora a bhfuil an liathróid
aige. Maidir le ciceanna saora,  ní
féidir leis na tosaithe a bheith istigh sa
chearnóg bheag roimh an liathróid. 

Cinneadh nua a deineadh i mbliana
ná go mbeidh am breise sna cluichí
cáilithe go léir má críochnaíonn siad
ar chomhscór i ndiaidh seachtó
nóiméad.  

Ach ní bheidh aon am breise i gceist
má críochnaíonn aon chéad bhabhta
cúige ar chomhscór, agus tá an rud
céanna fíor d’aon chluiche ceathrú-
ceannais, leathcheannais nó ceannais
Éireann a chríochnóidh ar chomhscór
amach anseo.

Tá seoladh “Craobh 2012” fógartha
ag CLCG don Aoine seo.  Tá cead ag
gach contae aon sórt leagan amach a
chur ar an ócáid seo. An bun-
smaoineamh atá acu ná go mbeidh
páistí ón chontae ábalta bualadh leis
na réalta peile agus iomána  agus go
mbeidh fógraíocht agus margaíocht
faoi ar na meáin. 

Tá an t-uafás roghanna ag an
phobail spóirt an samhradh seo, idir
sacar, Cluichí Oilimpeacha agus
cluichí Gaelacha.  Beidh sé suimiúil
féachaint cén sórt agus cé mhéad
fógraíochta a dhéanfaidh an CLCG an
samhradh seo, mar cinnte beidh
fógraíocht agus margaíocht ag teast-
áil chun daoine a mhealladh chuig na
cluichí. 

Níl aon dabht ach go bhfuil cúrsaí
eacnamaíochta na tíre ag cur isteach
ar líon na ndaoine atá ag freastal ar
chluichí. Taobh amuigh de pheilead-
óirí Bhaile Átha Cliath, níl aon chon-
tae eile ábalta na staid a líonadh.  Is
fada uainn anois na laethanta a
mbíodh Durlas lán go doras do
chraobh iomána na Mumhan nó Staid
an Ghearaltaigh i gCill Áirne don
chraobh peile. 

Caithfidh roinn margaíochta CLCG
cuid maith a dhéanamh i mbliana
chun daoine a mhealladh chuig na
cluichí  agus caithfidh siad tosú trí
phraghsanna isteach chuig na cluichí
a ísliú. 

Captaen Chill Chainnigh, Eoin Larkin,  ag tógáil an Choirn in airde Dé Domhnaigh tar éis gur bhain a fhoireann
Cluiche Ceannais Shraith Iománaíochta Allianz Roinn 1. Thug na Cait greadadh millteanach do Chorcaigh, 3-12 le 0-
16.  [PIC : STEPHEN MCCARTHY / SPORTSFILE]

Tá sé deacair dul in iomaíocht
le Cúige Laighean!

Gráinne McElwain

ANURAIDH b’iad Cúige Mumhan
agus Laighean a thug aghaidh ar a
chéile i gCluiche Ceannais na Sraithe
Magners agus i mbliana d’fhéadfadh
sé tarlú arís, ach ar ndóigh caithfidh
an dá fhoireann na cluichí
leathcheannais a bheas ar siúl an
deireadh seachtaine seo a bhuachan
ar dtús.   

Ach an oiread leis an am seo anu-
raidh, bhí Cúige Mumhan buailte sa
Chorn Heineken agus b’iad na hOs-
preys a bhí rompu sa chluiche
leathcheannais.  Cé go raibh siad in
ísle brí bhí an lá le Mumha i Staid
Thuamhan (18-11) an lá sin ach i
mbliana is iad na hOpreys a bheas sa
bhaile i Staid Liberty don chluiche
leathcheannais. 

Tá gach seans ann nach mbeidh
Paul O’Connell ná Damien Varley ar
fáil de bharr gortaithe tar éis dóibh

Cúige Ulaidh a chloí go héasca
(36-8) ar an Aoine nuair a chin-
ntigh siad an tríú háit ar chlár na
bpointí.  Cé gur aimsigh siad 5
úd sa chluiche, dúirt cóitseálaí
na Mumhan, Tony Mc Gahan,
go mbeidh orthu feabhsú más
rud é go bhfuil siad leis an
tsraith a bhuachan don
dara bliain as a
chéile, éacht
nach bhfuil
déanta go
dtí seo ag
aon

fhoireann eile.  Ba cheart
go mbeadh Ronan
O’Gara ag filleadh ó
ghortú don chluiche
agus beidh sé sin an-
tabhachtach go háirithe
agus O’Connell in eas-
namh.  

Chaill Cúige
Mumhan faoi

dhó in
aghaidh na

nOspreys
an

séasúr

seo agus tá 5 cluiche as a chéile
buaite ag na hOpreys, ina measc bua
in aghaidh Laighean san RDS (22-
23).  Ní bheidh Tommy Bowe ar fáil
dóibh ach tá réalta go leor eile acu
agus is leo atá na geallghlacadóirí ag
dul.

Is féidir le Cúige Laighean breath-
nú siar ar an bhliain anuraidh
chomh maith, mar an t-am seo anu-
raidh bhí siad sa tóir ar an Double,
Corn na hEorpa agus Comórtas na
Sraithe a bhuachan in aon bhliain
amháin.  

Ár ndóigh níor éirigh leo é a
dhéanamh mar gur bhuail Cúige
Mumhan iad i gcluiche ceannais na
sraithe, an tseachtain tar éis dóibh
Northampton a bhualadh i gCluiche
Ceannais Chorn na hEorpa. I rith na
seachtaine bhí bainisteoir na foirne,
Guy Easterby, ag iarraidh uisce fuar
a chaitheamh ar an Double ag rá
nach bhfuil aon rud buaite ag
Laighean fós agus go gcaithfear na
Glasgow Warriors a bhualadh i
dtosach. 

Faoi cheathair a thug siad aghaidh
ar a chéile an séasúr seo, bhuaigh
Glasgow san RDS sa chéad cheann
sa PRO12 (19-23) agus chríochnaigh

siad ar chomhscór (10-10) sa dara
ceann.  Ach sa Chorn Eorpach bhí an
bua ag Cúige Laighean san RDS (38-
13) agus i Firhill (16-23).  Ní fhe-
iceann aon duine go gcaillfidh Cúige
Laighean an ceann seo, fiú agus iad
ag tabhairt sos do roinnt imreoirí
agus iad ag réiteach do Chluiche
Ceannais na hEorpa a bheas ar siúl
an tseachtain dár gcionn.  

Fiú gan fáil a bheith ar Luke
Fitzgerald, a bheas ag dul faoi scian
go luath, féach ar an rogha atá
fágtha acu le Dave Kearney, Fergus
McFadden agus Fionn Carr san
iomaíocht don gheansaí.  Léiríonn
sé sin an cineál binse agus painéal
atá acu agus tá sé deacair a dhul san
iomaíocht leo dá bharr.

“Seo é an cluiche ceannais
dúinne,” a deir cóitseálaí Ghlaschú,
Sean Lineen, a bheas ag fágáil ag
deireadh an tseasúir.  “Tá na him-
reoirí dearfach ach is iad Cúige
Laighean an fhoireann is fearr san
Eoraip, bíonn siad go maith gach lá
agus tabharfaidh an cluiche seo léar-
gas dúinn ar cé chomh maith is atá
muid”.  Is dóigh liom go bhfaighidh
sé amach nach bhfuil siad chomh
maith le Cúige Laighean.

Cluichí Leathcheannais an Rabo Direct PRO12
Ospreys v Mumha:  Dé hAoine @ 7.35 Staid Liberty
Laighin v Glasgow Warriors:  Dé Sathairn @ 7.35 RDS

"Tógfaidh mé cibé cliathán a thabharfar dom” 
Labhraíonn Cillian Ó Conchúir leis an réalt rugbaí Dave Kearney
NÍL sé éasca bheith ar an deartháir is
óige agus nuair is é Rob Kearney an
deartháir is sinne atá agat, seans go
bhfuil sé níos deacra fós éalú ón
scáth atá cruthaithe ag an deartháir
is sinne. 

Ach, i mbliana tá Dave Kearney tar
éis a chéad chluiche sa chorn
Heineken a imirt in aghaidh
Ghlaschú, agus é páirteach i scuad
idirnáisiúnta den chéad uair.   

Anois, ag dul isteach sa coicís is
tábhachtaí den bhliain, tá áit ar
fhoireann Laighean mar go bhfuil
Luke Fitzgerald ag dul faoi obráid
muiníl agus d'fhéadfadh Kearney an
áit tosaigh sin a fháil.  

"Ní bheidh aon rud ar eolas againn
go n- ainmnítear an fhoireann. Fiú
amháin le Luke imithe, tá an-chuid
iomaíochta don áit sin. Tá sé éasca
mé a shásamh," a deir Kearney.

"Tógfaidh mé cibé cliathán a thab-
harfar dom. Seans go bhfuil mé níos
compordaí ar an gcliathán deas,
toisc gur leis an gcos deas a déanaim
an liathróid a chiceáil, ach bheinn
compordach go maith ar an
gcliathán clé freisin."  

Tá Laighean trí chluiche ó
Chraobh Pro12 agus Craobh
Heineken a bhuachan, ach cé go

bhfuil na himreoirí á féin, dar le
Kearney, níl na himreoirí ag
smaoineamh air sin.   

"Níor labhair muid uair amháin
faoi. Tógaimid é cluiche ar cluiche.
An seachtain seo, is cluiche
leathcheannais den Rabo atá ann
agus níl an tseachtain seo chugainn
luaite againn go fóill. Is deis iontach
é an leathchraobh a bheith sa bhaile
againn. Táimid tar éis oibriú go crua
chun a bheith san ionad seo agus
táimid ag iarraidh an leas is fearr a
bhaint as."   

Tá Laighean tar éis craobh na
sraithe Magners, mar a tugadh ar an
RaboDirect Pro 12 roimhe seo, a
chailliúint le dhá bhliain anuas, i
gcoinne na Ospreys in 2010 agus i
gcoinne na Mumhan anuraidh, agus
deir Kearney go raibh an chailliúint
sin i gcoinne Mumhan go láidir in
aigne na himreoirí ag tús an tséasúir.   

"Gan amhras, bíonn sé i d'aigne.
Dhá chraobh caillte as a chéile sa
Rabo, ach nílimid ann go fóill. Dá
bharr, is ar an gcluiche leathchraoib-
he atá na súile faoi láthair. Gan
fágtha ach seachtain go rachaidh tú
chun páirce, tá deis ann do dhuine
éigin. Cé nach raibh aon rud sa
cluiche i gcoinne na nDragúin an

tseachtain seo caite, deis a bhí ann
do roinnt imreoirí. Tá an cluiche
leathchraoibhe ann ina dhiaidh. Má
bhíonn cluiche maith agat, tá deis
agat imirt ann."  

Bliain iontach a bhí ann do Kear-

ney go dtí seo. Anois, agus an Corn
Heineken i bhfoisceacht seachtaine
dúinn, tá deis aige a ainm a
chaitheamh sa hata chun áit Fitzger-
ald a thógáil. Luann sé gur de bharr
Joe Schmidt atá an t-atmasféar

maith i measc na foirne agus in ain-
neoin na hiomaíochta chun áit a
fháil, tá nasc láidir idir na himreoirí.   

Ach sular féidir aghaidh a thab-
hairt ar an Corn Heineken, beidh
Glaschú ag teacht chuig an RDS an
tseachtain seo, foireann nár bhuail
Laighean sa Rabo i mbliana.   "Tá
foireann láidir, fíorláidir acu. Chail-
leamar ina gcoinne sa bhaile ag tús
an tséasúir agus bhí chomhscór
againn thall ina dhiaidh sin. Ach
féach ar an bhfoireann atá acu,
(Alastair) Kellock agus Richie Gray sa
phaca, (Duncan) Weir, (Alex) Dunbar
- imreoirí cosúil leo sin. Sa líne cúil
tá (Chris) Cusiter acu. 

Caithfidh tú bheith aireach faoin
gcaighdeán atá acu."  Is i gcoinne
Ghlaschú a d'imir Kearney i gCorn
Heineken i mbliana agus anois teast-
aíonn uaidh brú ar aghaidh.   

"Bhí sé iontach. Bhíos chomh gar
sin cúpla uair, mar an tríú fear is
fiche sa bhfoireann. Spreagann sé tú
chun an iarracht sa bhreis sin a chur
isteach chun áit a bhaint amach.
Tógaimid é seachtain le seachtain.
Má bhím páirteach ann, beidh sé ar
fheabhas. Tá gach cluiche a imríonn
tú tábhachtach, ach níl mé ag
smaoineamh an iomarca air sin."

Paul O'Connell, Mumhain. [PIC : DIARMUID GREENE / SPORTSFILE]

Dave Kearney, 
Laighin 
[Pic : Pat Murphy /
SPORTSFILE]

Cé a bheas Comórtas Peile na Gaeltachta 2012?
Gráinne McElwain

TÁ a fhios againn anois cé na
foirne a bheas ag triail ar Ghaoth
Dobhair, Dún na nGall, ar an chéad
deireadh seachtaine de
Mheitheamh, deireadh seachtaine
na Cincíse do Chomórtas Náisiún-
ta Peile na Gaeltachta.  

Bhí comórtais áitiúla ar an
Cheathrú Rua i nGaillimh agus i
nGaoth Dobhair i nDún na nGall
an deireadh seachtaine seo caite. I
nGaillimh rinne CLG na Ceathrún
Rua éacht nuair a d’éirigh leo
comórtas na sinsear agus na

sóisear a bhuachaint.  
Sna sóisir bhí an bua acu ar

Mhaigh Cuilinn agus ar Oileáin
Árann (1-9 v 1-8) sa chluiche cean-
nais.  Sna sinsir bhuaigh siad in
aghaidh Chumann Peile Naomh
Anna, Leitir Móir agus Bearna (0-
18 v 0-8). Ciallaíonn sé sin go
mbeidh foirne sa dá ghrád acu i
nGaoth Dobhair. 

Is beag nár éirigh le CLG Ghaoth
Dobhair an méid céanna a bhaint
amach i nGaoth Dobhair mar gur
bhain siad áit amach sna cluichí
ceannais sa dá ghrád ar an Luan.
Cé go bhfuil áit ag Gaoth Dobhair i

gcomórtas na Sinsear, mar gurb
iad a bheas ag reáchtáil chomórtas
na bliana seo, d’éirigh leo Ard an
Rátha agus Gaeil Fhánada (0-13 v
1-7) a bhuaileadh chun an corn
áitiúil a chrochadh leo. Beidh na
tánaistí áitiúla, Gaeil Fhánada, ag
freastal ar an chomórtas náisiúnta
chomh maith le buaiteoirí an
chomórtais náisiúnta ó anuraidh,
Cloich Cheann Fhaola a reáchtáil
an comórtas an bhliain sin. Fágann
sin go mbeidh trí chumann sna
sinsir ag Dún na nGall sa chomór-
tas.  

Ní raibh an t-ádh céanna ar

Ghaoth Dobhair sna sóisir mar gur
bhuaigh an Tearmann orthu (1-12 v
0-7) i gCluiche Ceannais na
Sóisear.  

Ní fheicfimid aon fhoireann
sóisearach as Ciarraí i mbliana ach
sna sinsir beidh an Daingean ag
taisteal ó thuaidh.  Is iad An Rinn
agus An Seanphobal ionadaithe
Phort Láirge i ngrád na sinsear
agus na sóisear agus beidh foirne
eile sna sóisir ag teacht as an Mhí,
sin iad Clann na nGael, Laochra
Loch Laoi ó Bhéal Feirste, Na Gaeil
Óga ó Baile Átha Cliath agus Móin
Dearg as Londain. Deireadh seach-

taine den scoth a bhíonn ann i gcó-
naí agus bí ag súil leis na mílte lena
mbealach a dhéanamh ó thuaidh.  

Tá súil againn go mbeidh an
aimsir go maith.

B’fhéidir gur fiú ag an phointe
seo ceist a ardú faoin sórt todhchaí
a bheas ag Comórtas Peile na
Gaeltachta mar go bhfuil leasaithe
le déanamh ar na teorainneacha
amach anseo.  Ní fios dúinn go fóill
cén t-athrú a dhéanfar, ach an
mbeidh impleachtaí ag na
hathruithe sin ar na clubanna a
bheas sa Ghaeltacht agus sa
chomórtas amach anseo?

Cuma an Mháistír ar Trapp! 
Tuairisc ón Aviva le Cillian Ó Conchúir 

L
AISTIGH den Aviva,
agus na iriseoirí bailithe
mórthimpeall chun éis-
teacht leis an draíodóir
darb ainm Giovanni

Trapattoni, bhí cuma an mháistir
air agus na hiriseoirí mar dhaltaí
aige. 

Bhí na hiriseoirí á múineadh
aige. Bhí sé ar a chumas gáire a
bhaint as na hiriseoirí (nuair a
luaigh sé Andy Reid i dtaobh
thodhchaí na foirne) agus é a
ruaigeadh chomh tapa céanna. 

Labhair sé go dáiríre fúthu siúd
nach raibh sa scuad agus na
glaochanna fón a rinne sé chucu.
Mar a bheadh seanfhear éirimiúil
ag labhairt os comhair scata páistí,
d'éisteamar leis.  "Caithfimid ár
teorainn a aithint," a dúirt sé,
"obair a dhéanamh chun forbairt
orthu sin agus creidiúint gur féidir
linn aon sprioc a bhaint amach
agus gan géilleadh." Ba é an chéad
bainisteoir é a d'ainmnigh a
fhoireann do Craobhchomórtas na
hEorpa sa Pholainn/Úcráin sa
Samhradh.   Shéan sé comparáid a
dhéanamh idir roghnú James
McClean do chomórtas na hEorpa
i mbliana agus roghnú Toto
Schillaci d’fhoireann na hIodáile
do Italia '90. 

"Go mbeidh Dia ar a thaobh
(James McClean) agus go mbeidh
sé ar nós Schillaci," a dúirt an
tIodálach. Dá mba rud é gur
theastaigh uaidh an chaint maidir
le McClean a ruaigeadh, seans nár
cheart dó ainm McClean a lua san
abairt chéanna le himreoir óg ar
thug sé deis dó ag Juventus.  "Bhí

(Alesandro) Del Piero againn ag
Juventus. Ní raibh sé ach 17. Bhí
Marco (Tardelli) ann chomh
maith. Chuireamar Del Piero ar an
bpáirc ar feadh ceithre nóiméad
agus scóráil sé. Dhá mhí ó shin
d'imigh James McClean ar ruathar
ar an gcliathán. Tháinig cosantóir
amháin isteach, chuaigh sé tim-
peall air. Tháinig ceann eile trasna
ach lean sé leis agus scóráil sé. Bhí
an t-ádh leis ach choinnigh sé air.
Tá sé muiníneach ann féin faoi
láthair."  Agus leis an Cróit, an
Spáinn agus an Iodáil ag teacht
inár dtreo, teastóidh muinín
uainn. Ach le tús maith i gcoinne
fhir na mBalcáin, craobh a
bheadh sa chluiche deireanach i
gcoinne thír dhúchais ár gcean-
naire.   "Má bhuann muid an
chéad cluiche, b'fhéidir go mbei-
dh sé idir muidne agus an Iodáil.
Tá an dara cluiche in aghaidh na
Spáinne. B'fhéidir go mbeadh
cáilíocht ag braith ar an gcluiche
deireanach. Ach, má bhuann
muid, beidh sé fíortábhachtach,
ní amháin go síceolaíoch ach
beimid in ann smaoineamh ar an
Spáinn agus ar an Iodáil ansin."
Ar dhroim Trapattoni atá
brionglóidí na tíre seo. Tá an
gliceas ann. Más féidir leis an
ceann is fearr a fháil ar a thír
dhúchais, seans nach mbeidh siad
ró-tógtha leis. (An cuimhin libh
nuair a scóráil imreoir de chuid
Perugia, Ahn Jung-Hwan, in
aghaidh na hIodáile i gCorn an
Domhain in 2002? An lá dár chuir
úinéir Perugia, Luciano Gaucci,
deireadh le conradh Ahn!)

CÚLBÁIRÍ: Shay Given, Keiren 
Westwood, David Forde.

COSANTÓIRÍ: Richard Dunne, John
O’Shea, Sean St Ledger, Darren O’Dea,
Stephen Ward, Stephen Kelly, Kevin
Foley.

LÁRPÁIRCE: Glenn Whelan, Darron
Gibson, Keith Andrews, Keith Fahey,
Damien Duff, Aiden McGeady, Stephen
Hunt, James McClean

TOSAITHE: Robbie Keane, Kevin Doyle,
Simon Cox, Shane Long, Jon Walters. 

Bainisteoir Fhoireann Sacair
Phoblacht na hÉireann, Giovanni
Trapattoni, ag fógairt a fhoirne
d'Euro 2012 Dé Luain 
[PIC: STEPHEN MCCARTHY / SPORTSFILE]


